
Útdráttur	  

Rannsóknir	  og	  greining	  hafa	  í	  áratugi	  safnað	  gögnum	  og	  stundað	  rannsóknir	  á	  högum	  

og	   líðan	   barna	   og	   unglinga	   í	   grunnskólum	  og	   framhaldsskólum	  undir	   nafninu	  Ungt	  

fólk.	  Í	  þessari	  rannsókn	  er	  aðallega	  unnið	  með	  könnun	  sem	  lögð	  var	  fyrir	  unglinga	  í	  8.	  

til	   10.	   bekk	   vorið	   2012	   en	   einnig	   er	   notast	   við	   könnun	   sem	   lögð	   var	   fyrir	  

framhaldsskólanemendur	   haustið	   2013.	   Markmið	   rannsóknarinnar	   er	   tvíþætt,	   að	  

greina	  ítarlega	  frá	  félagslegum	  áhrifum	  á	  áfengisneyslu	  og	  reykingar	  meðal	  unglinga,	  

þar	   sem	   rannsökuð	   verða	   áhrif	   skipulagðrar	   íþróttaiðkunar	   og	   áfengisneyslu	   og	  

reykinga	   vina	   og	   samspil	   þessara	   þátta	   hvað	   varðar	   áfengisneyslu	   og	   reykingar	  

unglinga.	   Einnig	   eru	   þessi	   áhrif	   rannsökuð	   á	   skólahverfastigi	   til	   að	   einblína	   á	   þessi	  

félagslegu	   áhrif	   sem	   verða	   í	   umhverfi	   unglinga.	   Niðurstöður	   voru	   fengnar	   með	  

ítarlegri	   greiningu	   gagna	   og	   við	   framsetningu	   niðurstaðna	   eru	   notaðar	   tíðnitöflur,	  

krosstöflur,	  myndrit,	  aðhvarfsgreining	  og	  reiknuð	  forspárlíkindi.	   	  Helstu	  niðurstöður	  

rannsóknarinnar	  eru	  þær	  að	   íþróttaiðkun	  með	   íþróttafélagi	  hefur	  dregur	  marktækt	  

úr	   áfengisneyslu	   og	   reykingum	   hjá	   unglingum.	   Þetta	   samband	   kom	   í	   ljós	   bæði	   á	  

einstaklingsstigi	   sem	  og	   á	   skólahverfastigi.	   Einnig	   kom	   í	   ljós	   að	  marktæk	   samvirkni	  

var	  á	  milli	   íþróttaiðkunar	  með	  íþróttafélagi	  og	  áfengisneyslu	  og	  reykinga	  vina	  þegar	  

kom	  að	  áfengisneyslu	  og	  reykingum	  unglinga.	  Að	  lokum	  var	  einn	  árgangur	  skoðaður	  

á	  tveimur	  tímapunktum,	  við	  lok	  10.	  bekkjar	  og	  eftir	  fyrsta	  ár	   í	  framhaldsskóla.	   Í	   ljós	  

kom	   að	   á	   þessum	   tíma	   sem	   leið	   á	   milli	   hætti	   stór	   hluti	   að	   stunda	   íþróttir	   með	  

íþróttafélagi	  og	  áfengisneysla	  og	  reykingar	  jukust	  jafnframt	  verulega.	  

Formáli	  

Það	   er	   lærdómsríkt	   ferli	   að	   skrifa	   lokaritgerð	   eins	   og	   þessa	   sem	   hér	   fer,	   en	   þessi	  

rannsókn	   er	   60	   ECTS	   eininga	   lokaverkefni	   mitt	   í	   félagsfræði	   við	   Félags-‐	   og	  

mannvísindadeild	  Háskóla	  Íslands.	  Við	  gerð	  rannsóknarinnar	  lærði	  ég	  virkilega	  mikið	  

og	   vil	   ég	   þakka	   leiðbeinanda	   mínum,	   Þórólfi	   Þórlindssyni	   fyrir	   skemmtilegt	   og	  

lærdómsríkt	   samstarf,	   frábæra	   leiðsögn	  og	  hvatningu	   við	   gerð	   rannsóknarinnar.	   Ég	  

vil	  einnig	  þakka	  öðrum	  kennurum	  við	  deildina	  sem	  hafa	  reynst	  mér	  mjög	  vel	  í	  náminu	  

og	  markvisst	  aukið	  þekkingu	  mína	  og	  því	  gert	  mér	  kleift	  að	  gera	  þessa	  rannsókn.	  Að	  

öðrum	  kennurum	  ólöstuðum	  vil	  ég	  sérstaklega	  þakka	  Stefáni	  Hrafni	  Jónssyni	  og	  Jóni	  

Gunnari	  Bernburg	  fyrir	  góða	  kennslu	  og	  þau	  tækifæri	  sem	  ég	  hef	  fengið	  í	  kennslu.	  Að	  

auki	   vil	   ég	   þakka	   Ingu	   Dóru	   Sigfúsdóttir,	   Hrefnu	   Pálsdóttir	   og	   öðru	   starfsfólki	  

Rannsóknar	  og	  greiningar	   fyrir	  að	  veita	  mér	  aðgang	  að	  gögnunum	  Ungt	   fólk	  ásamt	  

því	  að	  vera	  liðleg	  við	  að	  svara	  þeim	  spurningum	  sem	  ég	  hafði	  í	  sambandi	  við	  gögnin.	  

Að	   lokum	   vil	   ég	   þakka	   sambýlismanni	   mínum,	   Runólfi	   Trausta	   Þórhallssyni	   og	  	  

fjölskyldu	  minni	  og	  vinum	  fyrir	  alla	  aðstoð	  og	  stuðning	  við	  ritgerðarskrifin.	  	  

Inngangur	  

	  
Individual	   commitment	   to	   a	   group	   effort	   –	   that’s	   what	   makes	   a	   team	  

work,	  a	  company	  work,	  a	  society	  work,	  a	  civilization	  work.	  

-‐	  Vincent	  Lombardi	  

	  
Íþróttir	   og	   hreyfing	   eru	   orðin	  mikilvægur	   þáttur	   í	   daglegu	   lífi	   fólks.	   Hreyfing	   hefur	  

aukist	  mikið	  meðal	   fólks	   á	   öllum	   aldri	   og	   í	   líkamsræktarstöðvum	  má	   koma	   auga	   á	  

unglinga,	   eldri	   borgara	   og	   allt	   þar	   á	  milli.	   	   Þátttaka	   í	   íþróttastarfi	   hefur	   aukist	   svo	  

mikið	   á	   síðustu	   áratugum	   að	   fræðimenn	   eru	   farnir	   að	   tala	   um	   íþróttavæðingu	  

samfélagsins	  (Crum,	  1991).	  

Íþróttir	  hafa	  hins	  vegar	  ekki	  alltaf	  verið	  hluti	  af	  daglegu	  lífi	  fólks	  og	  í	  gegnum	  tíðina	  

hafa	  þær	  ekki	  verið	  á	  allra	  færi.	  Á	  síðustu	  áratugum	  hefur	  hins	  vegar	  átt	  sér	  stað	  mikil	  

vitundarvakning	   í	   heiminum	   á	   heilsu	   og	   mikilvægi	   hreyfingar	   og	   þessi	  

vitundarvakning	  á	  ekki	  síst	  við	  hér	  á	  Íslandi	  (Viðar	  Halldórsson,	  2014).	  	  

Kveikjan	   að	   upphafi	   íþróttaiðkunar	   eins	   og	   við	   þekkjum	   hana	   í	   dag	  má	   rekja	   til	  

þess	   að	   á	   síðari	   hluta	   19.	   aldar	   spruttu	   fram	   ný	   viðhorf	   gagnvart	   íþróttum.	   Fram	  

komu	  hugmyndir	  um	  að	  íþróttir	  hefðu	  uppeldislegt	  gildi	  fyrir	  bæði	  einstaklingana	  og	  

samfélagið	   og	   að	   íþróttir	  mætti	   nota	   til	   að	   kenna	   ungu	   fólki	   æskileg	   samfélagsleg	  

gildi	   og	   stuðla	   að	   góðum	   persónueinkennum	   þeirra	   sem	   þær	   stunda	   (Elias	   og	  

Dunning,	  1986).	  

Heilsa,	  heilsuefling,	  íþróttir,	  líkamsrækt	  og	  matarræði	  eru	  allt	  mjög	  miðlæg	  hugtök	  

í	   íslensku	   samfélagi	   í	   dag.	   Sífellt	   koma	   fram	   fleiri	   rannsóknir	   sem	   sýna	   fram	   á	  

mikilvægi	   hreyfingar	   fyrir	   bæði	   líkamlega	   og	   andlega	   heilsu	   (Pate,	   Trost,	   Levin	   og	  

Dowda,	  2000;	  Rúnar	  Vilhjálmsson	  og	  Þórólfur	  Þórlindsson,	  1992,	  Rúnar	  Vilhjálmsson,	  

2006;	  Steptoe	  og	  Butler,	  1996;	  US	  Department	  of	  Health	  and	  Human	  Service,	  1996).	  

Það	  er	  því	  mjög	  samfélagslega	  viðurkennt	  að	  stunda	  hreyfingu	  og	  neyta	  hollrar	  fæðu	  

og	  vart	  má	  opna	   fréttasíður	  eða	  dagblöð	  án	  þess	  að	  þar	  séu	  ráðleggingar	  um	  hvað	  

skuli	  borða	  og	  hvernig	  líkamsrækt	  sé	  árangursrík.	  	  

Í	   dag	   eru	   íþróttir,	   hreyfing	   og	   heilsa	   mikilvægur	   hluti	   af	   samfélaginu	   og	   þeim	  

gildum	   er	   haldið	   markvisst	   að	   börnum	   og	   unglingum	   með	   forvörnum,	   fræðslu,	  

heilsueflingu,	   íþróttum,	  hollu	  mataræði	  og	  mörgu	  fleira	  af	  svipuðu	  tagi.	  Það	  er	  ekki	  

einungis	  almenn	  hreyfing	  sem	  hefur	  aukist	  heldur	  hefur	  skipulögð	  íþróttaiðkun	  innan	  

íþróttafélaga	   einnig	   aukist	   verulega	   (Hrefna	   Pálsdóttir,	   Jón	   Sigfússon,	   Ingibjörg	   Eva	  

Þórisdóttir,	   Margrét	   Lilja	   Guðmundsdóttir,	   Álfgeir	   Logi	   Kristjánsson	   og	   Inga	   Dóra	  

Sigfúsdóttir,	  2014;	  Kristín	  Lilja	  Friðriksdóttir,	  2015)	  og	  skipar	  nú	  mjög	  stórt	  hlutverk	  í	  

samfélaginu	  og	  í	  daglegu	  lífi	  fólks	  (Coakley	  og	  Pike,	  2009).	  	  

Rannsóknir	   á	   áhrifum	   íþróttaiðkunar	   á	   einstaklinginn	   og	   samfélagið	   hafa	   aukist	  

mikið	  í	  kjölfar	  þessarar	  aukningar	  í	  íþróttaiðkun	  og	  hafa	  fjöldi	  rannsókna	  sýnt	  fram	  á	  

þetta	  uppeldislega	  gildi	  íþrótta	  sem	  greiddi	  göturnar	  fyrir	  þeirri	  aukningu	  er	  raun	  ber	  

vitni	   (Coakley	   og	   Pike,	   2009;	   Þórólfur	   Þórlindsson,	   Þorlákur	   Karlsson	   og	   Inga	   Dóra	  

Sigfúsdóttir,	  1994).	  	  

Íþróttaiðkun	  barna	  og	  unglinga	  hefur	  einnig	  aukist	  gríðarlega	  og	  nú	  til	  dags	  eru	  fá	  

börn	  sem	  ekki	  æfa	  einhvers	  konar	  íþróttir.	  Sú	  staðreynd	  að	  íþróttir	  hafi	  uppeldislegt	  

gildi	   fyrir	   börn	   og	   unglinga	   ýtir	   enn	   frekar	   undir	   sérstaka	   áherslu	   fræðimanna	   og	  

samfélagsins	   á	   íþróttaiðkun	   þeirra,	   sérstaklega	   í	   ljósi	   þess	   að	   skipulagt	   íþróttastarf	  

hefur	   hvergi	   aukist	   eins	   mikið	   eins	   og	   meðal	   barna	   og	   unglinga.	   Í	   dag	   er	   engin	  

tómstundastarfsemi	  sem	  nýtur	  jafnmikils	  áhuga	  og	  athygli	  meðal	  barna	  og	  unglinga	  

eins	   og	   skipulagt	   íþróttastarf	   (Hrefna	  Pálsdóttir,	   Jón	   Sigfússon,	   o.fl.	   2014).	  Af	   þeim	  

sökum	  er	  eðlilegt	  að	  það	  sé	  mikil	  umræða	  um	  hlutverk	  og	  gildi	  íþrótta	  og	  lögð	  hefur	  

verið	  mikil	  áhersla	  á	  að	  vita	  hvaða	  samfélagslega	  hlutverki	  þær	  gegna	  og	  hvaða	  áhrif	  

þær	  hafa	  á	  líf	  barna	  og	  unglinga.	  	  

Íþróttaiðkun	  er	  mikilvægur	  hluti	  af	  daglegu	  lífi	  barna	  og	  unglinga	  á	  Íslandi	  í	  dag	  og	  

66%	  unglinga	  í	  8.	  til	  10.	  bekk	  stunda	  nú	  íþróttir	  með	  íþróttafélagi	  (Hrefna	  Pálsdóttir,	  

Jón	   Sigfússon,	   o.fl.	   2014).	   Fyrir	   það	   fyrsta	   er	   að	   sjálfsögðu	   mikilvægt	   að	   börn	   og	  

unglingar	  fái	  hreyfingu	  og	  séu	  við	  góða	  líkamlega	  og	  andlega	  heilsu.	  Mikilvægt	  er	  hins	  

vegar	  að	  greina	  á	  milli	   íþróttaiðkunar	  á	  eigin	  vegum	  og	  skipulagðrar	   íþróttaiðkunar	  

með	  íþróttafélagi.	  	  

Rannsóknir	   á	   skipulögðu	   íþróttastarfi	   í	   samanburði	   við	   það	   óskipulagða	   hafa	  

óhjákvæmilega	   sýnt	   fram	   á	   kosti	   þess	   skipulagða	   umfram	   það	   óskipulagða.	  

Íþróttaiðkun	  með	  íþróttafélagi	  hefur	  sterkari	  tengsl	  við	  góða	  heilsu	  og	  vellíðan	  heldur	  

en	   óskipulagðar	   íþróttir	   (Viðar	   Halldórsson,	   2014;	   Viðar	   Halldórsson,	   Þórólfur	  

Þórlindsson	   og	   Inga	   Dóra	   Sigfúsdóttir,	   2014;	   Þórólfur	   Þórlindsson,	   o.fl.	   2015).	   Í	  

skipulögðu	   íþróttastarfi	   læra	   börn	   og	   unglingar	   einnig	   ákveðin	   gildi	   á	   borð	   við	  

samvinnu,	  aga,	  metnað	  og	  heiðarleika	  sem	  þau	  taka	  með	  sér	  út	  í	  samfélagið	  (Coakley	  

og	   Pike,	   2009).	   Einnig	   hefur	   komið	   í	   ljós	   að	   íþróttiðkun	   dregur	   úr	   líkunum	   á	   ýmis	  

konar	   áhættuhegðun	   unglinganna	   (Pate,	   o.fl.	   2000;	   Þórólfur	   Þórlindsson	   og	   Rúnar	  

Vilhjálmsson,	  1991).	  

Áfengis-‐	   og	   vímuefnaneysla	   unglinga	   hefur	   gjarnan	   verið	   algengt	   umræðuefni	  

meðal	   almennings	   en	   jafnframt	   vinsælt	   rannsóknarefni	   fræðimanna.	   Fjöldi	  

rannsókna	   bæði	   erlendis	   og	   hér	   á	   Íslandi	   hafa	   skoðað	   áfengisneyslu	   og	   reykingar	  

unglinga,	  ásamt	  áhrifaþáttum	  og	  afleiðingum.	  	  

Athyglisvert	  er	  að	  beina	  sjónum	  að	  því	  hvernig	  þróunin	  hefur	  verið	  hérlendis	  en	  

skipulögð	  íþróttaiðkun	  hefur	  aukist	  gríðarlega	  á	  síðustu	  árum	  en	  á	  sama	  tíma	  hefur	  

dregið	  verulega	  úr	  áfengisneyslu	  og	  reykingum	  meðal	  unglinga.	  Hlutfall	  nemenda	  í	  9.	  

og	   10.	   bekk	   sem	   stunda	   íþróttir	   með	   íþróttafélagi	   var	   40,7%	   árið	   1992	   en	   hefur	  

hækkað	   jafnt	  og	  þétt	  og	  árið	  2014	  var	  það	  komið	   í	   60%	   (Viðar	  Halldórsson,	  2014).	  

Árið	   1997	   höfðu	   63%	   nemenda	   í	   10.	   bekk	   orðið	   drukkin	   einu	   sinni	   eða	   oftar	   um	  

ævina	   en	   hlutfall	   nemenda	   sem	   hafa	   orðið	   drukkin	   árið	   2015	   er	   hins	   vegar	  mikið	  

lægra	  eða	  13%.	  Sömu	  sögu	  er	  að	  segja	  um	  reykingar,	  árið	  1997	  höfðu	  61%	  nemenda	  í	  

10.	  bekk	  prófað	  að	  reykja	  sígarettur	  en	  árið	  2015	  hefur	  hlutfallið	  lækkað	  stórlega	  og	  

er	  aðeins	  13%	  (Hrefna	  Pálsdóttir,	  Jón	  Sigfússon,	  Inga	  Dóra	  Sigfúsdóttir	  og	  Álfgeir	  Logi	  

Kristjánsson,	  2015).	  Hér	  hlýtur	  því	  hreinlega	  að	  vera	  einhver	  tenging	  á	  milli	  þess	  að	  

íþróttaiðkun	  hefur	  aukist	  og	  áfengisneysla	  og	  reykingar	  minnkað.	  

Flestar	  íslenskar	  og	  skandinavískar	  rannsóknir	  hafa	  komist	  að	  þeirri	  niðurstöðu	  að	  

skipulagt	   íþróttastarf	   	   hafi	   sterkt	   forvarnargildi	   og	   sýnt	   hefur	   verið	   fram	   á	   að	   þeir	  

unglingar	   sem	   stunda	   íþróttir	   með	   íþróttafélagi	   eru	   mun	   ólíklegri	   til	   þess	   að	   hafa	  

drukkið	   áfenga	   drykki,	   orðið	   drukkin	   eða	   reykt	   sígarettur	   (Viðar	   Halldórsson,	   o.fl.	  

2014;	   Þórólfur	   Þórlindsson	   og	   Rúnar	   Vilhjálmsson,	   1991;	   Hellandsjø,	   Watten,	  

Foxcroft,	  Ingebrigtsen	  og	  Relling,	  2002).	  Meiri	  hluti	  bandarískra	  rannsókna	  hafa	  hins	  

vegar	   sýnt	  hið	   gagnstæða	   varðandi	   áfengisneyslu	  og	   íþróttaiðkun	  er	  þar	   talin	   auka	  

líkurnar	  á	  því	  að	  unglingar	  neyti	  áfengis.	  Aftur	  á	  móti	  hefur	  komið	  í	  ljós	  að	  þar	  hefur	  

íþróttaiðkun	   neikvæð	   áhrif	   á	   reykingar	   líkt	   og	   annars	   staðar	   (Lisha	   og	   Sussman,	  

2010).	  	  Ástæðan	  fyrir	  þessu	  er	  að	  öllum	  líkindum	  sú	  að	  skipulag	  íþróttastarfs	  er	  ekki	  

með	   sama	   hætti	   á	   Norðurlöndunum	   eins	   og	   í	   Bandaríkjunum.	   Á	   Íslandi	   og	   öðrum	  

Norðurlöndum	  er	  skipulagt	  íþróttastarf	  í	  höndum	  sjálfstætt	  starfandi	  íþróttafélaga	  en	  

í	   Bandaríkjunum	   fer	   skipulagt	   íþróttastarf	   fram	   sem	   hluti	   af	   skólakerfinu	   (Viðar	  

Halldórsson,	  o.fl.	  2014).	  	  

Félagslegt	   umhverfi	   og	   félagsleg	   tengsl	   unglinga	   eru	  margslungin	   og	   erfitt	   hefur	  

reynst	  að	  útskýra	  hvað	  á	  sér	  stað	  í	  þessum	  félagslegu	  tengslum.	  Það	  er	  aftur	  á	  móti	  

alveg	   ljóst	   að	   félagsleg	   tengsl	   við	   jafningja	   skipta	  miklu	  máli	   á	   unglingsárunum	   og	  

geta	   átt	   mjög	   stóran	   þátt	   í	   því	   að	   móta	   hegðun	   einstaklingsins	   (Álfgeir	   Logi	  

Kristjánsson,	   Inga	   Dóra	   Sigfúsdóttir	   og	   Allegrante,	   2013).	   Rannsóknir	   hafa	   sýnt	   að	  

vinir	   hafa	   mikil	   áhrif	   á	   bæði	   áfengisneyslu	   (Bray,	   Adams,	   Getz	   og	   McQeen,	   2003;	  

Viðar	   Halldórsson,	   o.fl.	   2014)	   og	   reykingar	   unglinga	   (Simons-‐Morton	   og	   Farhat,	  

2010).	  	  

Íþróttaiðkun	   innan	   íþróttafélaga	   eru	   félagslegar	   aðstæður	   þar	   sem	   börn	   og	  

unglingar	  eiga	   í	  miklum	  félagslegum	  samskiptum	  og	  mynda	  tengsl	  við	  hvert	  annað.	  

Niðurstöður	  rannsókna	  sem	  sýna	  að	  skipulagt	  íþróttastarf	  með	  íþróttafélagi	  hafi	  mun	  

sterkara	   forvarnargildi	   heldur	   en	   íþróttaiðkun	   og	   hreyfing	   á	   eigin	   vegum	   ásamt	  

niðurstöðum	   rannsókna	   frá	   ólíkum	   löndum	  þar	   sem	   skipulagt	   íþróttastarf	   fer	   fram	  

með	   ólíkum	   hætti	   benda	   sterklega	   til	   þess	   að	   það	   sé	   ekki	   hreyfingin	   eða	  

íþróttaiðkunin	  í	  sjálfu	  sér	  sem	  leiðir	  sjálfkrafa	  af	  sér	  betri	  heilsu,	  góð	  gildi	  og	  dragi	  úr	  

áhættuhegðun	   á	   borð	   við	   áfengis-‐	   og	   vímuefnaneyslu.	   Forvarnargildi	   íþrótta	   er	   því	  

háð	   	  þeim	   félagslegu	  kringumstæðum	  sem	   íþróttirnar	  eiga	   sér	   stað	   í	   og	  það	  er	  því	  

ekki	   einungis	   hreyfingin	   sem	   slík	   sem	   hefur	   þessa	   kosti	   í	   för	   með	   sér	   heldur	   er	  

eitthvað	  annað	  og	  meira	  sem	  liggur	  þarna	  að	  baki	  sem	  þarf	  að	  rannsaka	  betur.	  	  

Samkvæmt	   Durkheim	   (1951)	   þá	   eru	   nánir	   hópar	   til	   vegna	   sameiginlegra	  

hugmynda	  og	  hegðunar.	  Þeir	  sem	  eru	  hluti	  af	  slíkum	  hópi	  eru	  ólíklegri	  til	  að	  leiðast	  út	  

í	   frávikshegðun	   eða	   vanlíðan	   vegna	   þess	   að	   innan	   hópsins	   ríkir	   sterkt	   félagslegt	  

taumhald	  sem	  setur	  hömlur	  á	  hegðun	  einstaklinganna	  innan	  hópsins.	  

Unglingar	   sem	  stunda	  saman	   íþróttir	  með	   íþróttafélagi	  eru	  gott	  dæmi	  um	  náinn	  

hóp	  og	  innan	  hópsins	  ríkir	  oft	  mikil	  samheldni	  og	  unglingarnir	  tileinka	  sér	  sameiginleg	  

viðmið	   og	   gildi.	   Í	   þessu	   samhengi	   er	   rétt	   að	   benda	   á	   að	   jafningjar	   hafa	   áhrif	   á	  

jafningja,	   vinir	   hafa	   áhrif	   á	   vini.	   Þannig	   getur	   það	   gerst	   að	   unglingar	   sem	   eru	   í	  

skipulögðu	  íþróttastarfi	  hafi	  áhrif	  á	  unglinga	  sem	  ekki	  eru	  í	  skipulögðu	  íþróttastarfi	  og	  

öfugt.	  Vegna	  þess	  að	   íþróttastarfið	  er	  skipulagt	  á	  grundvelli	  nærsamfélagsins	  verða	  

þessi	   áhrif	  mjög	   sterk.	   Þetta	   þýðir	   að	   umhverfisáhrif	   (e.	   contextual	   influence)	   sem	  

ekki	  	  er	  hægt	  að	  smætta	  í	  einstaklingsáhrif	  verða	  meiri	  en	  ella	  (Þórólfur	  Þórlindsson,	  

Viðar	   Halldórsson,	  	   Jónas	   Hlynur	   Hallgrímsson,	   Daði	   Lárusson,	   og	   Drífa	   Pálín	   Geirs,	  

2015).	   Því	   er	  mikilvægt	   að	  byggja	   rannsóknina	  ekki	   eingöngu	  á	  því	   að	   íþróttaiðkun	  

hafi	   áhrif	   á	   einstaklinga	   og	   á	   það	   hvaða	   braut	   þeir	   velja	   sér	   í	   lífinu	   heldur	   hafi	  

íþróttaiðkun	  einhverjar	  afleiðingar	  í	  för	  með	  sér	  fyrir	  samfélagið	  og	  hópa.	  	  Þess	  vegna	  

er	  mikilvægt	  að	  skoða	  hið	  félagslega	  umhverfi	  fyrir	  utan	  einstaklinginn	  og	  rannsókin	  

mun	  því	  einnig	  skoða	  hin	  félagslegu	  áhrif	  sem	  verða	  í	  nærsamfélaginu.	  	  

Af	   ofangreindum	   ástæðum	   er	   mikilvægt	   að	   leggja	   áherslu	   á	   það	   félagslega	  

umhverfi	   sem	   er	   til	   staðar	   í	   skipulögðu	   íþróttastarfi	   og	   hvernig	   félagsleg	   samskipti	  

eiga	  sér	  þar	  stað.	  Það	  eru	  einhver	  félagsleg	  umhverfisáhrif	  sem	  eiga	  sér	  stað	  meðal	  

þeirra	   unglinga	   sem	   stunda	   íþróttir	   sem	   ekki	   er	   hægt	   að	   útskýra	   með	   viðhorfum	  

einstaklinganna	  sem	  slíkra.	  Vegna	  þessa	  fæst	  ekki	   fram	  nægjanleg	  þekking	  með	  því	  

að	   skoða	   einungis	   aðstæður	   einstaklinga	   þegar	   skoðuð	   eru	   félagsleg	   vandamál	   á	  

borð	  við	  áfengisneyslu	  og	  reykingar	  unglinga.	  	  

Markmið	  rannsóknarinnar	  er	  að	  kafa	  dýpra	  en	  áður	  hefur	  verið	  gert	  með	  því	  að	  

skoða	  ítarlega	  þessi	  félagslegu	  áhrif	  sem	  verða	  til	   í	  skipulögðu	  íþróttastarfi.	  Það	  eru	  

ótal	  margir	   verndandi	  þættir	   á	   áfengisneyslu	  og	   reykingar	  og	   jafnframt	  ótal	  margir	  

áhættuþættir.	  Mikilvægt	  er	  að	  horfa	  til	  þess	  samspils	  sem	  getur	  átt	  sér	  stað	  á	  milli	  

verndandi	  þátta	  og	  áhættuþátta	  þegar	  skoða	  á	  áfengisneyslu	  og	  reykingar	  unglinga.	  

Hér	   verður	   lögð	   áhersla	   á	   samspilið	   á	  milli	   eins	   helsta	   verndandi	   þáttarins	   sem	   er	  

íþróttaiðkun	  og	  eins	  helsta	  áhættuþáttarins	  sem	  er	  áfengisneysla	  og	  reykingar	  vina	  .	  

Rannsökuð	   verða	   ítarlega	   áhrif	   íþróttaiðkunar	   með	   íþróttafélagi	   og	   áhrif	  

áfengisneyslu	   og	   reykinga	   vina	   á	   áfengisneyslu	   og	   reykingar	   unglinga	   og	   sérstök	  

áhersla	  er	  lögð	  á	  það	  að	  útskýra	  hvernig	  þessir	  þættir	  spila	  saman.	  	  

Einnig	  verða	  rannsökuð	  áhrif	   íþróttaiðkunar	  með	  íþróttafélagi	  á	  áfengisneyslu	  og	  

reykingar	   unglinga	   á	   hverfastigi	   þar	   sem	   borið	   verður	   saman	   hlutfall	   þeirra	   sem	  

stunda	  íþróttir	  í	  hverfinu	  og	  hversu	  hátt	  hlutfall	  neyta	  áfengis	  eða	  reykja	  sígarettur.	  Í	  

þeim	   hverfum	   þar	   sem	  mjög	  margir	   unglingar	   stunda	   íþróttir	   þá	  myndast	   ákveðin	  

íþróttamenning	  þar	  sem	  jákvæð	  viðhorf	  til	  íþrótta	  eru	  ríkjandi	  og	  neikvætt	  viðhorf	  til	  

allskyns	   frávikshegðunar	  á	  borð	  við	  áfengisneyslu	  og	  reykingar.	   Í	  þeim	  hverfum	  þar	  

sem	   íþróttaiðkun	   er	   mjög	   mikil	   þá	   ætti	   tíðni	   áfengisneyslu	   og	   reykinga	   að	   vera	   í	  

lágmarki	  burtséð	  frá	  því	  hvort	  einstaklingarnir	  æfi	  íþróttir	  sjálfir	  eða	  ekki.	  Þetta	  snýst	  

um	   menninguna,	   viðhorfin	   og	   gildin	   sem	   myndast.	   Þessi	   samfélagslega	   nálgun	   á	  

hverfaáhrifum	  íþróttaiðkunar	  á	  áfengisneyslu	  og	  reykingar	  unglinga	  í	  hverfinu	  hefur	  

ekki	  komið	  fram	  í	  rannsókn	  áður.	  Í	  því	  ljósi	  er	  rannsóknarefnið	  áhugavert	  og	  bætir	  við	  

nýrri	  þekkingu	  á	  þessu	  sviði.	  	  

Hægt	  er	  að	  nýta	  þekkingu	  á	  félagslegu	  umhverfi	  í	  skipulögðu	  íþróttastarfi	  á	  Íslandi	  

til	   að	   útskýra	   aukna	   áfengisneyslu	   og	   reykingar	   unglinga	   þegar	   þeir	   byrja	   í	  

framhaldsskóla.	  Brottfall	  unglinga	  úr	  íþróttum	  er	  aldrei	  meira	  en	  einmitt	  það	  ár	  sem	  

þeir	  klára	  10.bekk	  og	  hefja	  nám	   í	   framhaldsskóla.	   	  Sama	  ár	  er	  mikill	  meirihluti	   sem	  

prófar	   að	   neita	   áfengis	   og	   reykja	   sígarettur	   í	   fyrsta	   skipti.	   Hlutfallslegur	   munur	   á	  

áfengisneyslu	  frá	  10.	  bekk	  til	  fyrsta	  árs	  í	  framhaldsskóla	  er	  mikill,	  sem	  dæmi	  þá	  höfðu	  

31,3%	  árgangs	  1994	  orðið	  ölvuð	  í	  lok	  10.bekkjar	  en	  49,5%	  sama	  árgangs	  höfðu	  orðið	  

ölvuð	  við	  upphaf	  framhaldsskóla.	  Þessi	  hutfallslega	  aukning	  frá	  10.bekk	  fram	  til	  fyrsta	  

árs	  í	  framhaldsskóla	  er	  einnig	  að	  aukast,	  fleiri	  og	  fleiri	  drekka	  ekki	  áfengi	  í	  10.bekk	  en	  

gera	  það	  síðan	  á	  fyrsta	  ári	  í	  framhaldsskóla	  (Álfgeir	  Logi	  Kristjánsson	  o.fl,	  2011).	  	  

Í	   stuttu	   máli	   sagt	   leitast	   þessi	   rannsókn	   við	   að	   skoða	   félagslegt	   umhverfi	   í	  

skipulögðu	  íþróttastarfi	  og	  þau	  félagslegu	  tengsl	  sem	  þar	  eru	  til	  staðar	  og	  áhrif	  þess	  á	  

áfengisneyslu	  og	  reykingar	  í	  víðtækara	  félagslegra	  samhengi	  en	  áður	  hefur	  verið	  gert.	  	  

Helstu	  hugtök	  rannsóknarinnar	  	  

Ótal	  margar	  skilgreiningar	  eru	  til	  um	  þau	  hugtök	  sem	  notuð	  eru	  í	  þessari	  rannsókn.	  

Víða	  er	  deilt	  um	  hina	  einu	  réttu	  skilgreiningu	  og	  fræðimenn	  eru	  ekki	  allir	  á	  sama	  máli.	  

Af	  þeim	  sökum	  er	  mikilvægt	  að	  skilgreina	  ítarlega	  öll	  helstu	  hugtök	  sem	  notuð	  eru	  í	  

rannsókninni	   og	   þar	  með	   afmarka	   viðfangsefnið.	   Hér	   á	   eftir	   verður	   fjallað	   um	  þau	  

hugtök	   sem	   nota	   á	   við	   gerð	   rannsóknarinnar,	   þau	   skilgreind	   og	   túlkuð	   ásamt	  

lýsingum	  á	  því	  hvernig	  þau	  munu	  verða	  notuð	  í	  rannsókninni.	  	  

Íþróttaiðkun	  

Skilgreiningar	  á	  því	  hvað	  fellur	  undir	  íþróttaiðkun	  eru	  margar	  og	  erfitt	  hefur	  þótt	  að	  

finna	  eina	  algilda	  skilgreiningu	  þar	  sem	  í	  raun	  hefur	  ekki	  náðst	  almenn	  samstaða	  um	  

það	  hvað	  nákvæmlega	  íþróttaiðkun	  sé	  og	  sérstaklega	  þá	  hvaða	  athæfi	  skuli	  skilgreind	  

sem	  íþrótt.	  	  

Það	   er	   þó	   skýrt	   að	   íþróttir	   eru	   og	   hafa	   í	   áraraðir	   gegnt	   mikilvægu	   hlutverki	   í	  

samfélaginu	  og	  eru	  mjög	  stór	  hluti	  af	  menningu	  hvers	  samfélags	  fyrir	  sig.	  Mikilvægt	  

er	  þó	  að	  átta	  sig	  á	  því	  að	  menningin	  er	  breytileg	  eftir	  tíma	  og	  rúmi.	  Skilgreiningar	  á	  

íþróttum	   geta	   því	   verið	  mjög	   breytilegar	   eftir	   stað	   og	   stund	   og	   eru	   ólíkar	   frá	   einu	  

samfélagi	  til	  annars	  (Coakley	  og	  Pike,	  2009).	  

Íþróttir	  eru	  mjög	  stór	  hluti	  af	  íslenskri	  menningu	  og	  lengst	  af	  var	  hugtakið	  íþróttir	  

notað	   í	  víðri	  merkingu	  og	  sem	  dæmi	  má	  nefna	  að	   í	  gegnum	  tíðina	  hefur	  verið	  rætt	  

um	   þá	   miklu	   íþrótt	   að	   sigla	   beitivind	   eða	   yrkja	   kvæði	   (Þórólfur	   Þórlindsson,o.fl.	  

2015).	  	  

Íslensk	   orðabók	   skilgreinir	   íþróttir	   á	   eftirfarandi	   hátt:	   ,,Leikni,	   fimi,	   snilld,	   list,	  	  	  	  	  

kerfisbundnar	   æfingar	   til	   að	   þjálfa	   líkamann	   (Íslensk	   orðabók,	   2002).	   Skilgreining	  

Alþjóða	   íþróttabandalagsins	  á	   íþrótt	  er	  að	   í	   íþrótt	   skuli	   felast	  einhverskonar	  keppni	  

sem	  byggir	   ekki	   á	   heppni	   af	   neinu	   tagi.	   Þátttakendum	  má	  ekki	   stafa	   ógn	   að	  heilsu	  

sinni	  eða	  öryggi	  vegna	  íþróttarinnar	  og	  hún	  má	  ekki	  valda	  mönnum	  eða	  dýrum	  skaða	  

(Sportsaccord,	   e.d).	   Báðar	   þessar	   skilgreiningar	   eru	   fremur	   víðar	   og	   af	   þeim	  mætti	  

telja	  hin	  ýmsu	  athæfi	  til	  íþrótta,	  því	  ef	  íþrótt	  er	  einungis	  kerfisbundnar	  æfingar	  til	  að	  

þjálfa	   líkamann	   þá	   getur	   öll	   hreyfing	   talist	   til	   íþrótta.	   Ef	   hins	   vegar	   íþrótt	   skal	  

eingöngu	  fela	  í	  sér	  keppni	  þá	  má	  segja	  að	  kappát	  og	  bjórþamb	  sé	  íþrótt.	  Af	  þessu	  að	  

dæma	  má	  draga	  þá	  ályktun	  að	  betra	   sé	  að	   styðjast	   við	  annars	   konar	   skilgreiningar	  

sem	  aðgreina	  íþróttaiðkun	  betur	  frá	  öðrum	  þáttum	  menningar	  eða	  afþreyingar.	  

Félagsfræðingarnir	  Coakley	  og	  Pike	   (2009)	   telja	   íþróttir	  vera	  þau	  athæfi	  þar	  sem	  

fram	  fer	  keppni	  á	  stofnanabundnum	  vettvangi,	  þar	  sem	  athæfið	  felur	  í	  sér	  líkamlega	  

áreynslu	   eða	   færni.	   Þarna	   koma	   þeir	   fram	   með	   þá	   skilgreiningu	   að	   íþróttir	   séu	  

eitthvað	  stofnanabundið,	  þetta	  er	  eitthvað	  skipulagt	  og	  það	  er	  ákveðin	  umgjörð.	  	  

Skilgreiningar	  á	  íþróttum	  eru	  því	  ekki	  alveg	  fastmótaðar	  og	  mjög	  misjafnt	  er	  eftir	  

rannsóknum	  hvernig	  íþróttir	  eru	  skilgreindar,	  íþróttir	  geta	  verið	  öll	  hreyfing,	  hreyfing	  

með	  íþróttafélagi	  eða	  ekki	  með	  íþróttafélagi,	  í	  skólanum	  eða	  ekki	  í	  skólanum.	  	  

Aðrir	   félagsfræðingar	   telja	   það	   ekki	   viðeigandi	   að	   finna	   fasta	   skilgreiningu	   eða	  

flokka	   íþróttir	   á	   einhvern	   hátt	   heldur	   séu	   íþróttir	   einfaldlega	   þau	   athæfi	   sem	  

samfélagið	  eða	  hópar	   innan	  þess	  skilgreini	  sem	  íþrótt	   (Coakley	  og	  Pike,	  2009).	  Hins	  

vegar	   er	   nauðsynlegt	   að	   notast	   við	   einhverja	   skilgreiningu	   í	   rannsókninni	   þar	   sem	  

skilgreining	  hugtaka	  rammar	  inn	  rannsóknina.	  	  

Nýleg	  íslensk	  rannsókn	  skilgreinir	  íþróttaiðkun	  sem	  iðkun	  þeirra	  íþróttagreina	  sem	  

falla	  formlega	  undir	  Íþrótta-‐	  og	  Ólympíusamband	  Íslands.	  Í	  nútímasamfélagi	  eru	  hins	  

vegar	   fjölbreytt	   tækifæri	   til	   íþróttaiðkunar	   og	  margar	   nýjar	   íþróttagreinar	   sprottið	  

fram	   á	   sjónarsviðið	   eins	   og	   til	   dæmis	   ýmsar	   bardagaíþróttir	   og	   Krossfit.	   Þær	  

íþróttagreinar	   eru	   ekki	   aðilar	   að	   Íþrótta-‐	   og	   Ólympíusambandinu	   og	   samkvæmt	  

þessari	   skilgreiningu	   falla	   þessar	   greinar	   því	   ekki	   undir	   íþróttaiðkun	   (Þórólfur	  

Þórlindsson	   o.fl.	   2015).	   Þetta	   gerir	   það	   að	   verkum	   að	   enn	   erfiðara	   verður	   að	  

skilgreina	  íþróttaiðkun.	  	  

Í	  þessari	   rannsókn	  er	   íþróttaiðkun	  skilgreind	  sem	  sú	   íþróttaiðkun	  sem	  á	  sér	  stað	  

með	   íþróttafélagi	   utan	   skólatíma.	   Ástæðan	   fyrir	   því	   er	   tvíþætt,	   í	   fyrsta	   lagi	   fellur	  

íþróttaiðkun	   með	   íþróttafélagi	   undir	   skipulagða	   íþróttastarfsemi.	   Skipulögð	  

íþróttastarfsemi	  hefur	  reynst	  hafa	  marga	  kosti	  fram	  yfir	  íþróttaiðkun	  unglinga	  á	  eigin	  

forsendum	   en	   nánar	   verður	   fjallað	   um	   það	   síðar.	   Önnur	   ástæðan	   er	   sú	   að	   sá	  

félagsauður	  og	  það	  félagslega	  taumhald	  sem	  talið	  er	  myndast	  innan	  íþróttafélaga	  er	  

ekki	  til	  staðar	  í	  eins	  miklu	  magni	  meðal	  þeirra	  sem	  stunda	  hreyfingu	  á	  eigin	  vegum,	  til	  

dæmis	  í	  líkamsræktarstöð.	  Hafa	  ber	  í	  huga	  að	  unglingarnir	  svara	  því	  sjálfir	  hvort	  þeir	  

æfi	   íþróttir	   með	   íþróttafélagi	   eða	   ekki.	   Þeirra	   túlkun	   á	   íþróttum	  með	   íþróttafélagi	  

hefur	   því	   sitthvað	   að	   segja.	   Því	   er	   líklegt	   að	   þeir	   unglingar	   sem	   æfa	   til	   dæmis	  	  

bardagaíþróttir	  með	  Mjölni	  merki	  við	  að	  þeir	  æfi	  íþróttir	  með	  íþróttafélagi	  þrátt	  fyrir	  

að	   slíkar	   bardagaíþróttir	   séu	   ekki	   skilgreindar	   sem	   íþrótt	   innan	   Íþrótta-‐	   og	  

Ólympíusambandsins.	   Þess	   vegna	   er	   ekki	   hægt	   að	   segja	   að	   skilgreiningin	   á	  

íþróttaiðkun	   séu	   bara	   þær	   íþróttir	   sem	   eru	   innan	   Íþrótta-‐	   og	  Ólympíusambandsins	  

heldur	  eru	  íþróttir	  allar	  þær	  íþróttir	  sem	  stundaðar	  eru	  með	  einhverju	  viðurkenndu	  

íþróttafélagi.	  	  

Áfengisneysla	  

Á	  Íslandi	  er	  ekki	  er	   löglegt	  að	  selja,	  veita	  eða	  afhenda	  unglingum	  undir	  20	  ára	  aldri	  

áfengi	   (Áfengislög	   nr.	   75/1998).	   Á	   heimsvísu	   er	   aftur	   á	   móti	   algengast	   að	  

áfengiskaupa	  aldur	  sé	  18	  ára	  en	  einnig	  eru	  dæmi	  um	  lönd	  eins	  og	  Bandaríkin	  þar	  sem	  

áfengiskaupa	   aldurinn	   er	   21	   árs	   (International	   Center	   for	   Alcohol	   policies,	   1998).	  

Þrátt	   fyrir	   að	   slík	   aldurstakmörk	   séu	   á	   áfengisneyslu	   er	   áfengi	   mest	   notaðasta	  

vímuefnið	  í	  heiminum	  meðal	  unglinga	  (Hibell,	  o.fl.	  2009).	  	  

Þó	   svo	   að	   áfengisneysla	   unglinga	   sé	   algeng	   þá	   er	   hún	   samt	   sem	   áður	  

áhættuhegðun	  sem	  getur	  haft	  ótal	  slæmar	  afleiðingar	  í	  för	  með	  sér.	  	  Unglingar	  sem	  

neyta	   áfengis	   í	   miklu	   magni	   eru	   líklegri	   til	   þess	   að	   leiðast	   út	   í	   annars	   konar	  

áhættuhegðun	   eins	   og	   neyslu	   annarra	   vímuefna,	   ofbeldishegðun,	   óábyrga	  

kynhegðun	   og	   þau	   eru	   einnig	   líklegri	   til	   að	   slasa	   sig	   eða	   veita	   sér	   sjálf	   skaða.	  

Áfengisneysla	   getur	   einnig	   haft	   slæmar	   heilsufarslegar	   afleiðingar	   í	   för	  með	   sér	   og	  

getur	  dregið	  úr	  virkni	  ýmissa	  líffæra	  ásamt	  því	  að	  auka	  líkurnar	  á	  kvíða	  og	  þunglyndi.	  

Fjöldi	   dauðsfalla	   eru	   árlega	   rakin	   til	   áfengisneyslu	   bæði	   vegna	   ofneyslu	  

einstaklinganna	   eða	   vegna	   umferðaslysa	   eða	   sjálfsmorða	   svo	   dæmi	   séu	   tekin	   	   (US	  

department	  of	  health	  and	  health	  services,	  2007).	  	  

Áfengisneyslu	   þykir	   ekki	   eins	   erfitt	   að	   skilgreina	   eins	   og	   íþróttaiðkun	   og	   ekki	   er	  

eins	  mikið	   um	   álitamál	   hvað	   sé	   raunverulega	   áfengisneysla	   þrátt	   fyrir	   að	   hún	   geti	  

verið	  mæld	  á	  mjög	  ólíkan	  hátt.	  Áfengisneysla	  unglinga	  í	  íslenskum	  grunnskólum	  hefur	  

snarminnkað	   með	   hverju	   árinu	   sem	   líður.	   Hér	   á	   landi	   hefur	   dregið	   meira	   úr	  

áfengisneyslu	   heldur	   en	   annars	   staðar	   í	   Evrópu	   og	   er	   Ísland	   með	   lægstu	   tíðni	  

Evrópulanda	  hvað	  varðar	  áfengisneyslu	  og	  reykingar	  unglinga	   (Þóroddur	  Bjarnason,	  

2009).	  Gríðarlegur	  munur	  er	  á	  tölum	  um	  áfengisneyslu	  frá	  því	  rétt	  fyrir	  aldamót	  og	  til	  

dagsins	   í	   dag	   og	  má	   sem	   dæmi	   nefna	   að	   63%	   unglinga	   í	   10.bekk	   árið	   1997	   höfðu	  

orðið	  drukkin	  en	  aðeins	  13%	  árið	  2015	  (Hrefna	  Pálsdóttir	  o.fl.	  2015).	  	  

Ýmsar	   leiðir	   eru	   til	   að	   skilgreina	  áfengisneyslu	  meðal	  unglinga.	   Það	  er	   til	   dæmis	  

hægt	   að	   kanna	   hversu	   oft	   unglingarnir	   hafa	   neytt	   áfengra	   drykkja	   um	   ævina	   eða	  

hversu	  oft	  á	  síðustu	  30	  dögum.	  Einnig	  er	  hægt	  að	  kanna	  hversu	  oft	  unglingarnir	  hafa	  

orðnir	  drukknir	  um	  ævina	  eða	  hversu	  oft	  á	  síðustu	  30	  dögum.	  	  

Í	  þessari	  rannsókn	  verður	  áfengisneysla	  skilgreind	  á	  þann	  hátt	  hvort	  unglingurinn	  

hafi	  drukkið	  það	  mikið	  magn	  áfengis	  að	  hann	  hafi	  orðið	  drukkinn.	  Þeir	  unglingar	  sem	  

hafa	   orðið	   drukknir	   eru	   þeir	   sem	   virkilega	   eru	   að	   neyta	   áfengis	   í	   einhverju	   ráði.	  

Áfengisneysla	  er	  því	  aðeins	  sú	  neysla	  sem	  leiðir	  til	  ölvunar	  og	  því	  fellur	  til	  dæmis	  það	  

að	  hafa	  smakkað	  áfengi	  einu	  sinni	  ekki	  undir	  áfengisneyslu.	  	  

Reykingar	  

Reykingar	  eru	  mikið	  heilsufarslegt	  vandamál	  bæði	  meðal	  unglinga	  og	  fullorðinna	  en	  

reykingar	  hafa	  mikil	  áhrif	  á	  heilsu	  fólks.	  Reykingar	  draga	  smám	  saman	  úr	  úthaldi	  og	  

þoli	   og	   flýtir	   öldrunarferli	   líkamans.	   Reykingar	   og	   önnur	   tóbaksneysla	   getur	   einnig	  

valdið	   lífshættulegum	   sjúkdómum	   eins	   og	   krabbameini,	   langvinnum	  

lungnasjúkdómum	   og	   hjarta-‐	   og	  æðasjúkdómum	   en	   talið	   er	   að	   ár	   hvert	   séu	   fjöldi	  

íslendinga	   sem	   láti	   lífið	   af	   völdum	   reykinga	   (Krabbameinsfélag	   Reykjavíkur	   og	  

Tóbaksvarnarnefnd,	  1998).	  	  

Ekki	  má	  selja	  né	  afhenda	  unglingum	  undir	  18	  ára	  tóbak	  af	  neinu	  tagi	  og	  er	  því	  ekki	  

löglegt	   fyrir	   unglinga	   undir	   18	   ára	   að	   reykja	   sígarettur	   eða	   neyta	   annars	   konar	  

tóbaks.	   Reykingar	   eru	   einnig	   bannaðar	   samkvæmt	   lögum	   í	   húsakynnum	   stofnana,	  

fyrirtækja	  og	  félagasamtaka,	  í	  skólum	  og	  hvers	  konar	  húsakynnum	  sem	  ætluð	  eru	  til	  

félags-‐	   íþrótta-‐	   eða	   tómstundastarfs	   barna	   og	   unglinga	   og	   á	   veitinga-‐	   og	  

skemmtistöðum	  (Lög	  um	  tóbaksvarnir	  nr.	  6/2002).	  	  

Reykingar	  eru	  því	  álitnar	  frávikshegðun	  í	  samfélaginu	  og	  er	  því	  mikið	  ánægjuefni	  

hversu	   gríðarlega	   hefur	   dregið	   úr	   reykingum	   á	   undanförnum	   árum.	   	   Dregið	   hefur	  

verulega	   úr	   reykingum	   í	   samfélaginu	   öllu	   en	   þó	   sérstaklega	  meðal	   unglinga	   í	   efstu	  

bekkjum	  grunnskóla.	  Reykingar	  hafa	  farið	  stigminnkandi	  frá	  aldamótum	  og	  til	  dagsins	  

í	   dag.	   Árið	   1997	   höfðu	   61%	   unglinga	   í	   10.bekk	   prófað	   að	   reykja	   sígarettur	   en	   árið	  

2013	  höfðu	  aðeins	  15%	  prófað.	  Einnig	   reyktu	  21%	  unglinga	   í	  10.bekk	   	  daglega	  árið	  

1997	  en	  aðeins	  3%	  árið	  2013.	  Svipuð	  hlutfallsleg	  lækkun	  átti	  sér	  stað	  meðal	  nemenda	  

í	  8.	  og	  9.	  bekk	  (Hrefna	  Pálsdóttir	  o.fl.	  2015).	  	  

Tiltölulega	   einfalt	   er	   að	   skilgreina	   reykingar	   unglinga	   en	   þó	   er	   það	   ekki	   alveg	  

augljóst.	   Sem	  dæmi	  má	  nefna	   er	   hægt	   að	   kanna	   hvort	   unglingarnir	   hafi	   prófað	   að	  

reykja	  sígarettur	  og	  þá	  hversu	  oft	  þeir	  hafa	  gert	  það.	  Einnig	  er	  hægt	  að	  kanna	  hvort	  

þeir	  reyki	  sígarettur	  daglega.	  	  

Í	   þessari	   rannsókn	   verða	   reykingar	   skilgreindar	   á	   þá	   leið	   hvort	   unglingar	   hafi	  

prófað	  að	  reykja	  sígarettur	  eða	  ekki.	  Reykingar	  eru	  því	  allar	  reykingar,	  sama	  hversu	  

sjaldan	  unglingarnir	  hafa	  reykt.	  	  

Kenningarleg	  nálgun	  

Þróun	  íþróttaiðkunar	  barna	  og	  unglinga	  á	  Íslandi	  

Þátttaka	   í	   íþróttum	   á	   Íslandi	   hefur	   vaxið	  mjög	   ört	   á	   síðustu	   áratugum	   og	   oft	   hafa	  

fræðimenn	  talað	  um	  íþróttavæðingu	  samfélagsins	  í	  því	  samhengi	  (Viðar	  Halldórsson,	  

2014).	  Íþróttir	  og	  aðrar	  tómstundir	  er	  nú	  í	  dag	  mjög	  stór	  hluti	  af	  íslenskri	  menningu	  

og	  mjög	   stór	  hluti	   íslendinga	   stundar	   íþróttir	   í	   frístundum	  sínum	  hvort	   sem	  það	  er	  

með	  íþróttafélagi	  eða	  ekki	  (Þórólfur	  Þórlindsson,	  Kjartan	  Ólafsson,	  Viðar	  Halldórsson	  

og	  Inga	  Dóra	  Sigfúsdóttir,	  2000).	  Aukning	  í	  íþróttaiðkun	  hefur	  verið	  hvað	  mest	  meðal	  

þeirra	  sem	  minna	  stunduðu	   íþróttir	  áður,	  eins	  og	  til	  dæmis	  hjá	  stelpum	  og	  konum,	  

börnum,	  fötluðum	  og	  öldruðum	  (Coakley	  og	  Pike,	  2009).	  	  

Þessi	  mikla	  aukning	  í	   íþróttum	  á	  einnig	  sérstaklega	  við	  um	  íþróttaiðkun	  barna	  og	  

unglinga	  en	  sá	  hópur	  er	  langstærsti	  hluti	  þeirra	  sem	  stunda	  skipulagt	  íþróttastarf.	  Ein	  

af	   ástæðum	   þess	   að	   íþróttaiðkun	   hefur	   aukist	   er	   sú	   að	   jákvæðar	   hugmyndir	   um	  

íþróttir	  eru	  áberandi	  í	  samfélaginu	  og	  bæði	  almenningi	  og	  ráðamönnum	  hefur	  orðið	  

ljóst	   að	   íþróttastarf	   er	  öflug	   leið	   til	   þess	   að	   kenna	  börnum	  og	  unglingum	  að	   verða	  

betri	  þegnar	  samfélagsins	  (Þórólfur	  Þórlindsson,	  o.fl.	  1994;	  Viðar	  Halldórsson,	  2014).	  	  

Mennta-‐	   og	  menningarmálaráðuneytið	   leggur	  mikla	   áherslu	   á	   íþróttir,	   hreyfingu	  

og	  heilsu	   í	  skólastarfi.	  Árið	  2011	  sendi	  ráðuneytið	  frá	  sér	  stefnu	  í	   íþróttamálum	  þar	  

sem	   fram	   kemur	   að	   fjölga	   eigi	   tímum	   í	   grunnskólum	   sem	   tengjast	   hreyfingu	   og	  

íþróttum,	  skólalóðir	  séu	  hannaðar	  með	  hreyfingu	  barnanna	   í	  huga	  og	  aukin	  áhersla	  

verði	  sett	  á	  hreyfingu	  og	  heilbrigðan	  lífsstíl.	  Í	  stefnunni	  kemur	  einnig	  fram	  mikilvægi	  

íþrótta	  utan	  skólatímans	  en	  tryggja	  verður	  að	  öll	  börn	  og	  unglingar	  eigi	  kost	  á	  því	  að	  

geta	  stundað	  íþróttir	  eða	  frjálsa	  hreyfingu	  utan	  skólatíma.	  Lögð	  er	  áhersla	  á	  að	  auka	  

samvinnu	  íþróttafélaga	  og	  sveitarfélaga	  og	  tryggja	  að	  börnum	  og	  unglingum	  standi	  til	  

boða	   sem	   ólíkar	   íþróttagreinar	   og	   fjölbreytt	   tækifæri	   til	   hreyfingar	   (Mennta-‐	   og	  

menningarmálaráðuneytið,	  2011).	  	  

Fjöldi	   íslenskra	  rannsókna	  hafa	  verið	  gerðar	  á	   íþróttum	  og	  hafa	  allar	  sýnt	  fram	  á	  

þessa	   miklu	   aukningu	   í	   íþróttaiðkun	   (Rúnar	   Vilhjálmsson	   og	   Þórólfur	   Þórlindsson,	  

1998;	   Álfgeir	   Logi	   Kristjánsson,	   Jón	   Sigfússon,	   Inga	   Dóra	   Sigfúsdóttir	   og	   Hrefna	  

Pálsdóttir,	  2012).	  Sem	  dæmi	  má	  nefna	  að	  frá	  árinu	  1992	  hefur	  íþróttaiðkun	  drengja	  

tvöfaldast	  og	  íþróttaiðkun	  stúlkna	  þrefaldast.	  Íþróttaiðkun	  hefur	  ekki	  aðeins	  aukist	  á	  



	  	  

	  
22	  

þann	  hátt	  að	  fleiri	  stundi	  íþróttir	  heldur	  eru	  sífellt	  fleiri	  börn	  og	  unglingar	  sem	  stunda	  

íþróttir	  oftar	   í	   viku	  en	   tíðkaðist	   áður.	  Þessu	   til	   stuðnings	  voru	  aðeins	  17%	  unglinga	  

sem	  æfðu	   fjórum	   sinnum	   í	   viku	   eða	  oftar	   árið	   1992	  en	  43%	  unglinga	  æfðu	   fjórum	  

sinnum	  í	  viku	  árið	  2014	  	  (Viðar	  Halldórsson,	  2014).	  	  

Íþrótta-‐	  og	  Ólympíusamband	  Íslands	  er	  stærsta	  fjöldahreyfing	  sem	  starfrækt	  er	  á	  

Íslandi	  en	  helmingur	   landsmanna	  er	   skráður	   í	   félag	   innan	   íþróttahreyfingarinnar	  en	  

þó	  eru	  aðeins	  28%	  af	  þeim	  virkir	   iðkendur.	  ÍSÍ	  hefur	  í	  60	  ár	  safnað	  upplýsingum	  um	  

skráningar	   í	   íþróttahreyfingunni	   og	   flokkað	   þær	   eftir	   kyni,	   aldri,	   landshlutum,	  

íþróttagreinum	  og	   íþróttafélögum.	   ÍSÍ	   heldur	  utan	  um	   tölur	   yfir	   skráða	   iðkendur	   í	   í	  

öllum	  íþróttagreinum	  á	  Íslandi.	  Sökum	  þess	  hve	  umfangsmikil	  starfsemi	  ÍSÍ	  er	  og	  hve	  

margra	   hún	   nær	   til,	   er	   mikilvægt	   að	   geta	   fylgst	   með	   þróun	   og	   vexti	  

íþróttahreyfingarinnar	  (Kristín	  Lilja	  Friðriksdóttir,	  2015).	  

Þegar	  tölur	  frá	  ÍSÍ	  um	  þróun	  íþróttaiðkunar	  eru	  skoðaðar	  kemur	  bersýnilega	  í	  ljós	  

umrædd	   aukning	   sem	   hefur	   orðið	   á	   íþróttaiðkun	   síðustu	   árin.	   Á	  mynd	   eitt	  má	   sjá	  

línurit	  sem	  unnið	  er	  úr	   tölfræðiriti	   ÍSÍ	   (Kristín	  Lilja	  Friðriksdóttir,	  2015)	  og	  sýnir	  það	  

þróun	  íþróttaiðkunar	  á	  Íslandi	  frá	  árinu	  1994	  og	  til	  ársins	  2013.	  Myndin	  sýnir	  hlutfall	  

íþróttaiðkunar	  allra	  Íslendinga	  og	  aukninguna	  frá	  1994	  til	  2013.	  	  Árið	  1994	  stunduðu	  

20%	  allra	  Íslendinga	  íþróttir	  en	  hlutfallið	  hefur	  hækkað	  jafnt	  og	  þétt	  í	  gegnum	  árin	  og	  

árið	  2013	  var	  hlutfallið	  komið	  í	  27,6%.	  Einnig	  má	  sjá	  að	  karlar	  hafa	  verið	  og	  eru	  enn	  

töluvert	  virkari	  heldur	  en	  konur	  í	  íþróttum.	  

Mynd	   1	   –	   Þróun	   íþróttaiðkunar	   frá	   árinu	   1994	   til	   ársins	   2013	   (Kristín	   Lilja	  

Friðriksdóttir,	  2015).	  

	  

Eins	  og	  áður	  hefur	  komið	  fram	  hefur	  orðið	  sérstaklega	  mikil	  aukning	  í	  íþróttaiðkun	  

barna	  og	  unglinga.	  Ef	  eingöngu	  er	  skoðuð	  íþróttaiðkun	  barna	  og	  unglinga	  þá	  kemur	  í	  

ljós	  að	  fleiri	  börn	  og	  unglingar	  stunduðu	  íþróttir	  árið	  2013	  heldur	  en	  2009.	  Árið	  2009	  

voru	  48,5%	  barna	  15	  ára	  eða	  yngri	  sem	  æfðu	  íþróttir	  en	  árið	  2013	  voru	  52,8%	  	  barna	  

15	   ára	   eða	   yngri	   sem	   æfðu	   íþróttir	   (Kristín	   Lilja	   Friðriksdóttir,	   2015;	   Rúna	   H.	  

Hilmarsdóttir,	   2011),	   en	   tölur	   frá	   ÍSÍ	   um	   íþróttaiðkun	   barna	   og	   unglinga	   ná	   ekki	  

lengra	  aftur	  í	  tímann.	  	  

Þróun	  íþróttaiðkunar	  barna	  og	  unglinga	  eftir	  aldri	  frá	  2009	  til	  2013	  má	  sjá	  á	  mynd	  

tvö	   sem	   unnin	   er	   úr	   tölfræðiriti	   ÍSÍ	   (Kristín	   Lilja	   Friðriksdóttir,	   2015;	   Rúna	   H.	  

Hilmarsdóttir,	  2011).	  Aukning	  íþróttaiðkunar	  er	  mest	  meðal	  yngstu	  barnanna	  en	  hjá	  

unglingum	  er	  tiltölulega	   lítil	  aukning	  þó	  hún	  sé	  vissulega	  einhver.	  Það	  sem	  er	  einna	  

áhugaverðast	  er	  þetta	  mikla	  hrap	  sem	  verður	  í	  íþróttaiðkun	  eftir	  að	  börnin	  komast	  á	  

unglingsaldurinn.	   Þetta	   mikla	   brottfall	   hefst	   um	   13	   ára	   aldur	   og	   með	   hverju	  

aldursárinu	  fækkar	  unglingum	  í	  íþróttum	  verulega.	  Þessar	  tölur	  frá	  ÍSÍ	  eru	  í	  samræmi	  

við	  fyrri	  rannsóknir	  sem	  byggja	  á	  öðrum	  gögnum	  (Álfgeir	  Logi	  Kristjánsson	  o.fl.	  2012).	  	  

Mynd	  2	  –	  Samanburður	  á	  íþróttaiðkun	  barna	  og	  unglinga	  á	  aldringum	  6-‐18	  ára	  árin	  

2009	  og	  2013	  (Rúna	  H.	  Hilmarsdóttir,	  2011;	  Kristín	  Lilja	  Friðriksdóttir,	  2015).	  	  

	  

Þó	   svo	   að	   mikill	   meirihluti	   barna	   æfi	   íþróttir	   á	   einhverjum	   tímapunkti	   þá	   hafa	  

rannsóknir	   sýnt	   að	  margir	   hætta	   slíku	  þegar	   líður	   á	  unglingsárin.	   Samkvæmt	  mynd	  

tvö	   þá	   hefst	   brottfall	   unglinga	   úr	   íþróttum	   við	   13	   ára	   aldur,	   eða	   þegar	   komið	   er	   í	  

unglingadeild	  grunnskóla	  og	  hækkar	  jafnt	  og	  þétt	  með	  árunum	  og	  nær	  hámarki	  í	  10.	  

bekk	  og	  það	  ár	  sem	  unglinga	  hefja	  nám	  í	  framhaldsskóla.	  	  

Íslenskar	  rannsóknir	  á	  íþróttaiðkun	  sýna	  að	  þrátt	  fyrir	  að	  gjarnan	  verði	  brottfall	  úr	  

íþróttum	  þegar	  kemur	  á	  unglingsárin	  þá	  er	  íþróttaiðkun	  að	  aukast	  hjá	  unglingum	  og	  

fleiri	   kjósa	   að	   halda	   áfram	   að	   iðka	   íþróttir	   í	   efstu	   bekkjum	   grunnskóla	   og	   í	  

framhaldsskóla.	  Árið	  2006	  voru	  56%	  unglinga	  í	  8.	  til	  10.	  bekk	  sem	  stunduðu	  íþróttir	  

með	  íþróttafélagi	  en	  árið	  2014	  er	  hlutfall	  þeirra	  unglinga	  í	  8.	  til	  10.	  bekk	  sem	  stunda	  

íþróttir	   með	   íþróttafélagi	   orðið	   66%.	   Íþróttaiðkun	   unglinga	   í	   efstu	   bekkjum	  

grunnskóla	  hefur	  því	  aukist	  um	  10	  prósentustig	  á	  síðustu	  8	  árum	  (Hrefna	  Pálsdóttir,	  

Jón	  Sigfússon,	  o.fl.	  2014).	  	  

Af	  því	  sem	  hér	  hefur	  komið	  fram	  um	  þátttöku	  barna	  og	  unglinga	  í	  íþróttum	  má	  sjá	  

að	   íþróttir	   skipta	   mjög	  miklu	   máli	   í	   lífi	   barna	   og	   unglinga	   og	   meirihluti	   þeirra	   ver	  

miklum	   tíma	   sínum	   í	   íþróttastarfið.	   Þetta	   þýðir	   að	   það	   er	   óhjákvæmilegt	   að	   taka	  

íþróttastarfið	  alvarlega	  þegar	  talað	  er	  mótun	  barna	  og	  unglinga.	  	  

Hlutverk	  og	  gildi	  íþrótta	  	  

Í	  kaflanum	  hér	  að	  framan	  hefur	  verið	  sýnt	  fram	  á	  hversu	  stórt	  hlutverk	  íþróttir	  skipa	  í	  

lífi	   barna	   og	   unglinga.	   Almennt	   er	   litið	   svo	   á	   að	   þátttaka	   barna	   og	   unglinga	   í	  

skipulögðu	  íþróttastarfi	  sé	  bæði	  þeim	  og	  samfélaginu	  til	  mikils	  góða.	  Íþróttafélög	  eru	  

talin	   vera	   hluti	   af	   uppeldisstofnunum	   samfélagsins	   og	   henti	   þar	   með	   vel	   fyrir	  

félagsmótun	   barna	   og	   unglinga	   (Viðar	   Halldórsson,	   2014).	   Félagsmótun	   er	   þegar	  

samfélagið	   og	   umhverfi	   einstaklingsins	   hefur	   áhrif	   á	   viðhorf	   og	   hegðun	   hans.	   Í	  

gegnum	   félagsmótun	   læra	   börn	   og	   unglingar	   hvað	   er	   rétt	   og	   rangt	   og	   hvernig	   er	  

viðeigandi	  að	  hegða	  sér.	  Félagsmótun	  á	  sér	  ekki	  eingöngu	  stað	  hjá	  ungum	  börnum	  

heldur	  erum	  við	   sem	  einstaklingar	  alltaf	   að	  mótast	  af	  því	  umhverfi	   sem	  við	  erum	   í	  

hverju	   sinni	   (Clausen,	   1968).	   Oft	   er	   rætt	   um	   að	   ákveðin	   gildi	   séu	   ríkjandi	   innan	  

íþróttahreyfingarinnar	  og	  	  sú	  félagsmótun	  sem	  á	  sér	  stað	  innan	  íþróttafélaganna	  ýtir	  

því	  undir	  þau	  viðmið	  og	  gildi	  sem	  teljast	  æskileg	  í	  okkar	  samfélagi	  (Coakley	  og	  Pike,	  

2009).	  	  

Íþróttaiðkun	  hefur	  margvíslegan	  ávinning	  fyrir	  þann	  einstakling	  sem	  hana	  stundar	  

og	  á	   síðustu	  áratugum	  hefur	  umræðan	  um	  mikilvægi	   íþrótta	   fyrir	   betri	   heilsu	   farið	  

vaxandi	   (Þórólfur	   Þórlindsson,	   o.fl.	   2015).	   	   Íþróttaiðkun	   bætir	   heilsu	   barna	   og	  

unglinga,	   bæði	   líkamlega	   og	   andlega	   (Þórólfur	   Þórlindsson,	   Rúnar	   Vilhjálmsson	   og	  

Gunnar	   Valgeirsson,	   1990).	   Með	   því	   að	   æfa	   íþróttir	   eykst	   þrek,	   þol,	   styrkur	   og	  

almenn	  hreyfifærni	  barna	  og	  unglinga	  og	  þau	  þróa	  með	  sér	  færni	  í	  íþróttinni	  (Devine	  

og	  Telfer,	  2013).	  Slíkt	  leiðir	  af	  sér	  betri	  líkamlega	  heilsu,	  ýtir	  undir	  heilbrigðan	  lífsstíl	  

og	  skynsamlega	  lifnaðarhætti	  (Þórólfur	  Þórlindsson,	  o.fl.	  1994)	  ásamt	  því	  að	  börn	  og	  

unglingar	   í	   íþróttum	   eru	   heilbrigðari	   og	   hraustari	   en	   önnur	   börn	   (Coakley	   og	   Pike,	  

2009).	   Betri	   líkamleg	   heilsa	   dregur	   úr	   líkum	   á	   sjúkdómum	   eins	   og	   hjarta	   og	  

æðasjúkdómum,	  sykursýki,	  gigt	  og	  öðrum	  kvillum	  eins	  og	  beinþynningu	  og	  offitu	  (US	  

Department	  of	  Health	  and	  Human	  Service,	  1996).	  Íþróttaiðkun	  hefur	  ekki	  síður	  áhrif	  

á	   andlega	   heilsu	   og	   eykur	   vellíðan	   og	   hamingju	   þeirra	   sem	   stunda	   íþróttir	   og	  

hreyfingu	   (Þórólfur	   Þórlindsson,	   o.fl.	   1990).	   Íþróttaiðkun	   getur	   einnig	   dregið	   úr	  

þunglyndi	   og	   kvíða	   og	   stuðlað	   að	   betri	   sjálfsmynd	   og	   sjálfstrausti	  

(Menntamálaráðuneytið,	   2011;	   Steptoe	   og	   Butler,	   1996;	   Rúnar	   Vilhjálmsson	   og	  

Þórólfur	  Þórlindsson,	  1992).	  	  

Íþróttaiðkun	  getur	  einnig	  haft	  áhrif	  á	  persónueinkenni	  barna	  og	  unglinga	  og	  ýtir	  

undir	  gildi	  sem	  teljast	  æskileg	  í	  okkar	  samfélagi	  (Coakley	  og	  Pike,	  2009;	  Bredemeier	  

og	  Shields,	  1995).	  Meðal	  þeirra	  viðmiða	  og	  gilda	  sem	  íþróttaiðkun	  ýtir	  undir	  og	  í	  raun	  

hvetur	   til	   eru	   jafnrétti,	   heiðarleiki,	   samvinna,	   agi,	   sanngirni,	   sjálfstæði	   og	  

drengskapur	  (Rúnar	  Vilhjálmsson	  og	  Þórólfur	  Þórlindsson,	  1998;	  Martin	  og	  Cockman,	  

2013)	   ásamt	   keppnisanda	   og	   vilja	   til	   að	   ná	   árangri	   (Pate,	   Tros,	   Levin	   og	   Dowda,	  

2000).	   Í	   íþróttum	  er	  einnig	   lögð	  áhersla	  á	  að	  bera	  virðingu	  fyrir	  andstæðingnum	  og	  

fylgja	   leikreglum	   því	   það	   tryggir	   að	   íþróttirnar	   fari	   fram	   á	   jafnréttisgrundvelli	  

(Þórólfur	  Þórlindsson,	  o.fl.	  1994).	  

Þau	   góðu	  persónulegu	  og	   samfélagslegu	   gildi	   sem	   talið	   er	   að	  börn	  og	  unglingar	  

læri	   í	  gegnum	  íþróttir	  ýta	  undir	  æskilega	  þætti	  eins	  og	  hollustuhegðun,	  góð	   lífsgildi	  

(Coakley	   og	   Pike,	   2009;	   Bredemeier	   og	   Shields,	   1995)	   og	   	   betri	   námsárangur	  

(Menntamálaráðuneytið,	   2011)	   og	   draga	   jafnframt	   úr	   frávikshegðun	   á	   borð	   við	  

afbrot,	   ofbeldi	   og	   áfengis-‐	   og	   vímuefnaneyslu	   (Rúnar	   Vilhjálmsson,	   2006;	   Rúnar	  

Vilhjálmsson	  og	  Þórólfur	  Þórlindsson,	  1998).	  	  

Ekki	   eru	   þó	   alveg	   allir	   sammála	   um	   að	   íþróttaiðkun	   leiði	   af	   sér	   góð	  

persónueinkenni	   og	   töluverðar	   deilur	   hafa	   verið	   um	   þetta	   málefni.	   Nokkrar	  

bandarískar	  rannsóknir	  hafa	  sýnt	  að	  íþróttamenn	  skori	   lægra	  á	  ýmsum	  prófum	  sem	  

mæla	  góð	  persónueinkenni	  (Doty,	  2006).	  	  

Ensk	  rannsókn	  á	  gildum	  unglinga	   í	   fótbolta	  og	  tennis	  á	  aldrinum	  12-‐16	  ára	  sýndi	  

að	  þau	  lærðu	  ákveðin	  gildi	  innan	  íþróttanna.	  Dæmi	  um	  það	  sem	  unglingunum	  fannst	  

þeir	   læra	   að	   tileinka	   sér	   voru	   sanngirni,	   heiðarleiki,	   samkennd,	   að	   vilja	   ná	   árangri,	  

eiga	   áhugamál,	   vera	  með	   vinum,	   standast	   væntingar	   annarra,	   leggja	   sig	   fram	   fyrir	  

liðið,	  njóta	  leiksins	  og	  hlýðni	  við	  þjálfarann	  (Martin	  og	  Cockman,	  2013).	  	  

Íþróttaiðkun	  er	  einnig	  þess	  eðlis	  að	  þar	  eiga	  börn	  og	  unglingar	  mikil	  samskipti	  við	  

aðra	  og	  mynda	  þar	  með	  sterk	  tengsl	  og	  félagsleg	  sambönd	  myndast	  og	  styrkjast.	  Það	  

að	  eiga	  vini	  í	  íþróttum	  getur	  haft	  úrslitaáhrif	  á	  það	  hvort	  unglingar	  haldist	  í	  íþróttum	  

(Rúnar	  Vilhjálmsson	  og	  Þórólfur	  Þórlindsson,	  1998).	  	  

Íþróttaiðkun	  hefur	  ekki	  eingöngu	  persónulegan	  ávinning	  fyrir	  þá	  einstaklinga	  sem	  

hana	   iðka	   heldur	   hefur	   íþróttaiðkun	   einnig	   mikilvægt	   gildi	   fyrir	   samfélagið	   í	   heild	  

sinni	   (Coakley	   og	   Pike,	   2009).	   Fyrst	   og	   fremst	   þá	   er	   það	   samfélaginu	   til	   góða	   að	  

einstaklingarnir	   innan	   þess	   séu	   við	   góða	   líkamlega	   og	   andlega	   heilsu,	   séu	   í	   góðum	  

félagslegum	   tengslum	   og	   viðhaldi	   góðum	   gildum.	   Íþróttaiðkun	   ýtir	   þar	   með	   undir	  

æskileg	   gildi	   og	   góð	   persónueinkenni	   og	   þau	   gildi	   sem	   börn	   og	   unglingar	   læra	   að	  

tileinka	  sér	  í	  gegnum	  íþróttirnar	  taka	  þau	  með	  sér	  út	  í	  samfélagið	  og	  slíkt	  skilar	  sér	  í	  

betra	  samfélagi	  (Coakley	  og	  Pike,	  2009).	  	  	  

Íþróttir	   tengjast	   mörgum	   ólíkum	   flötum	   samfélagsins	   og	   sem	   dæmi	   má	   nefni	  

tengjast	   íþróttir	   menntun,	   lýðheilsu,	   menningu,	   afþreyingu	   og	   ferðamennsku	  

(Menntamálaráðuneytið,	  2011;	  Þórólfur	  Þórlindsson,	  o.fl.	  2015).	  

Mörg	  störf	  skapast	  einnig	  vegna	  íþrótta,	  bæði	  launuð	  störf	  ásamt	  því	  að	  mikið	  er	  

um	   sjálfboðaliðastarf	   í	   kringum	   íþróttir	   (Þórólfur	   Þórlindsson,	   o.fl.	   2015).	   	   Aukin	  

íþróttaiðkun	   leiðir	   einnig	   af	   sér	   bætta	   lýðheilsu	   sem	   hefur	   í	   för	   með	   sér	   lægri	  

heilbrigðiskostnað	   (Menntamálaráðuneytið,	   2011).	   Íþróttir	   hafa	   einnig	   mikið	  

efnahagslegt	   gildi	   og	   er	   það	   ekki	   eingöngu	   vegna	   þeirra	   starfa	   sem	   skapast	   vegna	  

þeirra.	   Framleiðsla	   á	   íþróttavörum	  er	  mjög	   stór	   iðnaður	   (Þórólfur	  Þórlindsson,	  o.fl.	  

2015)	  og	   fjölmiðlaumfjöllun	  og	  áhorf	  á	   íþróttaviðburði	  hefur	  aukist	  mikið	  á	   síðustu	  

árum	  (Coakley	  og	  Pike,	  2009).	  	  

Skipulögð	  íþróttaiðkun	  innan	  íþróttafélaga	  

Íþróttaiðkun	  og	  hreyfing	  fellur	  ekki	  öll	  undir	  sama	  hattinn	  og	  margir	  hafa	  bent	  á	  að	  

gera	   þurfi	   greinarmun	   á	   milli	   ólíkra	   tegunda	   íþróttaiðkunar	   (Rúnar	   Vilhjálmsson,	  

2006;	  Viðar	  Halldórsson,	  o.fl.	  2014;	  Devine	  og	  Telfer,	  2013).	  Áður	  hefur	  verið	  nefnt	  

að	  mikil	   aukning	   hafi	   orðið	   í	   íþróttaiðkun	   og	   sú	   aukning	   á	   helst	   við	   í	   skipulögðum	  

íþróttum.	   Þátttaka	   í	   skipulögðu	   íþróttastarfi	   hefur	   aukist	   meira	   hjá	   börnum	   og	  

unglingum	   heldur	   en	   annars	   konar	   hreyfing	   og	   íþróttir	   á	   eigin	   vegum	   (Hrefna	  

Pálsdóttir,	  Jón	  Sigfússon,	  o.fl.	  2014).	  	  

Öll	  iðkun	  íþrótta	  leiðir	  ekki	  sjálfkrafa	  til	  betri	  heilsu	  og	  jákvæðra	  og	  uppbyggilegra	  

gilda	  heldur	  skiptir	  miklu	  máli	  hvers	  konar	  íþróttir	  um	  ræðir.	  Íþróttir	  eru	  eins	  og	  hvert	  

annað	   félagslegt	   og	   menningarlegt	   skipulag,	   þær	   eru	   breytilegar.	   Það	   fer	   eftir	   því	  

hvernig	  þær	  eru	  skipulagðar	  og	  hvaða	  gildi	  er	  í	  hávegum	  höfð	  innan	  íþróttastarfsins	  

hvaða	  áhrif	  þær	  hafa	  á	  börn	  og	  unglinga.	  Þess	  vegna	  er	  ekkert	  óeðlilegt	  við	  það	  að	  



	  	  

	  
28	  

íþróttir	  hafi	  mismunandi	  gildi	  fyrir	  börn	  og	  unglinga	  á	  mismunandi	  tímum	  og	  í	  ólíkum	  

löndum	  (Þórólfur	  Þórlindsson,	  1989).	  	  

Skoða	   þarf	   vel	   þær	   félagslegu	   aðstæður	   sem	   íþróttaiðkun	   á	   sér	   stað	   í	   og	   þess	  

vegna	   þarf	   að	   greina	   á	   milli	   skipulagðrar	   íþróttaiðkunar	   innan	   íþróttafélaga	   og	  

óskipulagðra	   íþrótta	  sem	  ekki	   fara	  fram	  innan	   íþróttafélaga	  (Viðar	  Halldórsson,	  o.fl.	  

2014).	   Óskipulögð	   íþróttaiðkun	   getur	   verið	   að	   fara	   í	   fótbolta	   í	   frímínútum	   með	  

vinunum	  eða	  að	  fara	  í	  ræktina.	  	  

Félagslegt	  umhverfi	  skipulagðra	  og	  óskipulagðra	  íþrótta	  er	  þar	  með	  gjörólíkt	  hvort	  

öðru.	   Skipulagt	   íþróttastarf	   felur	   í	   sér	   íþróttaiðkun	   með	   íþróttafélagi	   og	   þar	   er	   til	  

staðar	  ákveðin	  umgjörð	  og	  aðhald,	  það	  er	  þjálfari	  eða	  leiðbeinandi	  sem	  hefur	  umsjón	  

með	   starfinu	   og	   þar	   gilda	   ákveðnar	   reglur	   um	   hegðun	   (Rúnar	   Vilhjálmsson,	   2006;	  

Hellandsjø,	  Watten,	  Foxcroft,	  Ingebrightsen	  og	  Relling,	  2002).	  

Skipulagt	  íþróttastarf	  hérlendis	  fer	  fram	  innan	  sjálfstætt	  starfandi	  íþróttafélaga	  og	  

á	  sér	  yfirleitt	  alltaf	  stað	  eftir	  skóla.	  Íþróttafélögin	  eru	  þó	  í	  góðu	  samstarfi	  við	  skólana	  

þó	  þau	   séu	   rekin	   sjálfstætt	   og	   ýtt	   er	   undir	   að	  börn	  og	  unglingar	   fari	   í	   íþróttir	   eftir	  

skóla.	   Skipulagðar	   ferðir	   úr	   skólanum	   eða	   frístundaheimilinu	   eru	   farnar	   í	  

íþróttafélagið	  ýmist	  gangandi	  eða	  með	  rútu.	  Einnig	  veita	  sveitarfélögin	  mikið	  aðhald	  

og	   styðja	   fjárhagslega	   við	   börn	   og	   unglinga	   í	   íþróttum	   með	   svokölluðum	  

frístundastyrk	  en	  styrkinn	  geta	  öll	  börn	  á	  aldrinum	  6-‐18	  ára	   fengið	  og	  hljóðar	  hann	  

upp	   á	   35.000	   krónur	   á	   ári.	   Styrkurinn	   er	   ekki	   í	   formi	   beinnar	   greiðslu	   til	  

forráðamanna	  heldur	  geta	  þeir	  nýtt	  upphæðina	  í	  nafni	  síns	  barns	  til	  niðurgreiðslu	  á	  

æfingagjöldum,	  þá	   fer	  peningurinn	   til	   íþróttafélagsins	  og	   forráðamenn	  greiða	   lægri	  

æfingagjöld	  (Reykjavíkurborg,	  e.d.).	  	  

Þetta	   fyrirkomulag	   hérlendis	   er	   í	   samræmi	   við	   skipulagið	   á	   Norðurlöndunum.	   Í	  

Bandaríkjunum	   aftur	   á	   móti	   er	   fyrirkomulagið	   gjörólíkt	   en	   þar	   er	   íþróttastarfsemi	  

rekin	   innan	   skólanna.	   Vegna	   þessa	   er	   varasamt	   að	   bera	   saman	   niðurstöður	  

rannsókna	   á	   áhrifum	   íþróttaiðkunar	   á	   áfengisneyslu	   og	   reykingar	   unglinga	   á	   milli	  

landa.	   Þetta	   félagslega	   umhverfi	   og	   umgjörð	   utan	   um	   skipulagt	   íþróttastarf	   er	   ólík	  

milli	   landa	   og	   rannsóknir	   því	   ekki	   alltaf	   sambærilegar.	   Í	   raun	   styður	   þetta	   ólíka	  

skipulag	   íþróttaiðkunar	   í	   Evrópu	   í	   samanburði	   við	   Bandaríkin	   enn	   frekar	   við	   þær	  

hugmyndir	  að	  forvarnargildi	  íþrótta	  gagnvart	  áfengisneyslu	  og	  reykingum	  unglinga	  sé	  

alfarið	  háð	  þessum	  félagslegu	  kringumstæðum.	  Það	  er	  vegna	  þess	  að	  rannsóknir	  frá	  

Norðurlöndum	  og	  Evrópu	  hafa	  sýnt	  fram	  á	  að	  íþróttaiðkun	  dragi	  úr	  áfengisneyslu	  og	  

reykingum	   en	   rannsóknir	   frá	   Bandaríkjunum	   hafa	   sýnt	   hið	   gagnstæða,	   að	  

íþróttaiðkun	  auki	   líkurnar	  á	  áfengisneyslu	  en	  þó	  ekki	  reykingum	  (Viðar	  Halldórsson,	  

o.fl.	  2014)	  	  

Íþróttafélögin	   tilheyra	   einnig	   Íþrótta-‐	   og	   Ólympíusambandi	   Íslands	   og	   þurfa	   að	  

fara	  eftir	  þeim	  reglum	  sem	  þar	  eru	  settar.	   ÍSÍ	   setur	   fram	  markvissa	  stefnu	  þar	  sem	  

markmiðið	   er	   að	   hvetja	   íþróttafélög	   til	   að	   taka	   skýra	   afstöðu	   gegn	   áfengi	   og	  

vímuefnum	   og	   móta	   stefnu	   um	   það	   hvernig	   skuli	   taka	   á	   ef	   upp	   kemst	   um	  

vímuefnaneyslu	   iðkenda.	   ÍSÍ	   hvetur	   þjálfara	   einnig	   til	   að	   fræða	   iðkendur	   sína	   um	  

skaðleg	  áhrif	  áfengis	  og	  vímuefna	  á	  heilsu	  þeirra	  og	  árangur	   í	   íþróttum	  (Íþrótta-‐	  og	  

Ólympíusamband	   Íslands,	   1997).	   Íþróttaiðkun	   með	   íþróttafélagi	   felur	   einnig	   í	   sér	  

meiri	   aðkomu	   fullorðinna	  aðila	   eins	  og	  þjálfara	  og	   foreldra	  og	   felur	  því	   í	   sér	  meira	  

aðhald	  og	  stuðning.	  Starf	  íþróttafélaga	  treystir	  oft	  á	  sjálfboðavinnu	  frá	  foreldrum	  og	  

þátttaka	   foreldra	   hefur	   jákvæð	   áhrif	   á	   uppeldislegt	   gildi	   íþróttastarfs	   (Cote,	   1999).	  

Það	   að	  æfa	   íþróttir	  með	   íþróttafélagi	   felur	   einnig	   í	   sér	   ákveðna	   skuldbindingu	   þar	  

sem	  iðkendur	  eru	  hluti	  af	  liði	  og	  mæta	  á	  æfingar	  og	  í	  keppni	  og	  taka	  þátt	  í	  starfinu	  í	  

íþróttafélaginu	  (Viðar	  Halldórsson,	  2014).	  	  

Þessi	  einkenni	  skipulagðrar	  íþróttaiðkunar	  á	  síður	  við	  um	  óskipulagðar	  íþróttir	  eða	  

hreyfingu.	  Rannsóknir	  hafa	  staðfest	  þetta	  og	  niðurstöður	  þeirra	  leitt	  í	  ljós	  að	  munur	  

er	   á	   skipulögðu	   íþróttastarfi	   og	   íþróttum	   og	   hreyfingu	   á	   eigin	   vegum.	   Skipulögð	  

íþróttaiðkun	  með	   íþróttafélagi	  hefur	   sterkari	  áhrif	  á	  vellíðan,	  góða	   lifnaðarhætti	  og	  

heilsu	  (Rúnar	  Vilhjálmson,	  2006).	  	  

Rannsóknir	  hafa	  sýnt	  að	  þeir	  sem	  æfa	  íþróttir	  með	  íþróttafélagi	  einkennast	  síður	  

af	  andlegri	  og	   líkamlegri	  vanlíðan	  og	  neyta	  síður	  áfengis	  og	  vímuefna	   í	   samanburði	  

við	  þá	  sem	  æfa	  íþróttir	  eða	  hreyfa	  sig	  á	  eigin	  vegum.	  Ástæðurnar	  fyrir	  því	  eru	  meiri	  

kröfur	  og	  öflugra	   félagslegt	   tengslanet	   við	   jafningja	   innan	   íþróttafélagsins	   (Þórólfur	  

Þórlindsson,	  o.fl.	  1990;	  Viðar	  Halldórsson,	  o.fl.	  2014).	  Íslenskar	  rannsóknir	  hafa	  sýnt	  

fram	   á	   að	   uppeldislegt	   gildi	   skipulagðra	   íþrótta	   sé	   meira	   en	   óskipulagðra	   íþrótta.	  

Þátttaka	   í	   skipulögðu	   íþróttastarfi	   dregur	   úr	   áfengisneyslu,	   reykingum	   og	   öðrum	  

áhættuþáttum	  umfram	  óskipulagt	  íþróttastarf	  (Viðar	  Halldórsson,	  o.fl.	  2014;	  Þórólfur	  

Þórlindsson,	  Margrét	  Valdimarsdóttir	   og	   Stefán	  Hrafn	   Jónsson,	   2012).	   Einnig	   kom	   í	  

ljós	  að	  	  þeir	  sem	  stunda	  íþróttir	  á	  eigin	  vegum	  voru	  líklegri	  til	  frávikshegðunar	  heldur	  

en	   bæði	   þeir	   sem	   stunda	   skipulagt	   íþróttastarf	   og	   þeir	   sem	   stunda	   engar	   íþróttir	  

(Viðar	  Halldórsson,	  o.fl.	  2014).	  	  

Þetta	   bendir	   enn	   frekar	   til	   þess	   að	   að	   sé	   ekki	   hreyfingin	   í	   sjálfu	   sér	   sem	   hefur	  

jákvæð	  áhrif	  á	  einstaklinginn	  og	  hvernig	  hann	  hagar	  sér,	  heldur	  eru	  það	  þessi	  atriði	  

sem	  einkenna	  frekar	  skipulagt	  íþróttastarf	  sem	  hefur	  þessar	  jákvæðu	  afleiðingar	  í	  för	  

með	   sér.	   Það	   myndast	   félagsleg	   formgerð	   innan	   íþróttafélaganna,	   það	   er	   meiri	  

umgjörð	  og	  aðhald	  og	  börn	  og	  unglingar	  tengjast	  hópnum.	  	  

Félagslegt	  umhverfi	  og	  félagsleg	  tengsl	  unglinga	  

Hér	  að	  framan	  hefur	  verið	  rætt	  um	  mikilvægi	   íþrótta	   í	  mótun	  barna	  og	  unglinga	  og	  	  

þegar	  hér	  er	  komið	  við	  sögu	  er	  ástæða	  til	  að	  beina	  athyglinni	  að	  félagslegu	  umhverfi	  

unglinga	   í	   íþróttum.	   Hér	   á	   eftir	   er	   fjallað	   um	   stöðu	   íþrótta	   í	   samfélaginu	   út	   frá	  

félagslegu	  skipulagi	  íþróttanna	  og	  því	  hlutverki	  sem	  þær	  gegna	  í	  samfélaginu.	  Hér	  að	  

ofan	   hefur	   verið	   greint	   frá	   því	   að	   skipulagt	   íþróttastarf	   felur	   í	   sér	   bæði	   ákveðna	  

félagsmótun	   og	   einnig	   verða	   til	   einhver	   félagsleg	   áhrif	   og	   gildi	   sem	   hafa	   áhrif	   á	  

einstaklingana	  innan	  hópsins.	  

Samkvæmt	   samskiptakenningum	   þá	   eru	   öll	   félagsleg	   fyrirbæri	   búin	   til	   í	  

samskiptum	  á	  milli	  fólks.	  Einstaklingurinn	  er	  því	  skilgreindur	  í	  samskiptum	  við	  aðra	  og	  

sjálfsmynd	   okkar	   mótast	   af	   því	   hvernig	   við	   sjáum	   okkur	   sjálf	   og	   hvernig	   aðrir	   í	  

umhverfi	  okkar	  sjá	  okkur.	  Félagslegt	  umhverfi	  skiptir	  því	  miklu	  máli	  varðandi	  upplifun	  

einstaklingsins,	  viðhorf	  hans	  og	  hegðun	  (Mead,	  1934;	  Heiss,	  1981).	  

Virknikenningar	  

Virknikenningar	   (e.	   Functionalism)	   leggja	  áherslu	  á	  að	  horfa	  á	   samfélagið	   sem	  eina	  

heild	  og	  samkvæmt	  virknikenningum	  þá	  helst	  samfélagið	  saman	  vegna	  sameiginlegra	  

viðmiða	   og	   gilda	   sem	   þar	   ríkja.	   Hver	   einasta	   stofnun	   eða	   kerfi	   hefur	   ákveðnu	  

hlutverki	   að	   gegna	   í	   samfélaginu	  og	  þess	   vegna	  hafa	   íþróttir	   ákveðið	   hlutverk	   fyrir	  

félagslega	   formgerð	   samfélagsins	   rétt	   eins	   og	   skólakerfið,	   heilbrigðiskerfið	   og	  

fjölskyldan	  sem	  dæmi	  (Liska	  og	  Messner,	  1999).	  	  

Eins	   og	   komið	   hefur	   fram	   hefur	   íþróttaiðkun	   margskonar	   hlutverk	   í	   nútíma	  

samfélagi	  fyrir	  samfélagið	  og	  einstaklingana	  innan	  þess.	  Innan	  íþróttfélaga	  á	  sér	  stað	  

mjög	   sterk	   félagsmótun	   og	   þar	   eru	   mjög	   sterk	   sameiginleg	   gildi	   ríkjandi	   meðal	  

hópsins.	  Eitt	  hlutverk	  íþróttanna	  er	  að	  bæta	  andlega	  og	  líkamlega	  heilsu	  og	  kenna	  og	  

styðja	   við	   góð	   gildi	   og	   samkennd	   í	   samfélaginu.	   Ef	   vel	   er	   að	   íþróttastarfinu	   staðið	  

geta	  börn	  og	  unglingar	   lært	  aga,	  reglur,	   jafnrétti,	  heiðarleika,	  virðingu	  ásamt	  því	  að	  

læra	   að	   vinna	   saman	  með	   drengskap	   að	   leiðarljósi.	   Börn	   og	   unglingar	   tileinka	   sér	  

þessi	  samfélagslega	  góðu	  viðmið	  og	  gildi	  sem	  þau	  læra	  í	  gegnum	  íþróttirnar	  og	  taka	  

þau	  með	  sér	  út	  í	  samfélagið	  (Coakley	  og	  Pike,	  2009;	  Viðar	  Halldórsson,	  2014).	  	  

Af	  ofangreindri	  umfjöllun	  að	  dæma	  eru	  kostir	   íþróttaiðkunar	  það	  margir	  að	  ekki	  

þarf	  að	  efast	  um	  að	   íþróttaiðkun	  þjóni	  mikilvægu	  hlutverki	   í	   samfélaginu.	   	  Hlutverk	  

íþróttaiðkunar	   í	   samfélaginu	   er	   því	   að	   efla	   andlega	   og	   líkamlega	   heilsu,	   stuðla	   að	  

jákvæðum	   viðmiðum	   og	   gildum	   og	   vera	   forvörn	   gegn	   afbrotum	   og	   áfengis-‐	   og	  	  

vímefnaneyslu	   svo	   dæmi	   séu	   tekin.	   Ekki	   má	   síðan	   gleyma	   skemmtanagildi	   íþrótta	  

fyrir	  bæði	  þátttakendur	  og	  áhorfendur.	  Íþróttafélög	  setja	  upp	  líkamlega	  gott	  form	  og	  

heilsu	   sem	   forsendu	   árangurs	   í	   íþróttum	  og	  með	  því	   er	   verið	   að	   beina	   börnum	  og	  

unglingum	  á	  félagslega	  viðurkenndar	  	  brautir	  (Rúnar	  Vilhjálmsson,	  2006).	  

Íþrótta-‐	   og	   Ólympíusamband	   Íslands	   ýtir	   undir	   þessi	   gildi	   með	   skýrri	  

forvarnarstefnu	   og	   kemur	   fram	   á	   heimasíðu	   sambandsins	   að	   íþróttir	   og	   neysla	  

áfengis,	  tóbaks	  og	  annarra	  fíkniefna	  eigi	  aldrei	  samleið.	  Einnig	  stuðlar	   ÍSÍ	  að	  eflingu	  

forvarnarhlutverks	   íþróttafélaga	  meðal	   annars	  með	  því	   að	   gefa	  út	   fræðsluefni	   fyrir	  

þjálfara	   og	   iðkendur	   sem	   er	   fastur	   liður	   í	   forvörnum	   íþróttafélaga	   og	   í	   skólum	  

(Íþrótta-‐	  og	  Ólympíusamband	  Íslands,	  1997).	  

Félagsleg	  formgerð	  

Í	  öllum	  samfélögum	  og	  í	  stórum	  sem	  smáum	  hópum	  ríkir	  ákveðin	  félagsleg	  formgerð.	  

Í	  raun	  er	  erfitt	  að	  snerta	  beint	  á	  því	  hvað	  félagsleg	  formgerð	  nákvæmlega	  er	  en	  í	  sinni	  

einföldustu	   mynd	   er	   hún	   samsetning	   og	   einkenni	   samfélagsins.	   Það	   er	   eitthvað	  

skipulag	   og	   mynstur	   til	   staðar	   í	   félagslegri	   hegðun	   og	   samskiptum	   fólks.	   Það	   er	  

eitthvað	   fyrir	   utan	   einstaklinginn	   sjálfan	   sem	   hefur	   áhrif	   á	   samfélagið	   og	  

einstaklingana	   innan	   þess.	   Einstaklingarnir	   verða	   fyrir	   áhrifum	   af	   því	   hvernig	  

samfélagið	  er	  uppbyggt	  og	  hvernig	  viðhorf	  og	  gildi	  eru	  þar	  ríkjandi	  (Neuman,	  2003).	  	  

Félagsleg	   formgerð	  er	   til	   staðar	   í	  öllu	  samfélaginu	  en	  einnig	  er	  sérstök	   formgerð	  

innan	   ákveðinna	   hópa.	   Það	   má	   því	   auðveldlega	   færa	   rök	   fyrir	   því	   að	   innan	  

íþróttafélaga	  sé	  sterk	  félagsleg	  formgerð	  þar	  sem	  börn	  og	  unglingar	  tileinka	  sér	  þau	  

viðhorf	  og	  gildi	   sem	  tíðkast	  þar.	   Innan	   íþróttafélaga	  myndast	  sterk	   félagsleg	   tengsl,	  

börn	  og	  unglingar	  eignast	  vini,	   tilheyra	  ákveðnum	  hópi	  og	   samsama	  sig	  með	  þeim.	  

Innan	  íþróttafélaga	  ríkir	  því	  mikil	  félagsleg	  sameining.	  	  

Að	   einhverju	   leyti	   eru	   hugtökin	   félagsleg	   formgerð	   og	   menning	   mjög	   náskyld.	  

Menning	   eru	   hugmyndir	   og	   viðhorf	   sem	   fólk	   myndar	   innan	   ákveðins	   hóps	  

samfélagsins.	  Það	  er	  sterk	  íþróttamenning	  innan	  íþróttafélaga	  og	  þar	  eru	  sameiginleg	  

viðmið	   og	   gildi	   innan	   hópsins.	   Þær	   hugmyndir,	   viðhorf	   og	   gildi	   sem	   eru	   til	   staðar	  

innan	   íþróttafélaga	   eru	   mótaðar	   af	   samskiptum	   á	   milli	   þeirra	   sem	   tengjast	  

íþróttunum,	   bæði	   leikmönnum,	   þjálfurum,	   foreldrum	   og	   fleirum	   sem	   koma	   að	  

skipulögðu	  íþróttastafi	  (Coakley	  og	  Pike,	  2009).	  	  

Félagsauður	  

James	   Coleman	   setti	   fram	   áhrifaríka	   kenningu	   um	   félagsauð	   (e.	   Social	   Capital).	  

Félagsauður	   er	   samansafn	   einkenna	   í	   samfélaginu	   sem	  mynda	   ákveðna	   félagslega	  

formgerð	   og	   auðvelda	   eða	   gera	   mögulega	   ákveðna	   hegðun	   einstaklinganna	   innan	  

hennar	   (Coleman,	   1988).	   Kenningin	   um	   félagsauð	   er	   mjög	   gagnleg	   til	   að	   skoða	  

hvernig	  félagsleg	  tengsl	  í	  samfélaginu	  eru	  og	  nýtist	  til	  að	  átta	  sig	  á	  því	  hvernig	  tengsl	  

innan	   íþróttafélaga	   virka.	   Einstaklingurinn	   er	   hluti	   af	   samfélaginu	   og	   er	   sjálfur	  

þátttakandi	  í	  þeim	  félagslegu	  samskiptum	  sem	  þar	  eiga	  sér	  stað.	  Það	  er	  ekki	  nóg	  að	  

horfa	   eingöngu	   á	   félagsmótun	   og	   hvernig	   samfélagið	   hefur	   áhrif	   á	   einstaklinginn	  

vegna	   þess	   að	   einstaklingurinn	   er	   hluti	   af	   samfélaginu	   og	   hefur	   sjálfur	   áhrif	   á	  

samfélagið.	   Það	   eru	   þessi	   félagslegu	   tengsl	   á	   milli	   einstaklinganna	   sem	   búa	   til	  

samfélagið	   og	   mynda	   sameiginleg	   viðhorf	   og	   gildi	   (Þórólfur	   Þórlindsson,	   2011;	  

Þórólfur	  Þórlindsson,	  o.fl.	  2012).	  

Til	  þess	  að	  ná	  dýpri	  skilning	  á	  því	  hvernig	  félagsauður	  virkar	  er	  gagnlegt	  að	  skoða	  

dæmi.	   Í	   New	   York	   er	   heildsölumarkaður	   fyrir	   demanta	   og	   ákveðinn	   hópur	   sem	  

stundar	   þar	   viðskipti.	   Þeir	   skiptast	   á	   demöntum	   uppá	  margar	  milljónir	   án	   þess	   að	  

hafa	  nokkurs	  konar	  samninga	  eða	  lögfræðiskjöl.	  	  Þeir	  afhenda	  hver	  öðrum	  poka	  með	  

demöntum	   og	   sá	   aðili	   fer	   og	   skoðar	   og	  metur	   demantana	   í	   einrúmi.	   Það	   er	   engin	  

trygging	  eða	  neitt	  slíkt	  sem	  kemur	  í	  veg	  fyrir	  að	  sá	  hinn	  sami	  geti	  skipt	  út	  demöntum	  

fyrir	   falsaða	  demanta.	  Demantarnir	  eru	  margra	  milljóna	  króna	  virði	  en	  það	  er	  samt	  

mikilvægt	   að	   þetta	   sé	   gert	   svona	   því	   annars	   væri	   allt	  miklu	   erfiðara	   og	   fyrirhafnar	  

meira.	  Þessir	  menn	  eru	  allir	  strangtrúaðir	  gyðingar	  og	  tilheyra	  lokuðu	  samfélagi,	  þeir	  

tengjast	  allir	  með	   fjölskylduböndum	  eða	   í	   gegnum	  kirkjuna	   sína.	  Það	  er	  mjög	   sterk	  

félagsleg	  formgerð	  til	  staðar	  og	  þess	  vegna	  ríkir	  svona	  mikið	  traust.	  Ef	  upp	  kemst	  um	  

svindl	   þá	   missir	   sá	   sem	   svindlaði	   allt	   traust	   í	   fjölskyldunni	   og	   í	   kirkjunni.	   Þetta	   er	  

sterkt	   félagslegt	   taumhald,	   ef	   einhver	   svíkur	   annan	   þá	   tapar	   hann	   virðingu	   sinni	   í	  

samfélaginu	  (Coleman,	  1988).	  	  

Þarna	  er	  ákveðin	  félagsleg	  formgerð	  sem	  hefur	  myndast	  og	  er	  til	  staðar	  og	  hefur	  

því	   áhrif	   á	   einstaklingana	   innan	   samfélagsins.	   Til	   þess	   að	   félagsauður	   sé	   til	   staðar	  

innan	  ákveðins	  hóps	  eða	  samfélags	  þarf	  þrennt	  að	  vera	  til	  staðar.	  Í	  fyrsta	  lagi	  þá	  þarf	  

að	  vera	  skuldbinding,	  væntingar	  og	  tiltrú.	  Þegar	  einstaklingur	  gerir	  öðrum	  greiða	  þá	  

treystir	   hann	   því	   að	   sá	   sem	   greiðann	   þáði	   endurgjaldi	   honum	   síðar.	   Sá	   sem	   veitti	  

greiðann	  verður	  einnig	  að	  hafa	  trú	  á	  því	  að	  hinn	  muni	  endurgjalda	  greiðann.	  Þetta	  er	  

algengt	  í	  nánum	  hópum,	  fólk	  treystir	  öðrum	  og	  vill	  einnig	  að	  aðrir	  treysti	  sér.	  Í	  öðru	  

lagi	  þurfa	  að	  vera	  til	  staðar	  skýrar	  upplýsingaleiðir,	  það	  þarf	  að	  vera	  hægt	  að	  nálgast	  

og	   veita	   upplýsingar	   á	   skilvirkan	   og	   auðveldan	  máta.	   Hver	   og	   einn	   hefur	   eitthvað	  

hlutverk,	  einn	  einstaklingur	  getur	  ekki	  haft	  upplýsingar	  um	  allt	  og	  þess	  vegna	  treystir	  

fólk	  á	  félagslegu	  tengslin	  til	  að	  afla	  sér	  upplýsinga.	  Í	  þriðja	  lagi	  verða	  að	  vera	  til	  staðar	  

ríkjandi	  viðmið	  og	  gildi	  innan	  hópsins	  og	  við	  brotum	  á	  þessum	  viðmiðum	  eru	  skilvirk	  

viðurlög.	   Viðmiðin	   og	   gildin	   eru	   innvörpuð	   í	   einstaklingana	   og	   þeir	   fylgja	   þeim	   í	  

blindni	  og	  oft	  án	  þess	  að	  hugsa	  til	  þess	  að	  þeir	  séu	  að	  fylgja	  einhverjum	  félagslegum	  

viðmiðum	  (Coleman,	  1988).	  	  

Bent	  hefur	  verið	  á	  að	  ýmis	  sjálfboða-‐	  og	  félagasamtök	  leiði	  af	  sér	  mikinn	  félagsauð	  

(Putnam,	   2000).	   Skipulagt	   íþróttastarf	   er	   gott	   dæmi	   um	  þetta	   og	   er	   líklega	   betur	   í	  

stakk	  búið	  en	   flest	   önnur	   sjálfboða-‐	  og	   félagasamtök	   til	   að	  búa	   til	   félagsauð	   (Auld,	  

2008).	  	  

Uslaner	   (1999)	   telur	   að	   íþróttir	   búi	   til	   félagsauð	   vegna	  þeirra	   gilda	   sem	   viðhöfð	  

eru	  innan	  íþróttanna,	  þau	  byggja	  upp	  sjálfstraust,	  sjálfsaga,	  styrkja	  félagsleg	  tengsl	  og	  

breiða	  út	  umburðarlyndi	  og	  jafnrétti.	  	  

Ef	   skoðuð	   eru	   þessi	   þrjú	   atriði	   sem	   þurfa	   að	   vera	   til	   staðar	   til	   þess	   að	   það	   sé	  

félagsauður	   þá	   kemur	   bersýnilega	   í	   ljós	   að	   þessi	   atriði	   eiga	   vel	   við	   skipulagt	  

íþróttastarf	   innan	   íþróttafélaga.	   Sá	   hópur	   sem	   stundar	   saman	   íþróttir	   með	  

íþróttafélagi	  hefur	  skyldur,	  væntingar	  og	  tiltrú.	  Allir	   leikmennirnir	  eru	  hluti	  af	   liðinu	  

og	  hafa	  eitthvað	  hlutverk,	  þeir	  hafa	  til	  dæmis	  þær	  skyldur	  að	  þeir	  eiga	  að	  mæta	  vel	  á	  

æfingar,	  sinna	  sínu	  hlutverki,	  vera	  í	  góðu	  formi	  og	  þeir	  vænta	  þess	  að	  aðrir	  geri	  það	  

sama.	  Það	  er	  mikið	  traust	   innan	   liðsins	  og	   leikmennirnir	  treysta	  á	  hvorn	  annan.	  Þar	  

eru	   skýrar	   upplýsingaleiðir	   og	   auðvelt	   að	   fá	   upplýsingar	   frá	   þjálfara	   eða	   öðrum	  

iðkendum	  ef	  einhver	  veit	  til	  dæmis	  ekki	  hvenær	  er	  næsta	  æfing.	  Auðveldlega	  er	  hægt	  

að	  færa	  rök	  fyrir	  því	  að	  ákveðin	  viðmið	  og	  gildi	  séu	  ríkjandi	  innan	  hópsins	  og	  viðurlög	  

við	  brotum	  á	  þeim.	  Það	  er	  ætlast	  til	  þess	  að	   iðkendur	  mæti	  á	  æfingar	  og	   í	  keppnir,	  

það	  er	  viðurkennt	  að	  maður	  eigi	  að	  leggja	  sig	  fram	  og	  sé	  ekki	  í	  keppni	  með	  hangandi	  

haus.	  Einnig	  hefur	  alltaf	  verið	  sterkt	  gildi	  á	  móti	  reykingum	  innan	  íþróttanna	  og	  gildi	  

gegn	  áfengisneyslu	  eru	  að	  aukast.	  Það	  er	  til	  dæmis	  ekki	  álitið	  í	  lagi	  að	  drekka	  áfengi	  

daginn	  fyrir	  keppni.	  Einstaklingarnir	  vilja	  ekki	  brjóta	  þessi	  viðmið	  og	  gildi	  því	  það	  eru	  

einhver	   viðurlög	   við	  því,	   bæði	   formleg	  og	  óformleg,	   vinirnir	   og	   liðsfélagarnir	   verða	  

fyrir	  vonbrigðum	  og	  svo	  gæti	  viðkomandi	  misst	  sæti	  sitt	  í	  liðinu	  eða	  þá	  gengið	  illa.	  	  	  

Sumar	  félagslegar	  stofnanir	  eða	  hópar	  í	  samfélaginu	  ýta	  undir	  myndun	  félagsauðs.	  

Þeir	   hópar	   sem	   líklegastir	   eru	   til	   að	   mynda	   félagsauð	   eru	   hópar	   þar	   sem	   eru	  

umluktandi	  tengsl	  þar	  sem	  allir	  þekkja	  alla.	  Einnig	  er	  félagsauður	  meiri	  þar	  sem	  eru	  

margþætt	  tengsl	  til	  staðar	  og	  það	  er	  sama	  fólkið	  sem	  hittist	  í	  mismunandi	  aðstæðum.	  

Þegar	  allir	  þekkja	  alla	  þá	  eru	  viðurlögin	  við	  brotum	  á	  viðmiðum	  og	  gildum	  mun	  meiri	  

og	   ef	   það	   eru	   margþætt	   tengsl	   til	   staðar	   þá	   gætu	   afleiðingarnar	   við	   brotum	   á	  

viðmiðum	  og	  gildum	  náð	  lengra	  en	  bara	  þar	  sem	  frávikið	  átti	  sér	  stað.	  Að	  lokum	  er	  

félagsauður	  mikill	  þar	  sem	  er	  skipulag	  og	  utanumhald	  utan	  um	  hópinn	  og	  allir	  hafa	  

eitthvað	  hlutverk	  (Coleman,	  1988).	  	  

Af	   þessu	   að	   dæma	   er	   skipulagt	   íþróttastarf	   innan	   íþróttafélaga	   verulega	   góður	  

vettvangur	   fyrir	   myndun	   félagsauðs.	   Þeir	   sem	   æfa	   saman	   þekkjast	   allir	   og	   eru	   í	  

nánum	  félagslegum	  tengslum.	  Þar	  sem	  íþróttafélögin	  eru	  hluti	  af	  nærsamfélaginu	  eru	  

tengslin	  milli	   iðkenda	   einnig	  margþætt	   þar	   sem	  margir	   eru	   einnig	   í	   sama	   skóla.	   Ef	  

einhver	   brýtur	   gegn	   viðmiðum	   og	   gildum	   innan	   íþróttafélagsins	   þá	   gæti	   það	   haft	  

áhrif	   þar	   en	   einnig	   í	   skólanum.	   Í	   skipulögðu	   íþróttastarfi	   er	   mikið	   utanumhald,	  

íþróttafélagið	   sjálft	   er	   ákveðinn	   rammi	  utan	  um	   starfið	   ásamt	  þjálfurum	  og	  öðrum	  

starfsmönnum.	  Einnig	  eru	  foreldrar	  virkir	  þátttakendur	  og	  koma	  að	  starfinu	  að	  ýmsu	  

leyti.	  	  

Íþróttirnar	  eru	  hluti	  af	  nærsamfélagi	  unglinga	  og	  þess	  vegna	  hafa	  félagsleg	  tengsl	  

og	   sá	   félagsauður	   sem	  myndast	   innan	   íþróttanna	   áhrif	   á	   nærsamfélagið.	   Því	   fleiri	  

unglingar	   í	  hverfi	  sem	  taka	  þátt	   í	  skipulögðu	   íþróttastarfi	  því	  meiri	   félagsauður	  ætti	  

að	  myndast	  og	  því	  sterkari	  verða	  þau	  gildi	  sem	  verða	  til	  innan	  íþróttanna.	  

Félagslegt	  taumhald	  	  

Félagslegt	   taumhald	   (e.	  Social	  control)	  er	  þegar	  ákveðin	  viðmið	  og	  reglur	  eru	   í	  gildi	  

innan	   samfélagsins	   eða	   ákveðins	   hóps	   og	   einstaklingarnir	   innan	   hópsins	   fylgja	  

þessum	  viðmiðum	  í	  blindni,	  oftast	  án	  þess	  að	  gera	  sér	  grein	  fyrir	  því.	  Það	  eru	  í	  raun	  

einhver	  félagsleg	  öfl	  sem	  hafa	  áhrif	  á	  það	  hvernig	  einstaklingurinn	  hagar	  sér	  og	  hvað	  

hann	  velur	  að	  gera	  (Hirschi,	  1969).	  

Taumhaldskenningar	  setja	  mikla	  áherslu	  á	  viðmiðin	  og	  gildin	  í	  samfélaginu	  og	  telja	  

að	   það	   séu	   til	   staðar	   sameiginleg	   gildi	   innan	   samfélagsins	   og	   það	   sama	   á	   við	   um	  

minni	  hópa.	  Samkvæmt	  Emilé	  Durkheim	  þá	  eru	  hópar	  til	  staðar	  vegna	  sameiginlegra	  

gilda,	  hugmynda	  og	  hegðunar.	  Þeir	  einstaklingar	  sem	  tilheyra	  ákveðnum	  félagslegum	  

hópi	  eru	  ólíklegri	  til	  þess	  að	  leiðast	  út	  í	  frávikshegðun	  af	  einhverju	  tagi	  af	  þeim	  sökum	  

að	   innan	   hópsins	   ríkir	   sterkt	   félagslegt	   taumhald	   sem	   hefur	   áhrif	   á	   hegðun	  

einstaklinganna	   sem	   tilheyra	   hópnum	   (Durkheim,	   1951).	   Þegar	   einstaklingur	   æfir	  

íþróttir	   með	   íþróttafélagi	   þá	   verður	   hann	   sjálfkrafa	   hluti	   af	   ákveðnum	   hóp	   og	  

samkvæmt	   Durkheim	   hefur	   hópurinn	   að	   miklu	   leyti	   sömu	   viðmið	   og	   gildi	   að	  

leiðarljósi.	  	  

Travis	   Hirschi	   er	   á	   sama	   máli	   og	   Durkheim,	   hann	   setti	   fram	   mjög	   áhrifaríkar	  

kenningar	  um	  félagslegt	  taumhald	  í	  afbrotafræði	  og	  samkvæmt	  kenningum	  hans	  þá	  á	  

ekki	  alltaf	  að	  einblína	  á	  frávikshegðunina	  sem	  slíka	  heldur	  eigum	  við	  að	  velta	  því	  fyrir	  

okkur	   afhverju	   einstaklingur	   sýnir	   ekki	   frávikshegðun.	   Í	   þessu	   tilviki	   þá,	   afhverju	  

unglingar	  velja	  að	  neyta	  ekki	  áfengis	  eða	  reykja	  sígarettur.	  Kenning	  Hirschi	  segir	  að	  

ástæðan	  fyrir	  því	  að	  fólk	  velur	  að	  stunda	  ekki	  afbrot	  eða	  sýna	  af	  sér	  frávikshegðun	  sé	  

vegna	   félagslegra	   tengsla	   við	   samfélagið	   sem	   hann	   kallar	   grunnþætti	   félagslegra	  

tengsla.	   Grunnþættir	   félagslegra	   tengsla	   samanstanda	   af	   fjórum	   þáttum,	  

geðtengslum,	  skuldbindingu,	  þátttöku	  og	  trú	  á	  viðmiðin	  og	  gildin	  (Hirschi,	  1969;	  Liska	  

og	  Messner,	  1999).	  

Í	   skipulögðu	   íþróttastarfi	  mynda	  börn	  og	  unglingar	  geðtengsl	   við	  aðra	  og	  margir	  

eignast	  þar	  mjög	  góða	  vini.	  Á	  unglingsárunum	  skiptir	   jafningjahópurinn	  mjög	  miklu	  

máli	  fyrir	  unglinga	  og	  góð	  samskipti	  við	  aðra	  geta	  dregið	  úr	  líkum	  á	  frávikshegðun	  á	  

borð	  við	  áfengisneyslu	  og	  reykingar	  (Viðar	  Halldórsson,	  o.fl.	  2014;	  Simons-‐Morton	  og	  

Farhat,	   2010;	   Álfgeir	   Logi	   Kristjánsson,	   o.fl.	   2013).	   Unglingarnir	   hafa	   tilfinningaleg	  

tengsl	  við	  jafningjahópinn	  og	  þeir	  vilja	  ekki	  valda	  þeim	  vonbrigðum	  með	  því	  að	  gera	  

eitthvað	   sem	   er	   ekki	   viðurkennt.	   Einnig	   skiptir	   þátttakan	  máli,	   þeir	   unglingar	   sem	  

taka	   þátt	   í	   íþróttum	   eða	   öðru	   tómstundastarfi	   eru	   einfaldlega	   í	   öðru	   heldur	   en	  

frávikshegðun.	  Þau	  hafa	  ekki	  tækifæri	  eða	  tíma	  til	  þess	  að	  fara	  og	  neyta	  áfengis	  eða	  

reykja	   sígarettur,	   þau	   eru	   upptekin	   af	   því	   að	   vera	   flesta	   daga	   á	   æfingum	   eða	   að	  

keppa.	   Unglingarnir	   verða	   einnig	   skuldbundnir	   með	   því	   að	   æfa	   íþróttir	   með	  

íþróttafélagi.	  Þeir	  eiga	  að	  borða	  hollt	   til	  að	  halda	  sér	   í	   formi,	  mæta	  á	  æfingar,	   taka	  

þátt	   í	   fjáröflunum,	   fara	   snemma	   að	   sofa	   fyrir	   keppni	   og	   slíkt.	   Það	   að	   vera	  

skuldbundinn	  felur	  í	  sér	  að	  unglingarnir	  vilja	  ekki	  fórna	  öllu	  sem	  þeir	  hafa	  lagt	  á	  sig	  til	  

þess	  að	   fara	  bakvið	   sjoppu	  að	  drekka	  áfengi	  og	   reykja.	  Að	   lokum	  skiptir	   síðan	  máli	  

hversu	   mikið	   unglingarnir	   trúa	   því	   að	   þau	   viðmið	   og	   gildi	   sem	   eru	   innan	  

íþróttafélagsins	  	  séu	  rétt,	  þau	  verða	  að	  trúa	  því	  að	  það	  sé	  slæmt	  að	  drekka	  áfengi	  og	  

reykja	  sígarettur	  og	  að	  það	  geti	  haft	  slæm	  áhrif	  á	  heilsu	  og	  færni	  í	  íþróttum.	  Það	  eru	  

viðurlög	  við	  brotum	  á	  gildunum	  innan	  hópsins	  og	  liðsfélagarnir	  munu	  fordæma	  þann	  

sem	  brýtur	  gildin	  og	  fer	  og	  drekkur	  áfengi	  daginn	  fyrir	  keppni.	  

Samkvæmt	   Kornhauser	   (1978)	   er	   félagslegt	   taumhald	   tvenns	   konar,	   innra	  

taumhald	   sem	  er	  það	   sem	  við	  upplifum	   innra	  með	  okkur	  og	  ytra	   taumhald	   sem	  er	  

þegar	  aðrir	  einstaklingar	  og	  umhverfið	  hefur	  áhrif	  á	  okkur.	  	  

Innra	  taumhald	  því	  er	  þegar	  fólk	  tileinkar	  sér	  ríkjandi	  viðmið	  og	  gildi	  í	  samfélaginu	  

sem	  sín	  eigin.	  Innra	  taumhald	  á	  sér	  stað	  í	  gegnum	  félagsmótun	  og	  þegar	  við	  höfum	  

tileinkað	  okkur	  ákveðin	  gildi	  og	  viðmið	  þá	  hafa	  þau	  áhrif	  á	  það	  hvernig	  við	  hegðum	  

okkur.	   Við	   erum	   ánægð	  með	   okkur	   þegar	   við	   förum	   eftir	   viðmiðum	   og	   gildum	   en	  

upplifum	   sektarkennd	   og	   fordæmingu	   á	   sjálfum	   okkur	   ef	   við	   göngum	   gegn	   þeim	  

viðmiðum	  og	  gildum	  sem	  við	  höfum	  tileinkað	  okkur.	  Við	  erum	  meðvituð	  um	  það	  að	  

ef	  við	  hegðun	  okkur	  ekki	  eftir	  viðeigandi	  viðmiðum	  og	  gildum	  þá	  höfum	  við	  einhverju	  

að	  tapa,	  það	  hefur	  áhrif	  á	  hagsmuni	  og	   ímynd	  okkar.	  Ytra	  taumhald	  er	  sú	  formlega	  

eða	  óformlega	  refsing	  sem	  við	  fáum	  frá	  samfélaginu	  við	  það	  að	  vera	  skilgreindur	  sem	  

fráviki.	   Ef	   einstaklingur	   gerir	   eitthvað	   sem	   er	   ekki	   viðurkennt	   þá	   getur	   hann	  misst	  

tengslin	  við	  þá	  sem	  hann	  á	  í	  sambandi	  við	  og	  tapað	  virðingu	  ásamt	  því	  að	  hann	  getur	  

einnig	   sætt	   formlegum	   refsingum	   (Liska	   og	   Messner,	   1999).	   	   Bæði	   innra	   og	   ytra	  

taumhald	  er	  sterkt	  í	  skipulögðu	  íþróttastarfi.	  Unglingar	  vilja	  leggja	  sig	  fram,	  ná	  árangi	  

og	   ekki	   bregðast	   liðinu	   og	   þeir	   vilja	   ekki	   fá	   fordæmingu	   eða	   refsingu	   frá	  

liðsfélögunum	  eða	  þjálfurunum.	  Ytra	  taumhald	  innan	  íþrótta	  gæti	  verið	  til	  dæmis	  ótti	  

við	  það	  að	  missa	  sæti	  sitt	  í	  liðinu.	  	  

Samkvæmt	  kenningum	  um	  félagslegt	  taumhald	  og	  félagsauð	  þá	  eru	  ákveðin	  gildi	  

sem	  verða	  til	  í	  íþróttum,	  þeir	  sem	  stunda	  íþróttir	  læra	  að	  tileinka	  sér	  þessi	  góðu	  gildi	  

og	   fordæma	   slæm	   gildi	   á	   borð	   við	   áfengisdrykkju	   og	   aðra	   vímuefnaneyslu.	   Vegna	  

þess	   hve	   jafningjahópurinn	   er	  mikilvægur	   á	   unglingsárunum	   þá	  munu	   þau	   viðhorf	  

sem	  ríkja	  innan	  hans	  hafa	  mest	  mótandi	  áhrif	  á	  unglinginn.	  Á	  þeim	  stöðum	  sem	  gildin	  

og	  viðhorfin	  eru	  neikvæð	  í	  garð	  áfengis	  og	  reykinga	  þá	  munu	  mjög	  fáir	  iðka	  slíka	  iðju	  

en	  ef	  það	  eru	  engin	  sterk	  viðmið	  til	  staðar	  eða	  þau	  eru	  á	  báða	  bóga	  þá	  eru	  fleiri	  sem	  

fara	  að	  drekka	  áfengi	  og	  reykja.	  Í	  þeim	  hverfum	  þar	  sem	  stór	  hluti	  unglinganna	  æfir	  

íþróttir	  þá	  verður	  til	  ákveðinn	  félagsauður	  í	  nærsamfélagi	  unglinga.	  	  Þá	  eru	  fleiri	  sem	  

tileinka	   sér	   þessi	   viðhorf	   og	   gildi	   og	   þá	   verða	   gildin	   sameiginleg	   og	   halda	   hópnum	  

saman.	   Innan	   félagslegra	   hópa	   með	   sameiginleg	   gildi	   og	   viðmið	   myndast	   því	  

félagslegt	   taumhald	  meðal	  unglinga	   í	  hverfinu.	  Ef	  unglingur	  ákveður	  að	  ganga	  gegn	  

viðmiðum	  og	  gildum	  hópsins	  þá	  á	  hann	  á	  hættu	  að	  vera	  fordæmdur	  eða	  útskúfaður.	  	  

Hverfaáhrif	  og	  áhrif	  jafningjahópsins	  

Félagslegt	   taumhald	   innan	   hóps	   eins	   og	   íþróttafélög	   eru	   fyrirbyggir	   einungis	  

frávikshegðun	   ef	   viðmiðin	   og	   gildin	   innan	   hópsins	   eru	   á	   þann	   veg	   að	   ákveðin	  

frávikshegðun	  sé	  óæskileg	  (Durkheim,	  1951).	  Það	  skiptir	  því	  ekki	  aðeins	  máli	  að	  vera	  í	  

góðum	  félagslegum	  tengslum	  við	  ákveðinn	  hóp	  heldur	  skiptir	  einnig	  máli	  við	  hverja	  

þessi	  tengsl	  eru.	  	  	  

Félagsnámskenningar	  

Edwin	  Sutherland	   setti	   fram	  áhrifaríkar	   kenningar	   sem	  kallast	   félagsnámskenningar	  

(e.	   Social	   learning	   theory)	   og	   kenningar	   um	   ólík	   félagstengsl	   (e.	   Differential	  

association	  theory).	  Kenningin	  um	  ólík	  félagstengsl	  segir	  	  að	  það	  skiptir	  máli	  hvernig	  

umhverfið	  í	  kringum	  einstaklinginn	  skilgreinir	  ákveðna	  hluti,	  ef	  það	  er	  jákvætt	  viðhorf	  

ríkjandi	  gagnvart	  ákveðinni	  frávikshegðun	  þá	  er	  líklegra	  að	  einstaklingurinn	  hegði	  sér	  

í	  samræmi	  við	  það.	  Á	  unglingsárunum	  er	  það	  jafningjahópurinn	  sem	  er	  sá	  hópur	  sem	  

hefur	  mestu	  áhrifin	  á	  einstaklinginn	  (Liska	  og	  Messner,	  1999).	  

Kenningin	   um	   félagsnám	   segir	   að	   frávikshegðun	   sé	   lærð	   í	   samskiptum	   við	   aðra.	  

Einstaklingar	   sem	   eru	   í	   frávikshegðun	   eða	   afbrotum	   þurfa	   að	   tileinka	   sér	   ákveðna	  

tækni,	   hugmyndafræði	   og	   réttlætingar	   og	   í	   rauninni	   læra	   af	   öðrum	   hvernig	   á	   að	  

framkvæma	  slíkt	  (Liska	  og	  Messner,	  1999).	  Til	  dæmis	  þurfa	  þeir	  unglingar	  sem	  eru	  að	  

reykja	  sígarettur	  eða	  drekka	  áfengi	  að	  læra	  hvernig	  á	  að	  gera	  það.	  Áfengisneysla	  og	  

reykingar	  er	  félagsleg	  hegðun	  sem	  lærist	  í	  samskiptum	  við	  aðra.	  

Akers	   (2009)	   tók	  undir	   kenninguna	  um	   	   félagsnám	  og	   telur	   að	   frávikshegðun	   sé	  

lærð	   í	   	   nánum	   samskiptum	   við	   aðra.	   Til	   þess	   að	   tileinka	   sér	   frávikshegðun	   eða	  

afbrotahegðun	  þá	  þarf	  að	  læra	  tæknina	  sem	  þarf	  til	  þess	  að	  fremja	  afbrot	  og	  einnig	  

að	   læra	   að	   tileinka	   sér	   viðhorfin	   og	   gildin	   sem	   fylgja	   því	   að	   vera	   í	   afbrotum.	   Ef	  

unglingar	   eru	   í	   samskiptum	   við	   aðra	   sem	   skilgreina	   frávikshegðun	   eða	   afbrot	   á	  

jákvæðan	   hátt	   þá	   fara	   þeir	   ósjálfrátt	   sjálfir	   að	   skilgreina	   það	   sem	   jákvætt	   athæfi	  

(Akers,	  2009).	  	  

Kenningin	  um	  félagsnám	  getur	  aftur	  á	  móti	  allt	  eins	  virkað	  öfugt.	  Ef	  unglingar	  eru	  í	  

samskiptum	   við	   hóp	   sem	   skilgreinir	   frávikshegðun	   á	   borð	   við	   áfengisneyslu	   og	  

reykingar	   sem	   neikvæð	   athæfi	   þá	   tileinka	   einstaklingarnir	   sér	   einnig	   slík	   viðhorf.	  	  

Alveg	  eins	  og	  frávikshegðun	  er	  lærð	  í	  samskiptum	  við	  hóp	  sem	  er	  í	  frávikshegðun	  þá	  

er	  hægt	  að	  læra	  góð	  viðhorf	  og	  góða	  hegðun	  í	  samskiptum	  við	  hóp	  sem	  einkennist	  af	  

slíku	  líkt	  og	  gengur	  og	  gerist	  innan	  íþróttafélaga.	  	  

Semsagt,	   ef	   það	   eru	   neikvæð	   viðhorf	   eða	   fordæming	   gagnvart	   áfengisneyslu	   og	  

reykingum	  í	  umhverfi	  unglinga	  þá	  eru	  þeir	  ólíklegri	  til	  þess	  að	  fara	  að	  neyta	  áfengis	  

eða	  reykja	  sígarettur.	   Íþróttir	  búa	  til	  neikvæð	  gildi	  gagnvart	  áfengi	  og	  reykingum	  og	  

þess	  vegna	  	  verða	  þessi	  neikvæðu	  viðhorf	  sterkari	  í	  þeim	  hverfum	  þar	  sem	  fleiri	  æfa	  

íþróttir	  og	  því	  sterkari	  sem	  viðhorfin	  eru	  því	  ólíklegra	  er	  að	  unglingar	  fari	  að	  drekka	  

áfengi	  eða	  reykja	  sígarettur	  burt	  séð	  frá	  því	  hvort	  þeir	  æfi	  sjálfir	  íþróttir	  eða	  ekki.	  	  

Jafningjaáhrif	  

Á	  unglingsárunum	  ganga	  unglingar	  í	  gegnum	  miklar	  breytingar	  á	  lífi	  sínu.	  Þeir	  þróast	  

úr	   því	   að	   vera	   börn	   yfir	   í	   að	   verða	   að	   fullorðnum	  einstaklingum.	   Eðlilega	   er	  margt	  

sem	  breytist	   í	  þessari	  þróun,	   líkaminn,	  tilfinningar	  og	  hugsanir	  unglinga	  þroskast	  og	  

breytast.	  Vinatengsl	  og	  samskipti	  við	   jafningjahópinn	   fara	  að	  skipta	  miklu	  máli	   fyrir	  

unglinginn	   og	   vinirnir	   taka	   við	   af	   foreldrunum	   sem	   mikilvægustu	   áhrifavaldarnir.	  

Kenningar	   Mead	   (1934)	   segja	   að	   þeir	   aðilar	   sem	   hafa	   virðingarstöðu	   í	   huga	  

einstaklingsins	  eða	  eru	  honum	  mikilvægir	  hafa	  mest	  mótandi	  áhrif	  á	  	  viðkomandi.	  Á	  

unglingsárunum	  eru	  það	  því	  helst	  þættir	  í	  félagslegu	  umhverfi	  unglinganna	  á	  borð	  við	  

skólann,	   jafningjahópinn	   og	   íþróttafélagið	   sem	   hafa	   mestu	   áhrifin	   á	   það	   hvernig	  

hugmyndir,	  gildi	  og	  viðhorf	  þeirra	  mótast.	  	  	  

Félagslíf	   er	   unglingum	   mikilvægt	   og	   tengsl	   við	   vini	   skipta	   miklu	   máli.	  

Jafningjahópurinn	  hefur	  því	  mikil	  áhrif	  á	  unglingana	  sjálfa	  og	  mótast	  viðhorf	  þeirra	  og	  

gildi	   í	   samskiptum	   við	   jafningjahópinn.	   Flestir	   unglingar	   hafa	   löngun	   í	   að	   tilheyra	  

ákveðnum	   hópi	   hvort	   sem	   það	   er	   vinahópur,	   bekkur,	   skólinn	   eða	   eitthvað	  

tómstundastarf	   þar	   sem	   unglingar	   koma	   saman	   sem	   deila	   áhugamálum	   eins	   og	  

íþróttum,	   tónlist	   eða	   öðru	   slíku.	   Unglingar	   þurfa	   oft	   að	   aðlaga	   sig	   að	   þeim	  

hugmyndum	   og	   viðhorfum	   sem	   eru	   ríkjandi	   innan	   hópsins	   (Brown,	   1989;	   Þórólfur	  

Þórlindsson,	   o.fl.	   1998).	   Slíkt	   getur	   bæði	   orðið	   til	   þess	   að	   unglingar	   leiðist	   út	   í	  

áhættuhegðun	  á	  borð	  við	  áfengisneyslu	  eða	  reykingar	  en	  einnig	  getur	  þetta	  verið	  á	  

hinn	  veginn	  þar	  sem	  sumir	  hópar	  unglinga	  ýta	  undir	  neikvæð	  viðhorf	  gagnvart	  slíkri	  

áhættuhegðun.	  	  

Á	   unglingsárunum	   eykst	   áfengisneysla	   og	   reykingar	   og	   margir	   prófa	   að	   drekka	  

áfengi	  eða	  reykja	  sígarettur	  í	  fyrsta	  skipti	  (Hrefna	  Pálsdóttir,	  o.fl.	  2015;	  ).	  Það	  kemur	  

því	  ekki	  á	  óvart	  að	  jafningjahópurinn,	  einn	  mesti	  áhrifavaldur	  í	  lífi	  unglinga,	  hafi	  mikil	  

áhrif	  á	  það	  hvort	  unglingar	  neyti	  áfengis	  eða	  reyki	  sígarettur.	  

Fjölmargar	  rannsóknir	  hafa	  sýnt	  fram	  á	  að	  þeir	  unglingar	  sem	  eiga	  vini	  sem	  neyta	  

áfengis	  eða	  annarra	  vímuefna	  eru	  mun	  líklegri	  til	  þess	  að	  neyta	  áfengis	  eða	  vímuefna	  

sjálfir	   (Álfgeir	   Logi	   Kristjánsson,	   o.fl.	   2013;	   Bray,	   Adams,	   Getz	   og	   McQeen,	   2003;	  

Álfgeir	  Logi	  Kristjánsson,	  o.fl.	  2011;	  Simons-‐Morton	  og	  Farhat,	  2010).	  

Jafningjaáhrif	  eru	  ekki	  bara	  einhliða	  áhrif	  vina	  á	  aðra	  vini.	  Þeir	  sem	  eiga	  vini	  sem	  

eru	   í	  áhættuhegðun	  eru	  vissulega	   líklegri	   til	  þess	  að	  vera	  sjálfir	   í	  áhættuhegðun	  en	  

spurningin	  er	  hins	  vegar	  hvort	  er	  orsök	  og	  hvort	  er	  afleiðing.	   Leiðast	  unglingar	  út	   í	  

áhættuhegðun	   vegna	   þess	   að	   vinirnir	   voru	   í	   slíku	   eða	   velja	   unglingar	   sér	   vini	  með	  

sömu	   áhugamál	   og	   þeir	   (Simons-‐Morton	   og	   Farhat,	   2010).	   Ef	   þær	   kenningar	   sem	  

settar	   hafa	   verið	   fram	   hér	   að	   ofan	   eru	   skoðaðar	   er	   það	   ljóst	   að	   ekki	   er	   endilega	  

nauðsynlegt	   að	   áhættuhegðun	   vina	   og	   áhættuhegðun	   unglings	   sé	   annað	   orsök	   og	  

hitt	   afleiðing.	   Félagslegt	   umhverfi	   og	   tengsl	   unglinga	   innan	   þess	   eru	   margslungin.	  

Unglingarnir	   eru	   hluti	   af	   umhverfinu	   og	   nærsamfélaginu	   og	   hafa	   allir	   áhrif	   á	  

samfélagið	  og	  hvorn	  annan.	  	  

Hverfaáhrif	  

Skipulagt	   íþróttastarf	   á	   Íslandi	   fer	   að	   öllu	   leyti	   fram	   innan	   sjálfstætt	   starfandi	  

íþróttafélaga	  sem	  bjóða	  upp	  á	  starfsemi	  og	  æfingar	  eftir	  að	  skóladegi	  líkur.	  Þrátt	  fyrir	  

að	  íþróttafélög	  sé	  ekki	  hluti	  af	  skólakerfinu	  þá	  eru	  íþróttafélögin	  tengd	  við	  hverfin	  líkt	  

og	   skólarnir	   en	   samt	   sem	   áður	   eru	   yfirleitt	   nokkrir	   skólar	   sem	   tilheyra	   sama	  

íþróttafélaginu.	   Íþróttafélög	   starfa	   því	   á	   hverfagrundvelli	   og	   eru	   stór	   hluti	   af	  

nærsamfélagi	  unglinga.	  Eins	  og	  áður	  hefur	  komið	  fram	  hefur	  jafningjahópurinn	  mikil	  

áhrif	   á	  unglinginn,	   viðhorf	  hans	  og	  hegðun.	   Í	  nærsamfélagi	  unglinga	  eru	   skólinn	  og	  

skipulagt	   íþróttastarf	   og	   annað	   tómstundastarf	   þeir	   tveir	   þættir	   sem	   unglingarnir	  

eyða	  mestum	  tíma	  í	  og	  eru	  þar	  af	   leiðandi	  mjög	  mikilvægur	  partur	  af	  nærsamfélagi	  

unglinga	   (Álfgeir	   Logi	   Kristjánson,	   o.fl.	   2013).	   Jafningjahópurinn	   er	   innan	  

nærsamfélagsins,	  vinirnir	  í	  skólanum	  og	  í	  íþróttafélaginu	  til	  dæmis.	  Jafningjahópurinn	  

er	  því	  einna	  áhrifamesti	  þátturinn	  í	  félagslegu	  umhverfi	  unglinga	  og	  á	  því	  stóran	  hlut	  í	  

þeim	   ákvarðanatökum	   sem	   unglingar	   taka.	   Til	   dæmis	   hafa	   rannsóknir	   sýnt	   að	  

langflestir	   unglingar	   hafa	   orðið	   drukknir	   í	   fyrsta	   skipti	   með	   vinunum	   úr	   skólanum	  

(Álfgeir	  Logi	  Kristjánsson	  o.fl.	  2012).	  Því	  má	  með	  sanni	  segja	  að	  skólinn,	  íþróttafélagið	  

og	   jafningjatengsl	   séu	  allt	  hluti	   af	  nærsamfélagi	  unglinga	  og	   tengslin	  þar	  hafa	  mikil	  

áhrif	  á	  unglingana	  og	  samfélag	  þeirra.	  

Sýnt	   hefur	   verið	   fram	   á	   að	   ýmis	   samfélagsleg	   einkenni	   geti	   haft	   mikil	   áhrif	   á	  

einstaklingana	   innan	  samfélagsins.	  Komið	  hefur	   í	   ljós	  að	  félagsgerð	  samfélagsins	  og	  

önnur	  samfélagsleg	  einkenni	  hafa	  áhrif	  á	  afbrot	  og	  frávikshegðun	  unglinga.	  Dæmi	  um	  

samfélagsleg	   einkenni	   sem	   geta	   haft	   áhrif	   á	   frávikshegðun	   unglinga	   eru	   hlutfall	  

einstæðra	  foreldra,	  hlutfall	  búferlaflutninga,	  menntunarstig	  foreldra	  og	  atvinnuleysi	  

(Jón	  Gunnar	  Bernburg	  og	  Þórólfur	  Þórlindsson,	  2006).	  	  

Íslenskar	  rannsóknir	  hafa	  skoðað	  félagsleg	  einkenni	  skólahverfa	  og	  telja	  að	  innan	  

hverfis	   komi	   fram	  einhver	   félagsleg	   áhrif	   á	   einstaklingana	   sem	  búa	  þar.	   Sýnt	   hefur	  

verið	   fram	   á	   að	   félagslegt	   taumhald	   meðal	   foreldra	   í	   skólahverfinu	   dregur	   úr	  

frávikshegðun	  meðal	  unglinga	  (Jón	  Gunnar	  Bernburg	  og	  Þórólfur	  Þórlindsson,	  2006;	  

Þórólfur	  Þórlindsson,	  o.fl.	  2012).	  	  

Hverfaáhrif	   eru	   því	  mikilvægur	   þáttur	   í	   því	   að	   skilja	   hvernig	   unglingar	   haga	   sér.	  

Hverfaáhrif	  eru	   í	  raun	  smitunaráhrif	  milli	   jafningahópa,	  það	  eru	  einhver	  einkenni	  til	  

staðar	   í	   hverfinu	   sem	   hafa	   áhrif	   á	   hugsanir	   og	   hegðun	   hópsins	   sem	   þar	   býr	   (Jón	  

Gunnar	  Bernburg	  og	  Þórólfur	  Þórlindsson,	  2006).	  	  

Áhrif	  íþróttaiðkunar	  á	  áfengisneyslu	  og	  reykingar	  

Hér	   að	   ofan	   hefur	   verið	   farið	   ítarlega	   yfir	   félagslegt	   umhverfi	   og	   félagsleg	   tengsl	  

innan	   skipulags	   íþróttastarfs	   og	   fjallað	   hefur	   verið	   um	   hvernig	   félagsleg	   áhrif	  

íþróttaiðkunar	  geta	  ýtt	  undir	  góð	  gildi	  og	  dregið	  úr	  ýmis	  konar	  frávikshegðun	  á	  borð	  

við	  áfengisneyslu	  og	  reykingar.	  	  

Af	  þeim	  sökum	  er	  mikilvægt	  að	  skoða	  vel	  áhrif	   íþróttaiðkunar	  á	  áfengisneyslu	  og	  

reykingar	  unglinga,	  en	  mikið	  og	  gott	  forvarnarstarf	  gegn	  vímuefnaneyslu	  hefur	  verið	  

unnið	   á	   Íslandi	   á	   undanförnum	   árum	   og	   áratugum	   og	   mikill	   árangur	   hefur	   náðst	  

(Hrefna	  Pálsdóttir,	  Jón	  Sigfússon,	  o.fl.	  2014).	  	  

Verulega	   hefur	   dregið	   úr	   bæði	   áfengisneyslu	   og	   reykingum	   meðal	   unglinga,	  

sérstaklega	  á	  síðustu	  árum.	  Sem	  dæmi	  má	  nefna	  að	  árið	  1997	  voru	  49,3%	  nemenda	  í	  

8.	  til	  10.	  bekk	  sem	  höfðu	  	  prófað	  að	  reykja	  sígarettur	  einhverntíman	  um	  ævina	  en	  nú	  

árið	  2015	  eru	  aðeins	  10%	  unglinga	  á	  sama	  aldri	  sem	  hafa	  prófað	  slíkt.	  Sama	  mynstur	  

sést	  hvað	  varðar	  áfengisneyslu,	  árið	  1997	  voru	  40,7%	  unglinga	   í	  8.	   til	  10.	  bekk	  sem	  

höfðu	  orðið	  drukknir	  um	  ævina	  en	  nú	  árið	  2015	  eru	  aðeins	  7%	  unglinganna	  sem	  hafa	  

orðið	   drukkin	   um	  ævina	   (Hrefna	   Pálsdóttir,	   o.fl.	   2015).	   Nú	   í	   dag	   er	   svo	   komið	   að	  

Ísland	  er	  það	  land	  í	  Evrópu	  sem	  hefur	  lægsta	  tíðni	  áfengisneyslu	  og	  næst	  lægstu	  tíðni	  

reykinga	  meðal	  unglinga	  (Hibell,	  o.fl.	  2009).	  	  

Þó	   nokkuð	   margar	   rannsóknir	   hafa	   beint	   sjónum	   sínum	   að	   áhættuþáttum	  

frávikshegðunar	  	  meðal	  unglinga.	  Töluverð	  þekking	  er	  til	  staðar	  um	  málefni	  unglinga	  

og	  hefur	  komið	   í	   ljós	  að	  áhættuþættir	  afbrota,	  ofbeldis	  og	  vímuefnaneyslu	  eru	  veik	  

tengsl	   við	   skólakerfið,	   veik	   tengsl	   við	   foreldra	   og	   lítil	   þátttaka	   í	   félags-‐	   og	  

tómstundastarfi.	   Einnig	   hefur	   marg	   oft	   komið	   fram	   mikilvægi	   jafningjahópsins	   og	  

viðhorfa	  hans	  (Jón	  Gunnar	  Bernburg	  og	  Þórólfur	  Þórlindsson,	  2006).	  	  

Nokkrar	  erlendar	   rannsóknir	  hafa	   fundið	   jákvætt	   samband	  á	  milli	   íþróttaiðkunar	  

og	  áfengisneyslu.	  Þessar	  rannsóknir	  hafa	  þó	  flestar	  rannsakað	  unglinga	  sem	  komnir	  

eru	  í	  framhaldsskóla	  og	  eru	  nær	  allar	  bandarískar	  rannsóknir.	  Svo	  til	  allar	  rannsóknir	  

eru	   aftur	   á	   móti	   sammála	   um	   að	   sterkt	   neikvætt	   samband	   sé	   á	   milli	   reykinga	   og	  

annarra	  ólöglegra	  vímuefna	  og	  íþróttaiðkunar	  (Lisha	  og	  Sussman,	  2010).	  	  

Þær	  rannsóknir	  sem	  hafa	  verið	  gerðar	  hér	  á	   landi	  á	  unglingum	  á	  grunnskólaaldri	  

hafa	  sýnt	  að	  sambandið	  á	  milli	   íþróttaiðkunar	  og	  bæði	  áfengisneyslu	  og	  reykinga	  sé	  

neikvætt,	  þeir	  sem	  stunda	  íþróttir	  eru	  ólíklegri	  til	  þess	  að	  drekka	  áfengi	  (Álfgeir	  Logi	  

Kristjánsson	  o.fl.	  2012;	  Þórólfur	  Þórlindsson,	  o.fl.	  1994;	  Viðar	  Halldórsson,	  o.fl.	  2014)	  

eða	   reykja	   sígarettur	   (Þórólfur	   Þórlindsson	   og	   Rúnar	   Vilhjálmsson,	   1991;	   Þórólfur	  

Þórlindsson,	   o.fl.	   2012).	   Niðurstöður	   íslenskra	   rannsóknar	   eru	   í	   samræmi	   við	  

niðurstöður	   rannsókna	   frá	   Norðurlöndunum	   og	   öðrum	   Evrópulöndum	   (Viðar	  

Halldórsson,	  o.fl.	  2014).	  

Í	   rannsókn	   sem	   gerð	   var	  meðal	   norskra	   ungmenna	   kom	   í	   ljós	   að	   44%	   barna	   og	  

unglinga	   á	   aldrinum	   8	   til	   24	   ára	   tók	   þátt	   í	   skipulögðu	   íþróttastarfi	   á	   vegum	  

íþróttafélaga	   innan	   Íþrótta-‐	   og	   Ólympíusambands	   Noregs.	   Yfirlýst	   markmið	  

samtakanna	  er	  að	  draga	  úr	  áfengisneyslu	  og	  efla	  heilsu.	  Niðurstöður	  rannsóknarinnar	  

leiddu	   í	   ljós	   að	   þátttaka	   í	   íþróttum	   var	   mikilvægur	   þáttur	   í	   því	   að	   seinka	  

áfengisdrykkju	   unglinga.	   Þeir	   unglingar	   sem	   tóku	   þátt	   í	   skipulögðu	   íþróttastarfi	  

drukku	  síður	  áfengi.	  Ástæðurnar	  fyrir	  því	  telja	  þeir	  vera	  þrennskonar,	  í	  fyrsta	  lagi	  þá	  

eru	   reglur	   innan	   íþróttafélaga	   sem	   banna	   áfengisdrykkju.	   Í	   öðru	   lagi	   þá	   hefur	  

fjölskyldugerðin	   breyst	   og	   í	   kjölfar	   þess	   hafa	   íþróttafélögin	   fengið	   meira	   vægi	   hjá	  

unglingum,	  þar	  myndast	   félagslegt	   tengslanet	  og	  þar	  eru	   fyrirmyndirnar.	  Að	   lokum	  

þá	  eru	  þeir	  unglingar	  sem	  æfa	  íþróttir	  mjög	  uppteknir	  við	  æfingar	  og	  hafa	  því	  mjög	  

lítinn	  tíma	  til	  þess	  að	  fara	  og	  drekka	  áfengi	  (Hellandsjø,	  o.fl.	  2002).	  

Viðar	   Halldórsson,	   o.fl.	   (2014)	   gerðu	   rannsókn	   þar	   sem	   áhrif	   ýmissa	   þátta	   í	  

félagslegu	   umhverfi	   unglinga	   á	   áfengisneyslu	   voru	   skoðuð.	   Rannsóknin	   sýndi	   skýrt	  

fram	   á	   að	   þeir	   unglingar	   sem	   stunduðu	   íþróttir	  með	   íþróttafélagi	   voru	   ólíklegri	   til	  

þess	  að	  hafa	  smakkað	  áfengi,	  orðið	  drukknir	  um	  ævina	  og	  orðið	  drukknir	  síðustu	  30	  

daga.	   Einnig	   kom	   í	   ljós	   að	  munur	   var	   á	   eftir	   því	   hversu	   oft	   unglingarnir	   stunduðu	  

íþróttir.	  Þeir	  unglingar	  sem	  æfðu	  íþróttir	  einu	  sinni	  til	  þrisvar	  í	  viku	  voru	  líklegri	  til	  að	  

hafa	  orðið	  drukkin	  heldur	  en	  þeir	  unglingar	  sem	  æfðu	   íþróttir	   fjórum	  sinnum	  í	  viku	  

eða	  oftar.	  Rannsóknin	  sýndi	  einnig	  fram	  á	  að	  skýrt	  samspil	  væri	  á	  milli	  íþróttaiðkunar	  

og	  áfengisneyslu	  vina	  varðandi	  líkurnar	  á	  því	  að	  unglingar	  hafi	  orðið	  drukknir.	  	  

Einnig	  hefur	  verið	  sýnt	  fram	  á	  að	  félagsleg	  viðmið	  og	  gildi	  dragi	  úr	  áfengisneyslu	  

meðal	  unglinga	  sem	  æfa	  íþróttir.	  Í	  langtímarannsókn	  sem	  fór	  fram	  á	  unglingum	  sem	  

stunduðu	   íþróttir	  þá	  var	  unglingunum	  veitt	   fræðsla	  um	  áfengisneyslu	  ásamt	  því	   að	  

sterkum	  gildum	  gegn	  áfengi	  var	  haldið	  að	  þeim.	  Síðan	  voru	  unglingarnir	  rannsakaðir	  	  

og	  áfengisneysla	  þeirra	  mæld	  þrisvar	  með	  árs	  millibili.	  Niðurstöðurnar	  voru	  þær	  að	  

gildin	   meðal	   unglinganna	   breyttust	   og	   það	   dró	   verulega	   úr	   áfengisneyslu	   þeirra	  

(Perkins	  og	  Craig,	  2006).	  Þessi	  rannsókn	  sýnir	  fram	  á	  að	  þau	  félagslegu	  viðmið	  og	  gildi	  

sem	  eru	  ríkjandi	  innan	  ákveðins	  hóps	  stjórnar	  að	  miklu	  leiti	  því	  sem	  þau	  taka	  sér	  fyrir	  

hendur.	  	  

Rannsóknir	  á	  áhrifum	  íþróttaiðkunar	  á	  reykingar	  hafa	  sýnt	  að	  þeir	  unglingar	  sem	  

taka	  þátt	  í	  skipulögðu	  íþróttastarfi	  eru	  ólíklegri	  til	  þess	  að	  hafa	  reykt	  sígarettur	  (Lisha	  

og	   Sussman,	   2010;	   Þórólfur	   Þórlindsson	   og	   Rúnar	   Vilhjálmsson,	   1991;	   Pate,	   Trost,	  

Levin	  og	  Dowda,	  2000).	  Einnig	  hefur	  komið	  í	  ljós	  að	  íþróttaiðkun	  hefur	  sterkari	  áhrif	  á	  

reykingar	  heldur	  en	  áfengisneyslu.	  Þeir	  unglingar	  sem	  eru	  í	  íþróttum	  eru	  enn	  ólíklegri	  

til	   þess	   að	   reykja	   heldur	   en	   þeir	   eru	   til	   að	   drekka	   áfengi	   (Þórólfur	   Þórlindsson	   og	  

Rúnar	  Vilhjálmsson,	  1991).	  	  

Ef	   horft	   er	   til	   áfengisneyslu	   og	   reykinga	   kynjanna	   þá	   hafa	   rannsóknir	   ekki	   sýnt	  

stöðugleika	   varðandi	  mun	  á	  áfengisneyslu	   kynjanna.	  Árið	  2009	  voru	   stelpur	   líklegri	  

en	  strákar	  til	  þess	  að	  hafa	  orðið	  drukknar	  og	  bæði	  kynin	  voru	   jafn	   líkleg	  til	  þess	  að	  

hafa	   reykt	   sígarettur	   (Margrét	   Lilja	   Guðmundsdóttir,	   Álfgeir	   Logi	   Kristjánsson,	   Inga	  

dóra	  sigfúsdóttir	  og	  Jón	  Sigfússon,	  2009).	  	  Árið	  2012	  voru	  strákar	  aftur	  á	  móti	  líklegri	  

til	  þess	  að	  hafa	  orðið	  drukknir	  heldur	  en	  stelpur	  og	  einnig	  voru	  þeir	  líklegri	  til	  þess	  að	  

hafa	  prófað	  að	  reykja	  sígarettur.	  Árið	  2014	  voru	  stelpur	  líklegri	  til	  þess	  að	  hafa	  orðið	  

drukknar	  um	  ævina	  en	  strákar	  voru	  líklegri	  til	  þess	  að	  hafa	  prófað	  að	  reykja	  sígarettur	  

(Hrefna	  Pálsdóttir,	  Jón	  Sigfússon,	  o.fl.	  2014).	  	  

Rík	  hefð	  er	  fyrir	  því	  að	  skoða	  einstaklingana	  og	  hvaða	  áhættuþættir	  það	  séu	  sem	  

einkenna	   einstaklinga	   sem	   leiðast	   útí	   frávikshegðun	   á	   borð	   við	   áfengisneyslu	   og	  

reykingar.	  Mun	   færri	   rannsóknir	   eru	   gerðar	   á	   samfélagsstigi	   þar	   sem	  áherslan	  er	   á	  

félagsgerð	  nærsamfélagsins	  eða	  hverfisins.	  Það	  hefur	  komið	   í	   ljós	  að	   frávikshegðun	  

meðal	  unglinga	  er	  ólík	  eftir	  félagsgerð	  hverfisins	  sem	  þeir	  tilheyra.	  Vandamál	  á	  borð	  

við	   afbrot	   og	   vímuefnaneyslu	   eru	   breytileg	   eftir	   landsvæðum	   og	   hverfum	   (Jón	  

Gunnar	  Bernburg	  og	  Þórólfur	  Þórlindsson,	  2006).	  	  

Þórólfur	   Þórlindsson,	  Margrét	   Valdimarsdóttir	   og	   Stefán	   Hrafn	   Jónsson	   (2012)	  

rannsökuðu	  áhrif	   félagslegrar	   formgerðar	  og	   félagsauðs	   í	   hverfi	   á	   reykingar.	  Meðal	  

niðurstaðna	   var	   að	  því	  meiri	   félagsauður	   sem	  er	   til	   staðar	   í	   hverfinu	  því	  minni	   eru	  

líkurnar	   á	   því	   að	   unglingur	   reyki.	   Það	   sem	   meira	   er	   kom	   í	   ljós	   að	   íþróttaiðkun	   í	  

hverfinu	  hafði	  neikvæða	  fylgni	  við	  reykingar	  unglinga.	  Þeir	  unglingar	  sem	  taka	  þátt	  í	  

íþróttum	   eru	   ólíklegri	   til	   þess	   að	   reykja	   og	   einnig	   eru	   þeir	   unglingar	   sem	  æfa	   ekki	  

íþróttir	  en	  búa	  í	  hverfi	  þar	  sem	  íþróttaþátttaka	  er	  mikil	  ólíklegri	  til	  að	  reykja.	  

Rannsóknir	  hafa	  einnig	   sýnt	   að	  gífurlega	  margir	   unglingar	  byrja	   að	  neita	   áfengis	  

við	  upphaf	  framhaldsskóla	  og	  fleiri	  prófa	  að	  reykja	  sígarettur.	  Sérstök	  aukning	  er	  þó	  í	  

áfengisneyslu.	   Hlutfallslegur	   munur	   á	   áfengisneyslu	   frá	   10.	   bekk	   til	   fyrsta	   árs	   í	  

framhaldsskóla	   er	   mikill,	   sem	   dæmi	   þá	   höfðu	   31,3%	   árgangs	   1994	   orðið	   ölvuð	   í	  

10.bekk	   en	   49,5%	   sama	   árgangs	   höfðu	   orðið	   ölvuð	   við	   upphaf	   framhaldsskóla.	  

Hlutfallsleg	  aukning	  á	  áfengisneyslu	  á	  þessum	  stutta	  tíma	  er	  58,1%.	  Þessi	  hutfallslega	  

aukning	  frá	  10.	  bekk	  fram	  til	  fyrsta	  árs	  í	  framhaldsskóla	  er	  einnig	  að	  aukast,	  fleiri	  og	  

fleiri	   drekka	   ekki	   áfengi	   í	   10.	   bekk	   en	   gera	   það	   síðan	   á	   fyrsta	   ári	   í	   framhaldsskóla	  

(Álfgeir	  Logi	  Kristjánsson	  o.fl,	  2011).	  

Eins	   og	   komið	   hefur	   fram	   hér	   að	   ofan	   er	   sterkt	   félagslegt	   taumhald	   innan	  

íþróttafélaga.	  Ef	  félagslegt	  taumhald	  dregur	  úr	  frávikshegðun	  unglinga	  þá	  ætti	  það	  að	  

vera	   þannig	   að	   því	   fleiri	   í	   hverfinu	   sem	   eru	   í	   skipulögðu	   íþróttastarfi,	   því	  meira	   er	  

félagslegt	   taumhald	   og	   því	   minni	   er	   frávikshegðun	   á	   borð	   við	   áfengisneyslu	   og	  

reykingar.	  Unglingar	  í	  skipulögðu	  íþróttastarfi	  taka	  þessi	  viðhorf	  og	  gildi	  sem	  myndast	  

í	  íþróttastarfinu	  inn	  í	  nærsamfélag	  unglinganna	  í	  skólahverfinu.	  Unglingar	  hafa	  áhrif	  á	  

unglinga	   og	   áhrifin	   smitast	   á	   milli.	   Félagslegu	   áhrifin	   sem	   verða	   til	   innan	  

íþróttafélaganna	   eru	   þess	   vegna	   ekki	   bara	   til	   staðar	   hjá	   þeim	   unglingum	   sem	   eru	  

sjálfir	   í	   íþróttum	  heldur	   smitast	   þeirra	   viðhorf	   og	   gildi	   til	   annarra	   unglinga	   í	   þeirra	  

nærsamfélagi	  þó	  þeir	  séu	  ekki	  sjálfir	  í	  íþróttum.	  Þetta	  er	  mikilvægt	  af	  þeim	  sökum	  að	  

það	   er	   ekki	   eingöngu	   hægt	   að	   horfa	   á	   einstaklingana,	   unglingarnir	   eru	   hluti	   af	  

jafningjahópnum	  og	  allir	  hafa	  þeir	  áhrif	  	  hvor	  á	  annan.	  	  

Tilgátur	  rannsóknarinnar	  	  

Rannsókn	   þessi	   einsetur	   sér	   að	   kanna	   áhrif	   skipulagðrar	   íþróttaiðkunar	   á	  

áfengisneyslu	  og	  reykingar	  meðal	  unglinga.	  Lögð	  verður	  áhersla	  á	  að	  skoða	  félagslegt	  

umhverfi	  þeirra	  og	  félagsleg	  tengsl	  og	  sýna	  hvernig	  slíkt	  hefur	  áhrif	  á	  áfengisneyslu	  

og	  reykingar.	  Einblínt	  verður	  á	  samspil	  íþróttaiðkunar	  og	  áhrifa	  frá	  jafningjahópnum.	  

Einnig	   verða	   rannsökuð	  áhrif	   íþróttaiðkunar	  unglinga	   í	   hverfi	   á	   áfengisneyslu	  og	  

reykingar	   unglinga	   í	   hverfinu.	   Rannsóknir	   á	   áhrifum	   íþróttaiðkunar	   unglinga	   á	  

áfengisneyslu	  og	  reykingar	  þeirra	  eru	  þó	  nokkrar	  og	  hafa	  flestar	  íslenskar	  rannsóknir	  

leitt	   í	   ljós	   neikvætt	   samband.	   Því	   ætti	   einnig	   að	   vera	   neikvætt	   samband	   á	   milli	  

þessara	   þátta	   á	   skólahverfastigi.	   Samskonar	   rannsókn	  hefur	   ekki	   verið	   gerð	   áður	   á	  

Íslandi	  og	  markmið	  hennar	  er	  að	  lýsa	  náið	  sambandinu	  á	  milli	  íþróttaiðkunar	  unglinga	  

í	  hverfi	  og	  áfengisneyslu	  og	  reykinga	  unglinga	  í	  hverfi	  og	  reyna	  að	  kafa	  enn	  dýpra	  en	  

áður	  hefur	  verið	  gert.	  Rannsóknin	  mun	  nýta	  þær	  kenningar	   sem	   fjallað	  hefur	  verið	  

um	  hér	  að	  ofan	  til	  þess	  að	  útskýra	  afhverju	  skipulagt	  íþróttastarf	  hefur	  forvarnargildi	  

og	  dregur	  úr	  áfengisneyslu	  og	  reykingum	  unglinga.	  	  

Tilgátur	  rannsóknarinnar	  eru	  eftirfarandi:	  

-‐ Þeir	   unglingar	   sem	   stunda	   íþróttir	  með	   íþróttafélagi	   eru	  ólíklegri	   til	   þess	   að	  

neyta	  áfengis	  og	  reykja	  sígarettur.	  

-‐ Þeir	   unglingar	   sem	   eiga	   vini	   sem	   neyta	   áfengis	   eða	   reykja	   sígarettur	   eru	  

líklegri	  til	  þess	  að	  neyta	  áfengis	  eða	  reykja	  sígarettur	  sjálfir.	  

-‐ Íþróttaiðkun	  með	   íþróttafélagi	  hefur	  áhrif	  á	  sambandið	  á	  milli	  áfengisneyslu	  

og	  reykinga	  vina	  og	  áfengisneyslu	  og	  reykinga	  unglinga.	  

-‐ Strákar	  eru	  líklegri	  en	  stelpur	  til	  að	  neyta	  áfengis	  og	  reykja	  sígarettur.	  

-‐ Því	  eldri	  sem	  unglingarnir	  eru	  því	  líklegri	  eru	  þeir	  til	  að	  neyta	  áfengis	  og	  reykja	  

sígarettur.	  

-‐ Í	  þeim	  skólahverfum	  sem	  hafa	  hátt	  hlutfall	  unglinga	  sem	  stunda	  íþróttir	  með	  

íþróttafélagi	  kemur	  fram	  lágt	  hlutfall	  bæði	  áfengisneyslu	  og	  reykinga.	  

-‐ Þeir	   unglingar	   sem	  æfa	   ekki	   íþróttir	   en	   tilheyra	   skólahverfi	   þar	   sem	  er	   hátt	  

hlutfall	  unglinga	  sem	  æfir	   íþróttir	  eru	  ólíklegri	   til	   að	  neyta	  áfengis	  og	   reykja	  

sígarettur	  en	  þeir	  unglingar	  sem	  æfa	  ekki	   íþróttir	  en	  tilheyra	  skólahverfi	  þar	  

sem	  er	  lágt	  hlutfall	  unglinga	  sem	  æfir	  íþróttir.	  	  

-‐ Þegar	   unglingar	   byrja	   í	   framhaldsskóla	   þá	   eru	   þeir	   líklegir	   til	   að	   hætta	   í	  

íþróttum.	  

-‐ Þegar	  unglingar	  byrja	  í	  framhaldsskóla	  þá	  eru	  þeir	  líklegir	  til	  að	  byrja	  að	  neyta	  

áfengis	  og	  prófa	  að	  reykja	  sígarettur.	  

Reynt	   verður	   eftir	   besta	   móti	   að	   sannreyna	   ofangreindar	   tilgátur	   með	   því	   að	  

rannsaka	   ítarlega	   tengsl	   íþróttaiðkunar	   við	   áfengisneyslu	   og	   reykingar	   unglinga	   á	  

einstaklingsstigi	  sem	  og	  hverfastigi.	  	  

Aðferð	  

Gögn	  rannsóknar	  

Rannsókn	   þessi	   byggist	   á	   megindlegri	   aðferðafræði	   þar	   sem	   unnið	   er	   með	   stór	  

gagnasöfn	   úr	   tveimur	   þýðisrannsóknum.	   Til	   þess	   að	   fá	   sem	   ítarlegastar	   og	  

fjölbreyttastar	  niðurstöður	  er	  notast	  við	  nokkrar	  tegundir	  af	  ólíkum	  gögnum.	  Unnið	  

er	  með	  fyrirliggjandi	  gögn	  úr	  spurningalistakönnunum	  frá	  Rannsóknum	  og	  greiningu	  

þar	  sem	  greind	  verða	  svör	  unglinga	  í	  efstu	  bekkjum	  grunnskóla	  ásamt	  því	  að	  einum	  

árgang	  verður	  fylgt	  eftir	  og	  rannsakaður	   í	   lok	  10.	  bekkjar	  og	  síðan	  einu	  og	  hálfu	  ári	  

síðar	   við	   upphaf	   annars	   árs	   í	   framhaldsskóla.	   Gögnin	   eru	   greind	   bæði	   á	  

einstaklingsstigi	  og	  hverfastigi	  þar	  sem	  skoðuð	  verða	  hlutföll	  ákveðinna	  þátta	   innan	  

ólíkra	   skólahverfa.	   Úrvinnsla	   gagna	   fór	   fram	   í	   tölfræðiforritinu	   SPSS	   og	   myndir	   og	  

töflur	  voru	  unnar	  í	  Excel.	  	  

Framkvæmd	  rannsóknar	  

Ungt	  fólk	  spurningalistakannanir	  

Frá	  árinu	  1992	  hefur	  markvisst	  verið	  unnið	  að	  rannsóknum	  meðal	  barna	  og	  unglinga	  

með	   það	   að	   leiðarljósi	   að	   kanna	   ítarlega	   hagi,	   líðan	   og	   lífshætti	   unglinga	   í	   efstu	  

bekkjum	  grunnskóla	  og	   framhaldsskóla.	  Rannsóknir	  og	  greining	  hafa	   frá	  árinu	  1998	  

staðið	  að	  þessum	  rannsóknum	  í	  samstarfi	  við	  Mennta-‐	  og	  menningarmálaráðuneytið.	  

Mikil	   áhersla	   er	   lögð	   á	   að	   nýta	   rannsóknirnar	   í	   þekkingarsköpun	   þar	   sem	   fer	   fram	  

kerfisbundin	   greining	   á	   upplýsingum	   um	   hagi	   og	   líðan	   unglinga.	   Þannig	   geta	   þeir	  

fjölmörgu	  aðilar	  sem	  koma	  að	  mennta-‐	   íþrótta-‐	  og	  æskulýðsmálum	  ungmenna	  nýtt	  

sér	  niðurstöður	  rannsóknanna	  í	  starfi	  sínu	  (Álfgeir	  Logi	  Kristjánsson,	  o.fl.	  2012).	  	  

Í	  þessari	  rannsókn	  er	  unnið	  með	  tvær	  spurningalistakannanir,	  sú	  fyrri	  er	  Ungt	  fólk	  

rannsókn	  frá	  árinu	  2012	  sem	  rannsakar	  nemendur	  í	  8.	  9.	  og	  10.	  bekk	  í	  grunnskóla	  og	  

sú	   síðari	   er	   Ungt	   fólk	   rannsókn	   sem	   tekur	   til	   nemenda	   í	   framhaldsskóla	   frá	   árinu	  

2013.	   Ofangreindum	   könnunum	   var	   ætlað	   að	   rannsaka	   ítarlega	   hagi	   og	   lífshætti	  

unglinga	   og	   voru	   þeir	   því	   spurðir	   spurninga	   sem	   snúa	   að	   félags-‐	   tómstunda-‐	   og	  

íþróttastarfi,	   heilsu	   og	   líðan	   ásamt	   viðhorfi	   til	   náms	   og	   skólastarfs,	   tengslum	   við	  

foreldra	  og	  vini	  ásamt	  vímuefnaneyslu	  svo	  dæmi	  séu	  tekin.	  

Mun	  ítarlegar	  er	  unnið	  með	  könnunina	  fyrir	  grunnskólanemendur	  frá	  árinu	  2012,	  

en	  þar	  er	  unnið	  með	  gögnin	  í	  heild	  sinni	  á	  einstaklings	  stigi	  þar	  sem	  unglingarnir	  og	  

einkenni	  þeirra	  eru	  skoðuð	  en	  einnig	  er	  unnið	  með	  gögnin	  á	  skólahverfa	  stigi	  þar	  sem	  

unnið	   er	   með	   einkenni	   úr	   hverju	   skólahverfi	   fyrir	   sig.	   Könnunin	   fyrir	  

framhaldsskólanemendur	   frá	   árinu	   2013	   er	   notuð	   til	   þess	   að	   fylgja	   eftir	   einum	  

árgangi	  úr	  grunnskóla	  og	  yfir	   í	   framhaldsskóla.	  Sá	  árgangur	  sem	  varð	  fyrir	  valinu	  er	  

árgangur	  þeirra	  unglinga	  sem	  eru	  fæddir	  árið	  1996	  þar	  sem	  þeir	  voru	  í	  10.	  bekk	  árið	  

2012	   og	   hafa	   svo	   lokið	   við	   fyrsta	   ár	   í	   framhaldsskóla	   þegar	   þeir	   taka	  

framhaldsskólakönnunina	  árið	  2013.	  	  

Ungt	  fólk	  2012	  

Framkvæmd	   rannsóknarinnar	   fór	   þannig	   fram	   að	   í	   febrúar	   árið	   2012	   var	  

spurningalistum	   dreift	   á	   alla	   grunnskóla	   landsins	   sem	   hafa	   starfandi	   unglingadeild.	  

Könnunin	  var	  lögð	  fyrir	  alla	  nemendur	  í	  8.	  9.	  og	  10.	  bekk	  sem	  voru	  mættir	  í	  skólann	  

þann	   dag	   sem	   könnunin	   fór	   fram.	   Kennarar	   í	   hverjum	   skóla	   sáu	   um	   að	   leggja	  

könnunina	  fyrir.	  Könnunin	  var	  nafnlaus	  og	  svörin	  þar	  með	  órekjanleg	  til	  einstaklinga.	  

Nemendur	   áttu	   að	   svara	   spurningalistanum	  eftir	   bestu	   getu	  og	   fengu	   til	   þess	   tvær	  

kennslustundir	   í	   skólanum.	  Spurningalistinn	  var	  32	   síðna	   langur	  og	   innihélt	   samtals	  

89	   spurningar	   en	   hluti	   þeirra	   var	   í	   nokkrum	   liðum	   (Álfgeir	   Logi	   Kristjánsson,	   o.fl.	  

2012).	  

Þátttakendur	  í	  könnuninni	  voru	  samtals	  11.222	  en	  eftir	  að	  þeim	  sem	  svarað	  höfðu	  

minnihluta	  spurninganna	  var	  eytt	  út	  stóðu	  eftir	  10.992	  unglingar.	  Mjög	  jöfn	  dreifing	  

var	  eftir	  bekkjardeildum	  en	  3621	  gild	  svör	  fengust	  úr	  8.bekk,	  3597	  úr	  9.bekk	  og	  3670	  

úr	   10.bekk	   ásamt	   því	   að	   104	  nemendur	   tilgreindu	   ekki	   bekk	   sinn.	   Kynjahlutfall	   var	  

einnig	  jafnt	  en	  gild	  svör	  fengust	  frá	  5394	  strákum	  og	  5426	  stelpum	  og	  104	  unglingar	  

að	  auki	  tilgreindu	  ekki	  kyn	  sitt.	  Heildarsvarhlutfall	  í	  könnuninni	  var	  86%	  (Álfgeir	  Logi	  

Kristjánsson,	  o.fl.	  2012).	  	  

Ungt	  fólk	  2013	  

Framkvæmd	   rannsóknarinnar	   fór	   þannig	   fram	   að	   í	   október	   árið	   2013	   voru	  

spurningalistar	   lagðir	   fyrir	   nemendur	   í	   öllum	   framhaldsskólum	   á	   Íslandi.	   	   Þeir	  

dagskólanemendur	  sem	  mættir	  voru	   í	  kennslustund	  á	  þeim	  tíma	  sem	  könnunin	  var	  

lögð	   fyrir	   svöruðu	  henni.	  Kennarar	   í	   viðkomandi	   skóla	   sáu	  um	  að	   leggja	  könnunina	  

fyrir	   nemendur.	   Könnunin	   var	   nafnlaus	   og	   svörin	   því	   órekjanleg	   til	   þátttakenda.	  

Spurningalistinn	  var	  35	  blaðsíður	  að	   lengd	  og	   innihélt	  95	  spurningar	  en	  hluti	  þeirra	  

var	  í	  nokkrum	  liðum	  (Hrefna	  Pálsdóttir,	  Margrét	  Lilja	  Guðmundsdóttir,	  Jón	  Sigfússon,	  

Inga	  Dóra	  Sigfúsdóttir,	  Álfgeir	  Logi	  Kristjánsson	  og	  Ingibjörg	  Eva	  Þórisdóttir,	  2014).	  	  

Þátttakendur	   í	   könnuninni	   voru	   samtals	   11.116	   nemendur	   sem	   stunda	  

dagskólanám	   í	   framhaldsskóla.	   Eftir	   að	   þeim	   sem	   höfðu	   svarað	   minnihluta	  

spurninganna	   á	   listanum	   var	   eytt	   út	   stóðu	   eftir	   gild	   svör	   frá	   10.892	  

framhaldsskólanemum.	   Kynjahlutfall	   var	   nokkuð	   jafnt	   en	   svör	   fengust	   frá	   5394	  

strákum	  og	  5590	  stelpum	  ásamt	  því	  að	  132	  gáfu	  ekki	  upp	  upplýsingar	  um	  kyn	  sitt.	  

Þátttakendur	  í	  könnuninni	  voru	  á	  fæddir	  á	  bilinu	  1990	  til	  1998	  en	  einungis	  er	  notast	  

við	   árgang	   fæddan	   1996	   í	   þessari	   rannsókn	   en	   2698	   unglingar	   fæddir	   það	   ár	   tóku	  

könnunina.	  Heildarsvarhlutfall	  var	  75,5%	  (Hrefna	  Pálsdóttir	  o.fl.	  2014).	  	  

Mikilvægt	  er	  að	  hafa	   í	  huga	  að	  ekki	  allir	  unglingar	  stunda	  nám	   í	   framhaldsskóla.	  

Þeir	  unglingar	  sem	  ekki	  eru	  í	  framhaldsskóla	  gætu	  verið	  öðruvísi	  heldur	  en	  þeir	  sem	  

eru	   í	   framhaldsskóla.	  Rannsóknir	  hafa	  sýnt	  að	  þeir	  unglingar	  á	   framhaldsskóla	  aldri	  

sem	   ekki	   eru	   í	   framhaldsskóla	   eru	   ólíklegri	   til	   þess	   að	   taka	   þátt	   í	   skipulögðu	  

íþróttastarfi	  eða	  öðru	  skipulögðu	  tómstundastarfi	  heldur	  en	  þeir	  unglingar	  sem	  eru	  í	  

framhaldsskóla	  og	  jafnframt	  líklegri	  heldur	  en	  þeir	  sem	  eru	  í	  framhaldsskóla	  til	  þess	  

að	   reykja	   sígarettur	   og	   hafa	   orðið	   drukkin	   (Svandís	   Nína	   Jónsdóttir,	   Stefán	   Hrafn	  

Jónsson,	   Inga	   Dóra	   Sigfúsdóttir,	   Hera	   Hallbera	   Björnsdóttir	   og	   Bryndís	   Björk	  

Ásgeirsdóttir,	   2003).	   Út	   frá	   þessu	   má	   leiða	   líkur	   að	   því	   að	   tölur	  

framhaldsskólanemenda	   gætu	   ofmetið	   íþróttaiðkun	   og	   vanmetið	   áfengisneyslu	   og	  

reykingar	  hjá	  þessum	  árgangi	  þar	  sem	  hluti	  árgangsins	  er	  ekki	  í	  framhaldsskóla.	  	  

Þýðisrannsóknir	  

Rannsóknirnar	   Ungt	   fólk	   hafa	   þá	   einstöku	   sérstöðu	   að	   vera	   þýðisrannsóknir.	  

Þýðisrannsóknir	  eru	  rannsóknir	  þar	  sem	  ekki	  er	  notast	  við	  úrtak	  úr	  þýðinu	  til	  þess	  að	  

rannsaka	   heldur	   er	   allt	   þýðið	   rannsakað	   í	   heild	   sinni.	   Reynt	   er	   að	   ná	   til	   allra	  

einstaklinga	  sem	  tilheyra	  þýðinu	  (Szklo,	  1998).	  	  

Rannsóknirnar	   Ungt	   fólk	   byggja	   því	   ekki	   á	   hefðbundnum	   úrtökum	   úr	   þýði	  

grunnskólanemenda	   eða	   framhaldsskólanemenda,	   heldur	   er	   reynt	   eftir	   fremsta	  

megni	  að	  leggja	  spurningalistann	  fyrir	  eins	  marga	  nemendur	  úr	  þýðinu	  og	  mögulegt	  

er.	  Spurningalistarnir	  eru	  því	  lagðir	  fyrir	  alla	  unglinga,	  sem	  tilheyra	  því	  þýði	  sem	  á	  að	  

rannsaka,	  sem	  mættir	  eru	  í	  skólann	  þann	  dag	  sem	  könnunin	  er	  lögð	  fyrir.	  Þetta	  gerir	  

það	  að	  verkum	  að	  mikill	  meirihluti	  þýðisins	  svarar	  könnuninni	  og	  eru	  niðurstöðurnar	  

því	  mjög	  áreiðanlegar	  (Álfgeir	  Logi	  Kristjánsson,	  o.fl.	  2012).	  	  

Í	  megindlegri	   aðferðafræði	   er	   gjarnan	   notuð	   ályktunartölfræði	   þar	   sem	  notaðar	  

eru	  niðurstöður	  úr	  úrtaki	  til	  þess	  að	  spá	  fyrir	  um	  raunverulegt	  gildi	  í	  þýðinu.	  Til	  þess	  

að	  nota	  niðurstöður	  úr	  úrtaki	  til	  að	  spá	  fyrir	  um	  þýðið	  eru	  notuð	  svokölluð	  tilgátupróf	  

eða	   öðru	   nafni	   marktektarpróf.	   Tilgangur	   marktektarprófa	   er	   að	   tilgreina	   hvort	  

niðurstaðan	   sem	   fékkst	   í	   úrtakinu	   sem	  notað	   var	   í	   rannsókninni	   endurspegli	   þýðið	  

sem	  verið	  er	  að	  rannsaka	  (Healey,	  2009).	  	  	  

Þar	  sem	  Ungt	   fólk	  rannsóknirnar	  eru	  þýðisrannsóknir	  og	  mjög	  stór	  hluti	  þýðisins	  

þátttakendur	  í	  rannsókninni.	  Engu	  að	  síður	  er	  mikilvægt	  að	  notast	  við	  marktektarpróf	  

vegna	  þess	  að	  horfa	  má	  á	  þetta	  þannig	  að	  þetta	  þýði	  sé	  úrtak	  allra	  mögulegra	  þýða.	  

Unnið	  er	  með	  nokkra	  árganga	  í	  einu	  og	  þeir	  eru	  þá	  fulltrúar	  unglinga	  á	  þessum	  aldri	  

óháð	   tíma	   og	   rúmi.	   Þess	   vegna	   verða	   framkvæmd	   og	   túlkuð	  marktektarpróf	   í	   allri	  

tölfræðilegri	  greiningu	  í	  rannsókninni.	  	  

Ungt	  fólk	  2012	  –	  Einstaklingsgögn	  

Mælingar	  

Í	  upphafi	  eru	  rannsakaðir	  allir	  þeir	  unglingar	  á	  landinu	  sem	  voru	  í	  8.	  til	  10.	  bekk	  vorið	  

2012.	  Hér	  að	  neðan	  verður	  farið	  ítarlega	  yfir	  þær	  breytur	  sem	  unnið	  er	  með	  í	  þessum	  

hluta	  rannsóknarinnar.	  Þær	  breytur	  sem	  notaðar	  verða	  eru	   íþróttaiðkun,	   reykingar,	  

áfengisneysla,	  áfengisneysla	  vina,	  reykingar	  vina,	  kyn	  og	  bekkur.	  	  

Skipulögð	  íþróttaiðkun	  er	  sú	  íþróttaiðkun	  sem	  stunduð	  er	  á	  vegum	  íþróttafélaga.	  Í	  

þessari	   rannsókn	   er	   verið	   að	   rannsaka	   skipulagða	   íþróttaiðkun	   og	   er	   hún	   þar	  með	  

skilgreind	   sem	   íþróttaiðkun	   innan	   íþróttafélaga.	   Til	   þess	   að	   mæla	   íþróttaiðkun	   er	  

notast	  við	  eina	  spurningu	  þar	  sem	  nemendur	  voru	  spurðir	  hversu	  oft	  þeir	  stunduðu	  

íþróttir	   með	   íþróttafélagi.	   Svarmöguleikarnir	   voru,	   nær	   aldrei,	   einu	   sinni	   í	   viku,	  

tvisvar	  í	  viku,	  þrisvar	  í	  viku,	  fjórum	  til	  sex	  sinnum	  í	  viku	  og	  svo	  til	  á	  hverjum	  degi.	  Til	  

einföldunar	   voru	   svarmöguleikarnir	   kóðaðir	   í	   þrjá	   hópa	   og	   breytan	   hefur	   þar	  með	  

þrjá	  flokka,	  þá	  sem	  æfa	  aldrei	  íþróttir,	  þá	  sem	  æfa	  íþróttir	  einu	  sinni	  til	  þrisvar	  í	  viku	  

og	  þá	  sem	  æfa	  íþróttir	  fjórum	  sinnum	  í	  viku	  eða	  oftar.	  Þegar	  unnið	  er	  með	  breytuna	  

íþróttaiðkun	   í	   aðhvarfsgreiningu	   er	   nauðsynlegt	   að	   kóða	   hana	   sem	   tvíkostabreytu	  

vegna	   þess	   að	   breytan	   er	   flokkabreyta	   en	   ekki	   magnbreyta.	   Búnar	   eru	   til	   tvær	  

breytur,	  ein	  breytan	  eru	  þeir	  sem	  æfa	   íþróttir	  einu	  sinni	  til	  þrisvar	   í	  viku	  og	  hin	  eru	  

þeir	  sem	  æfa	  íþróttir	  fjórum	  sinnum	  í	  viku	  eða	  oftar.	  Þeir	  sem	  æfa	  aldrei	  íþróttir	  með	  	  

íþróttafélagi	  eru	  samanburðarhópurinn	  og	  fá	  gildið	  núll	  á	  báðum	  breytunum.	  

Í	   töflu	   eitt	   má	   sjá	   að	   flestir	   unglinganna	   æfa	   íþróttir	   með	   íþróttafélagi	   fjórum	  

sinnum	   í	   viku	   eða	   oftar	   en	   einnig	   er	   stór	   hluti	   sem	   æfir	   aldrei	   íþróttir	   með	  

íþróttafélagi	  og	  fæstir	  æfa	  einu	  sinni	  til	  þrisvar	  sinnum	  í	  viku.	  	  

Til	  þess	  að	  mæla	  áfengisneyslu	  unglinganna	  verður	  notuð	  spurningin	  hve	  oft	  hefur	  

þú	  orðið	  drukkin/n	  um	  ævina?	  Svarmöguleikarnir	  við	  spurningunni	  voru,	  aldrei,	  1-‐2	  

sinnum,	   3-‐5	   sinnum,	   6-‐9	   sinnum,	   10-‐19	   sinnum,	   20-‐30	   sinnum	   og	   40	   sinnum	   eða	  

oftar.	  Áfengisneysla	  unglinga	  verður	  kóðuð	  sem	  tvíkosta	  breyta	  og	  unglingarnir	  verða	  

því	   flokkaðir	   í	   tvo	   hópa,	   þá	   sem	   hafa	   aldrei	   orðið	   drukknir	   og	   þá	   sem	   hafa	   orðið	  

drukknir	   einu	   sinni	   eða	   oftar	   um	   ævina.	   Þeir	   sem	   hafa	   aldrei	   orðið	   drukknir	   eru	  

samanburðarhópurinn	  og	  fá	  gildið	  núll	  á	  mælingunni	  en	  þeir	  sem	  hafa	  orðið	  drukknir	  

fá	  gildið	  einn	  á	  mælingunni.	  Ástæðan	  fyrir	  því	  að	  þessi	  mæling	  varð	  fyrir	  valinu	  er	  sú	  

að	  með	  því	   að	   nota	  mælingu	   á	   því	   hvort	   unglingarnir	   hafi	   orðið	   drukknir	   í	   staðinn	  

fyrir	  að	  nota	  mælingu	  sem	  mælir	  hvort	  unglingar	  hafi	  smakkað	  áfengi	  þá	  er	  verið	  að	  

sigta	  betur	  frá	  þá	  sem	  eru	  virkilega	  að	  neyta	  áfengis	  í	  einhverju	  mæli.	  Þeir	  sem	  hafa	  

smakkað	  sopa	  af	  áfengi	  eða	  til	  dæmis	  fengið	  einn	  drykk	  hjá	  vinum	  falla	  því	  í	  hópinn	  

aldrei	   orðið	   drukknir.	   Í	   töflu	   eitt	   má	   sjá	   hvernig	   breytan	   áfengisneysla	   unglinga	  

dreifist	  en	  aðeins	  11,4%	  unglinga	  í	  8.	  til	  10.	  bekk	  vorið	  2012	  hafa	  orðið	  drukknir	  um	  

ævina	   sem	   er	  mjög	   lágt	   hlutfall	   ef	   litið	   er	   til	   baka	   á	   þróun	   áfengisneyslu	   unglinga	  

hérlendis.	  

Tafla	   1.	   Tíðnitafla	   fyrir	   íþróttaiðkun,	   áfengisneyslu	   og	   reykingar	   unglinga	   í	   8.-‐10.	  

bekk.	  

	  

	  

	  

	  

	  

	  

	  

	  

	  

	  

	  

	  

	  

	  

	  

	  

	  

	  

	  

	  

	  

	  

	  

	  

	  

	  

	  

	  

	  

	  

Íþróttaiðkun	  með	  íþróttafélagi	  

	  

Fjöldi	   Prósenta	  

Aldrei	   3887	   35.4%	  

1-‐3	  sinnum	  í	  viku	   2402	   21.9%	  

4	  sinnum	  í	  viku	  eða	  oftar	   4199	   38.2%	  

Samtals	   10488	   95.4%	  

Gild	  svör	   10488	   95.4%	  

Ógild	  svör	   504	   4.6%	  

Samtals	   10992	   100%	  

	   	   	  

	  

Áfengisneysla	  

	  

Fjöldi	   Prósenta	  

Aldrei	   9414	   85.5%	  

Einu	  sinni	  eða	  oftar	   1252	   11.5%	  

Samtals	   10666	   97%	  

Gild	  svör	   10666	   97%	  

Ógild	  svör	   326	   3%	  

Samtals	   10992	   100%	  

	   	   	  

	  

Reykingar	  

	  

	  

Fjöldi	   Prósenta	  

Aldrei	   9154	   83.3%	  

Einu	  sinni	  eða	  oftar	   1516	   13.8%	  

Samtals	   10670	   97.1%	  

Gild	  svör	   10670	   97.1%	  

Ógild	  svör	   322	   2.9%	  

Samtals	   10992	   100%	  

Til	   að	   mæla	   reykingar	   unglinganna	   er	   notuð	   ein	   spurning	   sem	   spyr	   hversu	   oft	  

hefur	  þú	  reykt	  sígarettur	  um	  ævina.	  Svarmöguleikarnir	  við	  spurningunni	  eru,	  aldrei,	  

1-‐2	  sinnum,	  3-‐5	  sinnum,	  6-‐9	  sinnum,	  10-‐19	  sinnum,	  20-‐39	  sinnum	  og	  40	  sinnum	  eða	  

oftar.	  Breytan	   reykingar	  unglinga	  verður	   líkt	  og	  áfengisneysla	  unglinga	  kóðuð	   	   sem	  

tvíkosta	  breyta.	  Unglingarnir	  verða	  flokkaðir	  í	  tvo	  hópa	  eftir	  því	  hvort	  þeir	  hafi	  prófað	  

að	   reykja	   sígarettur	   eða	   ekki.	   Þeir	   sem	   hafa	   aldrei	   reykt	   sígarettur	   eru	  

samanburðarhópurinn	  og	  fá	  gildið	  núll	  á	  mælingunni	  og	  þeir	  sem	  hafa	  einhverntíman	  

reykt	   sígarettur	  um	  ævina	   fá	  gildið	  einn	  á	  mælingunni.	   Í	   töflu	  eitt	  má	   sjá	  dreifingu	  

breytunnar	   reykingar	   unglinga	   og	   þar	   sést	   að	   13,8%	  unglinga	   í	   8.	   til	   10.	   bekk	   hafa	  

prófað	  að	  reykja	  sígarettur	  um	  ævina.	  

Einnig	   eru	   rannsökuð	   áhrif	   áfengisneyslu	   og	   reykinga	   vina	   á	   áfengisneyslu	   og	  

reykingar	  hjá	  unglingum.	  Breyturnar	  áfengisneysla	  vina	  og	  reykingar	  vina	  eru	  mældar	  

á	  sambærilegan	  hátt.	  Spurningarnar	  sem	  notaðar	  eru	  til	  þess	  að	  mæla	  áfengisneyslu	  

og	  reykingar	  vina	  eru	  tvær,	  í	  fyrsta	  lagi	  er	  spurt	  hversu	  margir	  af	  vinum	  þínum	  telur	  

þú	  að	  drekki	  áfengi,	  og	  í	  öðru	  lagi	  er	  spurt	  hversu	  margir	  af	  vinum	  þínum	  telur	  þú	  að	  

reyki	   sígarettur.	   Sömu	   svarmöguleikar	   voru	   við	   báðum	   spurningunum,	   þeir	   voru	  

engir,	  fáir,	  nokkrir,	  flestir	  og	  nær	  allir.	  Til	  einföldunar	  voru	  báðar	  breyturnar	  kóðaðar	  

í	  þrjá	  flokka.	  Áfengisneysla	  vina	  er	  því	  flokkuð	  í	  þrjá	  flokka,	  þá	  sem	  eiga	  enga	  vini	  sem	  

drekka	  áfengi,	  þá	  sem	  eiga	  fáa	  eða	  nokkra	  vini	  sem	  drekka	  áfengi	  og	  þá	  sem	  segja	  að	  

margir	  eða	  nær	  allir	  vinir	  þeirra	  drekka	  áfengi.	  Reykingar	  vina	  er	  einnig	  kóðuð	  í	  þrjá	  

flokka,	  þá	  sem	  eiga	  enga	  vini	  sem	  reykja	  sígarettur,	  þá	  sem	  eiga	  fáa	  eða	  nokkra	  vini	  

sem	   reykja	   sígarettur	   og	   þá	   sem	   segja	   að	   margir	   eða	   nær	   allir	   vinir	   þeirra	   reyki	  

sígarettur.	  

Í	  töflu	  tvö	  má	  sjá	  dreifingu	  breytanna	  áfengisneysla	  og	  reykingar	  vina,	  þar	  má	  sjá	  

að	  dreifingin	  er	  nokkuð	  ójöfn.	  Meirihluti	  unglinganna	  segist	  ekki	  eiga	  neina	  vini	  sem	  

drekka	  áfengi	  eða	  reykja	  sígarettur	  en	  54,6%	  segjast	  ekki	  eiga	  neina	  vini	  sem	  drekka	  

áfengi	  og	  66,6%	  segjast	  ekki	  eiga	  neina	  vini	  sem	  reykja	  sígarettur.	  	  

Vegna	   þess	   hve	   lágt	   hlutfall	   unglinganna	   sjálfra	   hafa	   orðið	   drukkin	   eða	   reykt	  

sígarettur	  þá	  er	  það	  eðlilegt	  að	  stærstur	  hluti	  unglinganna	  eigi	  því	  ekki	  neina	  vini	  sem	  

drekki	  áfengi	  eða	  reyki	  sígarettur.	  Nokkuð	  stór	  hópur	  segist	  eiga	  fáa	  eða	  nokkra	  vini	  

sem	  drekka	  áfengi	  eða	  reykja	  sígarettur	  og	  áberandi	  fæstir	  unglingar	  eru	  í	  hópi	  þeirra	  

sem	  segja	  að	  flestir	  eða	  nær	  allir	  vinir	  þeirra	  drekki	  áfengi	  eða	  reyki	  sígarettur.	  Fleiri	  

segjast	  eiga	  vini	  sem	  drekki	  áfengi	  heldur	  en	  sem	  reyki	  sígarettur.	  	  

	  

Tafla	  2.	  Tíðnitafla	  fyrir	  áfengisneyslu	  og	  reykingar	  vina	  

	  

	  

	  

	  

	  

	  

	  

	  

	  

	  

	  

	  

	  

	  

	  

	  

	  

	  

	  

	  

	  

Einnig	  er	  unnið	  með	  tvær	  bakgrunnsbreytur	  en	  þær	  eru	  kyn	  og	  bekkur.	  Aðallega	  

er	   unnið	  með	   breyturnar	   sem	   stjórnbreytur	   þar	   sem	   stjórnað	   verður	   fyrir	   áhrifum	  

kyns	  og	  bekkjar	  í	  tvíkosta	  aðhvarfsgreiningunni	  og	  þar	  með	  skoðaður	  kynjamunur	  og	  

munur	  eftir	  bekkjardeildum	  í	  unglingadeild.	  Forspárlíkindi	  verða	  einnig	  reiknuð	  eftir	  

kyni	  og	  bekk.	  Kynjahlutfall	  er	  hnífjafnt	  eða	  um	  50%	  stelpur	  og	  50%	  strákar.	  Skipting	  

eftir	  bekkjardeildum	  er	  einnig	  mjög	  jöfn	  eða	  rétt	  rúmlega	  33%	  í	  hverjum	  árgangi.	  	  	  

	  

Áfengisneysla	  vina	  

	  

Fjöldi	   Prósenta	  

Engir	   5998	   54.6%	  

Fáir/Nokkrir	   4052	   36.9%	  

Flestir/Nær	  allir	   544	   4.9%	  

Samtals	   10594	   96.4%	  

Gild	  svör	   10594	   96.4%	  

Ógild	  svör	   398	   3.6%	  

Samtals	   10992	   100.0%	  

	   	   	  

	  

Reykingar	  vina	  

	  

Fjöldi	   Prósenta	  

Engir	   7322	   66.6%	  

Fáir/Nokkrir	   3021	   27.5%	  

Flestir/Nær	  allir	   261	   2.4%	  

Samtals	   10604	   96.5%	  

Gild	  svör	   10604	   96.5%	  

Ógild	  svör	   388	   3.5%	  

Samtals	   10992	   100.0%	  

Úrvinnsla	  gagna	  

Dreifing	  allra	  breyta	  verður	   skoðuð	  og	   settar	  eru	   fram	  krosstöflur	  bæði	   fyrir	   tengsl	  

íþróttaiðkunar	   við	   áfengisneyslu	   og	   reykingar	   og	   tengsl	   íþróttaiðkunar	   við	  

áfengisneyslu	  og	   reykingar	  vina.	   Í	   krosstöflunum	  eru	   í	   fyrsta	   lagi	   sýnd	   tengslin	  milli	  

þess	  hversu	  oft	  unglingar	  stunda	   íþróttir	  og	  þess	  hvort	  þeir	  hafi	  orðið	  drukknir	  eða	  

prófað	   að	   reykja	   sígarettur.	   Í	   öðru	   lagi	   eru	   sýnd	   tengslin	   á	   milli	   þess	   hversu	   oft	  

unglingar	  stunda	  íþróttir	  og	  þess	  hversu	  marga	  vini	  þeir	  eiga	  sem	  drekka	  áfengi	  eða	  

reykja	   sígarettur.	  Kí-‐kvaðrat	  marktektarpróf	   (e.	  Chi-‐square	   test)	   verður	  notað	   til	   að	  

kanna	  hvort	  ofangreind	  tengsl	  séu	  marktæk.	  	  

Til	  þess	  að	  meta	  sem	  allra	  best	  áhrif	  íþróttaiðkunar,	  áfengisneyslu	  vina,	  reykingar	  

vina,	  kyns	  og	  aldurs	  á	  bæði	  áfengisneyslu	  og	  reykingar	  meðal	  unglinga	  verður	  gerð	  

tvíkosta	  aðhvarfsgreining	   (e.	   Logistic	  Regression).	  Tvíkosta	  aðhvarfsgreining	  er	  gerð	  

þegar	   háða	   breytan	   í	   greiningunni	   er	   tvígild	   breyta	   eða	  með	   öðrum	  orðum	  breyta	  

með	  tvo	  flokka,	  breytan	  er	  þá	  kóðuð	  sem	  tvíkosta	  breyta	  þar	  sem	  einn	  flokkurinn	  fær	  

gildið	  núll	  og	  hinn	  gildið	  einn.	  Tvíkosta	  aðhvarfsgreining	  snýst	  um	  að	  kanna	  líkurnar	  á	  

því	   að	   ákveðinn	  einstaklingur	   lendi	   í	   hópnum	   sem	  hefur	   gildið	   einn	   (Field,	   2009).	   Í	  

þessu	   tilviki	   eru	   kannaðar	   líkurnar	   á	   því	   að	   unglingur	   með	   ákveðin	   gildi	   á	  

frumbreytunum	  hafi	  orðið	  drukkinn	  um	  ævina	  eða	  hafi	  reykt	  sígrettur	  um	  ævina.	  	  

Í	   tvíkosta	   aðhvarfsgreiningu	   er	   ekki	   hægt	   að	   nota	   jöfnu	   bestu	   línu	   til	   þess	   að	  

reikna	   forspárgildi	   fyrir	   einstaklinga.	   Þess	   í	   stað	   verða	   reiknuð	   forspárlíkindi	   (e.	  

Predicted	  probabilities)	  fyrir	  líkurnar	  á	  því	  að	  unglingar	  hafi	  orðið	  drukknir	  eða	  reykt	  

sígarettur	  og	  bornir	  verða	  saman	  ólíkir	  hópar	  eftir	  gildi	  á	  frumbreytunum,	  til	  dæmis	  

þeir	  sem	  æfa	  íþróttir	  miðað	  við	  þá	  sem	  æfa	  ekki	  íþróttir,	  strákar	  miðað	  við	  stelpur	  og	  

svo	   framvegis.	   Forspárlíkindi	   eru	   reiknuð	   út	   frá	   Logit	   stuðlum	   úr	   tvíkosta	  

aðhvarfsgreiningunni.	  Formúluna	  fyrir	  útreikning	  forspárlíkinda	  má	  sjá	  á	  mynd	  þrjú.	  

	  

1
1 + exp−  (𝐵1 + 𝐵2 + 𝐵3… . )

	  

	  

Mynd	  3.	  Formúla	  fyrir	  forspárlíkindi.	  

Að	   lokum	   verður	   gerð	   enn	   ítarlegri	   greining	   á	   áhrifum	   íþróttaiðkunar	   og	  

áfengisneyslu	  og	  reykinga	  vina	  á	  áfengisneyslu	  og	  reykingar	  hjá	  unglingum.	  Samspilið	  

á	   milli	   íþróttaiðkunar	   og	   áfengisneyslu	   og	   reykinga	   vina	   verður	   greint	   með	   því	   að	  

skoða	  samvirkni.	  Með	  samvirkni	  er	  átt	  við	  að	  sambandið	  á	  milli	  tveggja	  breyta	  sé	  háð	  

annarri	  utanaðkomandi	  breytu	  (Cohen,	  Cohen,	  West	  og	  Aiken,	  2003).	  

Samvirknin	   rannsakar	  hvort	   áhrif	   áfengisneyslu	  og	   reykinga	   vina	  á	   áfengisneyslu	  

og	  reykingar	  unglinga	  sé	  öðruvísi	  eftir	  því	  hvort	  unglingarnir	  séu	  í	  íþróttum	  eða	  ekki.	  

Gerð	  verður	  línuleg	  aðhvarfsgreining	  þar	  sem	  samvirknin	  er	  rannsökuð.	  Samvirkni	  er	  

skoðuð	  með	  því	  að	  búa	  til	  margfeldis	  stuðla	  fyrir	  þær	  frumbreytur	  sem	  á	  að	  athuga	  

hvort	  sé	  samspil	  á	  milli	  (Cohen	  o.fl.,	  2003).	  Í	  þessu	  tilfelli	  verða	  því	  gerðar	  tvær	  nýjar	  

breytur,	  margfeldisstuðullinn	  af	  íþróttaiðkun	  og	  áfengisneyslu	  vina	  og	  af	  íþróttaiðkun	  

og	  reykingum	  vina.	  	  Einnig	  verða	  birtar	  myndir	  sem	  sýna	  ólíkar	  aðhvarfslínur	  eftir	  því	  

hvort	  unglingarnir	  æfi	  aldrei	   íþróttir,	  æfi	  einu	   sinni	   til	  þrisvar	   í	   viku	  eða	  æfi	   fjórum	  

sinnum	  í	  viku	  eða	  oftar.	  	  	  

Ungt	  fólk	  2012	  -‐	  Hverfagögn	  

Mælingar	  

Í	   þessum	   hluta	   er	   einnig	   unnið	   með	   gögnin	   Ungt	   fólk	   2012	   sem	   eru	   gögn	   fyrir	  

nemendur	   í	   8.	   til	   10.	   bekk	   í	   grunnskóla.	   Þrátt	   fyrir	   að	   gögnin	   séu	   ekki	   rekjanleg	   til	  

einstaklinga	  eru	  gögnin	  flokkuð	  eftir	  grunnskólum.	  Til	  þess	  að	  skoða	  kenninguna	  um	  

félagsleg	   tengsl	   innan	   íþróttafélaga	   var	   ákveðið	   að	   notast	   við	   gögn	   um	   skólahverfi	  

þar	   sem	   hver	   grunnskóli	   er	   eitt	   skólahverfi.	   Til	   þess	   að	   geta	   greint	   gögnin	   á	  

skólahverfa	  stigi	  þá	  þarf	  að	   leggja	  saman	  svör	  unglinganna	   innan	  hvers	  skólahverfis	  

og	  fá	  eina	  tölu	  eða	  eitt	  gildi	  sem	  er	  þá	  gildi	  þess	  skólahverfis.	  Skólahverfin	  sem	  eru	  

með	   í	   greiningunni	   eru	   111	   talsins	   en	   allir	   skólar	   með	   færri	   en	   20	   nemendur	   í	  

unglingadeild	  voru	  sigtaðir	  frá.	  Þetta	  er	  gert	  til	  að	  auka	  réttmæti	  gagnanna	  þar	  sem	  

mjög	  litlir	  skólar	  með	  fáa	  nemendur	  gætu	  skekkt	  niðurstöðuna.	  	  	  

Skólahverfagögn	  voru	  reiknuð	  saman	  í	  tölfræðiforritinu	  SPSS	  með	  þyrpingarskipun	  

(e.	  Aggregate)	  og	  fengnar	  voru	  fram	  þrjár	  nýjar	  breytur.	  Þessar	  breytur	  voru	  hlutfall	  

íþróttaiðkunar	   í	   hverfi,	   hlutfall	   áfengisneyslu	   í	   hverfi	   og	   hlutfall	   reykinga	   í	   hverfi.	  

Hlutfall	  íþróttaiðkunar	  segir	  til	  um	  hversu	  mörg	  prósent	  unglinga	  í	  hverju	  skólahverfi	  

æfir	   íþróttir	  með	   íþróttafélagi.	  Hér	   að	  ofan	   var	   íþróttaiðkun	  þrískipt	   en	  hér	   verður	  

unnið	  með	   hana	   þannig	   að	   allir	   sem	  æfa	   íþróttir	  með	   íþróttafélagi	   einu	   sinni	   eða	  

oftar	   teljast	   með	   í	   hlutfalli	   þeirra	   sem	   æfa	   íþróttir	   í	   skólahverfinu.	   Hlutfall	  

íþróttaiðkunar	   í	   skólahverfunum	   var	   mjög	   breytilegt	   á	   milli	   skólahverfa,	   lægsta	  

hlutfallið	  var	  34,8%	  og	  hæsta	  hlutfallið	  var	  80%.	  	  

Breyturnar	   hlutfall	   áfengisneyslu	   og	   hlutfall	   reykinga	   eru	   í	   samræmi	   við	   það	  

hvernig	  þær	  voru	  kóðaðar	  upphaflega.	  Hlutfall	  áfengisneyslu	  segir	  til	  um	  hversu	  hátt	  

hlutfall	  unglinga	  í	  hverfi	  hafa	  orðið	  drukkin	  um	  ævina	  og	  hlutfall	  reykinga	  segir	  til	  um	  

hversu	   hátt	   hlutfall	   unglinga	   í	   hverfi	   hafa	   reykt	   sígarettur	   um	   ævina.	   	   Hlutföll	  

áfengisneyslu	   og	   reykinga	   voru	   frekar	   deifð	   eftir	   skólahverfum	   en	   lægsta	   hlutfall	  

áfengisneyslu	  var	  2%	  og	  hæsta	  hlutfallið	  37,5%.	  Lægsta	  hlutfall	   reykinga	  var	  0%	  og	  

það	  hæsta	  var	  35%.	  	  

Öllum	   breytunum	   var	   síðan	   skipt	   upp	   í	   þrjá	   flokka	   til	   einföldunar	   á	   frekari	  

greiningu.	  Íþróttaiðkun	  í	  hverfi	  var	  flokkuð	  í	  þrjá	  flokka,	  lágt	  hlutfall	  sem	  náði	  frá	  34%	  

til	  50%,	  miðlungs	  hlutfall	  sem	  náði	  frá	  50,1%	  til	  65%	  og	  hátt	  hlutfall	  sem	  var	  hærra	  en	  

65%.	   	   Áfengisneysla	   og	   reykingar	   í	   hverfi	   voru	   einnig	   flokkaðar	   í	   þrjá	   flokka,	   lágt	  

hlutfall	  sem	  náði	  frá	  0%	  til	  10%,	  miðlungs	  hlutfall	  sem	  náði	  frá	  10,1%	  til	  20%	  og	  hátt	  

hlutfall	   sem	   var	   allt	   yfir	   20%.	   Í	   töflu	   þrjú	   má	   sjá	   tíðnitöflu	   fyrir	   þessar	   þrjár	  

skólahverfabreytur	  eftir	  að	  þær	  hafa	  verið	  flokkaðar	  í	  þrjá	  flokka	  og	  sést	  þar	  hversu	  

mörg	  skólahverfi	  tilheyra	  hvaða	  flokki.	  	  

Tafla	  3.	  Tíðnitafla	  fyrir	  hlutfall	  íþróttaiðkunar,	  áfengisneyslu	  og	  reykinga	  í	  skólahverfi	  

	   	  

	  

	  

	  

	  

	  

	  

	  

	  

	  

	  

	  

	  

	  

	  

	  

	  

	  

	  

Úrvinnsla	  gagna	  

Í	  upphafi	  er	  skoðuð	  Pearsons’r	  fylgni	  á	  milli	  allra	  breytanna	  en	  þá	  er	  unnið	  með	  þær	  

óflokkaðar.	   Pearsons’r	   fylgni	   er	   fylgnistuðull	   sem	   reiknar	   fylgni	   á	   milli	   tveggja	  

jafnbilahlutfallsbreyta	   sem	   eru	   gjarnan	   kallaðar	   magnbreytur	   þar	   sem	   gildin	   á	  

breytunni	   eru	   raunverulegar	   tölur	   en	   ekki	   flokkar.	   Þegar	   fylgni	   er	   skoðuð	   þarf	   að	  

huga	  að	  tveimur	  atriðum,	  styrkleika	  sambandsins	  og	  stefnu	  þess.	  Pearsons’r	  fylgni	  er	  

á	  bilinu	  mínus	  einn	  til	  plús	  einn	  þar	  sem	  fylgni	  nálægt	  núlli	  þýðir	  að	  engin	  fylgni	  sé	  á	  

milli	  breytanna	  en	  fylgni	  í	  mínus	  táknar	  neikvætt	  samband	  á	  milli	  breytanna	  en	  fylgni	  

	  

Hlutfall	  íþróttaiðkunar	  

	  

Fjöldi	   Prósenta	  

Lágt	  hlutfall	   14	   12.6%	  

Miðlungs	  hlutfall	   50	   45.1%	  

Hátt	  hlutfall	   47	   42.3%	  

Samtals	   111	   100.0%	  

	   	   	  

	  

Hlutfall	  áfengisneyslu	  

	  

Fjöldi	   Prósenta	  

Lágt	  hlutfall	   47	   42.30%	  

Miðlungs	  hlutfall	   50	   45.10%	  

Hátt	  hlutfall	   14	   12.60%	  

Samtals	   111	   100%	  

	   	   	  

	  

Hlutfall	  reykinga	  

	  

Fjöldi	   Prósenta	  

Lágt	  hlutfall	   30	   27.0%	  

Miðlungs	  hlutfall	   57	   51.4%	  

Hátt	  hlutfall	   24	   21.6%	  

Samtals	   111	   100%	  

í	  plús	  táknar	  jákvætt	  samband	  á	  milli	  þeirra	  (Field,	  2009).	  Pearsons’r	  stuðull	  á	  bilinu	  0	  

til	   0,30	   telst	   vera	   veikt	   samband,	   stuðull	   á	   bilinu	   0,31	   til	   0,60	   telst	   vera	  miðlungs	  

samband	  og	  stuðull	  sem	  er	  hærri	  en	  0,60	  er	  sterkt	  samband	  (Healey,	  2009).	  	  

Dreifing	   skólahverfabreytanna	   hlutfall	   íþróttaiðkunar,	   hlutfall	   áfengisneyslu	   og	  

hlutfall	   reykinga	   verða	   skoðaðar	   og	   settar	   verða	   fram	   krosstöflur	   fyrir	   tengsl	  

íþróttaiðkunar	  við	  áfengisneyslu	  og	  reykingar.	  Í	  krosstöflunum	  verða	  sýnd	  tengslin	  á	  

milli	   þess	   hvort	   hverfi	   sem	  eru	  með	  hátt,	  miðlungs	   eða	   lágt	   hlutfall	   íþróttaiðkunar	  

séu	   líklegri	   til	   þess	   að	   hafa	   hátt,	   miðlungs	   eða	   lágt	   hlutfall	   áfengisneyslu	   eða	  

reykinga.	  Kí-‐kvaðrat	  próf	  verður	  notað	  til	  að	  kanna	  hvort	  það	  sé	  marktækt	  samband	  í	  

fyrsta	   lagi	   milli	   hlutfalls	   íþróttaiðkunar	   og	   hlutfalls	   áfengisneyslu	   í	   skólahverfi	   og	   í	  

öðru	  lagi	  á	  milli	  hlutfalls	  íþróttaiðkunar	  og	  hlutfalls	  reykinga	  í	  skólahverfi.	  

Að	   lokum	  verða	   skoðaðir	   hvor	   í	   sínu	   lagi	   þeir	   sem	  æfa	   íþróttir	   og	  þeir	   sem	  æfa	  

ekki	   íþróttir.	   Rannsakað	   verður	   hvort	   sambandið	   á	   milli	   íþróttaiðkunar	   í	   hverfi	   og	  

áfengisneyslu	  og	  reykinga	  unglinga	  eigi	  sér	  aðeins	  stað	  meðal	  þeirra	  sem	  æfa	  íþróttir	  

eða	   hvort	   sambandið	   sé	   einnig	   til	   staðar	  meðal	   þeirra	   sem	  æfa	   ekki	   íþróttir.	   Sem	  

dæmi	  þá	   verða	  bornir	   saman	  unglingar	   sem	  æfa	   íþróttir	  og	  búa	   í	   hverfi	   sem	  hefur	  

hátt	  íþróttahlutfall	  og	  þá	  unglinga	  sem	  æfa	  ekki	  íþróttir	  en	  búa	  í	  sama	  hverfi.	  Í	  þeim	  

hverfum	  þar	  sem	  hátt	  hlutfall	  unglinga	  stundar	  íþróttir	  þá	  ætti	  að	  myndast	  ákveðinn	  

félagsauður	   eða	   íþróttamenning	   þar	   sem	   jákvæð	   viðhorf	   til	   íþrótta	   eru	   ríkjandi	   og	  

jafnframt	   neikvætt	   viðhorf	   til	   áfengisneyslu	   og	   reykinga.	   Með	   því	   að	   skoða	  

sérstaklega	  þá	  unglinga	  sem	  eru	  ekki	  í	  íþróttum	  og	  bera	  saman	  þá	  sem	  tilheyra	  hverfi	  

með	  lágt	  hlutfall	   íþróttaiðkunar	  miðað	  við	  hátt	  hlutfall	  er	  athugað	  hvort	  sambandið	  

sé	   einungis	   tilkomið	   vegna	   íþróttanna	   sem	   einstaklingarnir	   stunda	   eða	   hvort	   það	  

myndist	  ákveðin	  félagsleg	  viðmið	  og	  gildi	  í	  samfélagi	  unglinga	  þar	  sem	  margir	  stunda	  

íþróttir.	  	  

Ungt	  fólk	  2013	  –	  Samanburður	  

Mælingar	  

Síðasti	   hluti	   rannsóknarinnar	   er	   samanburðarrannsókn	   þar	   sem	   einum	   árgangi	   er	  

fylgt	  eftir	  og	  skoðaður	  á	  tveimur	  tímapunktum.	  Árgangurinn	  sem	  varð	  fyrir	  valinu	  er	  

árgangur	   unglinga	   sem	   fæddir	   eru	   árið	   1996.	   Fyrri	   tímapunkturinn	   þar	   sem	  

unglingarnir	   eru	   skoðaðir	   er	   vorið	   2012	   þegar	   þeir	   eru	   að	   ljúka	   10.	   bekk,	   þær	  

upplýsingar	  eru	  fengnar	  úr	  Ungt	  fólk	  2012	  gögnunum	  sem	  fjallað	  hefur	  verið	  um	  hér	  

að	  ofan.	  Seinni	  tímapunkturinn	  þar	  sem	  unglingarnir	  eru	  skoðaðir	  aftur	  er	  í	  október	  

2013	  en	  þá	  hafa	  unglingarnir	   lokið	  sínu	  fyrsta	  ári	   í	  framhaldsskóla	  og	  rétt	  byrjaðir	  á	  

því	  öðru.	  	  

Þær	  breytur	  sem	  notaðar	  eru	  í	  þessum	  hluta	  eru	  sömu	  breytur	  og	  voru	  skoðaðar	  

ítarlega	   hjá	   unglingum	   í	   8.	   til	   10.bekk	   vorið	   2012,	   eða	   íþróttaiðkun,	   áfengisneysla,	  

reykingar,	   áfengisneysla	   vina	   og	   reykingar	   vina.	   Flestar	   breyturnar	   eru	   mældar	   á	  

sama	  hátt	  og	  áður.	  

Íþróttaiðkun	  með	  íþróttafélagi	  er	  mæld	  eins	  í	  báðum	  tímapunktum,	  en	  nemendur	  

eru	  spurði	  hversu	  oft	  þeir	  stunda	  íþróttir	  með	  íþróttafélagi.	  Svarmöguleikarnir	  voru,	  

nær	  aldrei,	  einu	  sinni	  í	  viku,	  tvisvar	  í	  viku,	  þrisvar	  í	  viku,	  fjórum	  til	  sex	  sinnum	  í	  viku	  og	  

svo	   til	   á	   hverjum	   degi.	   Líkt	   og	   gert	   var	   áður	   voru	   svarmöguleikarnir	   kóðaðir	   í	   þrjá	  

hópa	  og	  breytan	  hefur	  þar	  með	  þrjá	  flokka,	  þá	  sem	  æfa	  aldrei	   íþróttir,	  þá	  sem	  æfa	  

íþróttir	  einu	  sinni	   til	  þrisvar	   í	   viku	  og	  þá	  sem	  æfa	   íþróttir	   fjórum	  sinnum	   í	  viku	  eða	  

oftar.	  	  

Til	   að	   fá	   enn	   betri	   dýpt	   í	   upplýsingarnar	   um	   áfengisneyslu	   og	   reykingar	  

unglinganna	  er	  þeim	  breytum	  skipt	  upp	  í	  fjóra	  flokka	  í	  stað	  tveggja	  eins	  og	  áður.	  Það	  

er	  gert	   til	  að	  greina	  enn	  betur	  á	  milli	  þess	  hverjir	  eru	  að	  drekka	  eða	   reykja	   sjaldan	  

eða	  hafa	  ef	   til	  vill	  kannski	  bara	  prófað	  einu	  sinni	  og	  þess	  hverjir	  eru	  að	  drekka	  eða	  

reykja	   í	   einhverju	  magni.	  Áfengisneysla	  er	  mæld	  með	  því	   að	  nota	   spurninguna	  hve	  

oft	  hefur	  þú	  orðið	  drukkin/n	  um	  ævina	  og	  svarmöguleikarnir	  við	  spurningunni	  voru,	  

aldrei,	   1-‐2	   sinnum,	   3-‐5	   sinnum,	   6-‐9	   sinnum,	   10-‐19	   sinnum,	   20-‐30	   sinnum	   og	   40	  

sinnum	  eða	   oftar.	   Áfengisneysla	   verður	   flokkuð	   í	   fjóra	   flokka,	   þeir	   sem	  hafa	   aldrei	  

orðið	   drukknir,	   þeir	   sem	   hafa	   orðið	   drukknir	   1-‐5	   sinnum,	   þeir	   sem	   hafa	   orðið	  

drukknir	  6-‐19	  sinnum	  og	  þeir	  sem	  hafa	  orðið	  drukknir	  20	  sinnum	  eða	  oftar.	  Reykingar	  

eru	  mældar	  alveg	  eins,	  spurningin	  er	  hve	  oft	  hefur	  þú	  reykt	  sígarettur	  um	  ævina	  og	  

svarmöguleikarnir	  við	  spurningunni	  voru,	  aldrei,	  1-‐2	  sinnum,	  3-‐5	  sinnum,	  6-‐9	  sinnum,	  

10-‐19	  sinnum,	  20-‐30	  sinnum	  og	  40	  sinnum	  eða	  oftar.	  Reykingar	  eru	  flokkaðar	  í	  fjóra	  

flokka,	  þá	  sem	  hafa	  aldrei	  reykt,	  þá	  sem	  hafa	  reykt	  1-‐5	  sinnum,	  þá	  sem	  hafa	  reykt	  6-‐

19	  sinnum	  og	  þá	  sem	  hafa	  reykt	  20	  sinnum	  eða	  oftar.	  	  

Áfengisneysla	   og	   reykingar	   vina	   eru	   mældar	   eins	   á	   báðum	   tímapunktum.	  

Spurningarnar	  eru	  hversu	  margir	  af	  vinum	  þínum	  telur	  þú	  að	  drekki	  áfengi	  og	  hversu	  

margir	  af	  vinum	  þínum	  telur	  þú	  að	  reyki	  sígarettur.	  Breyturnar	  eru	  báðar	  kóðaðar	   í	  

þrjá	  flokka,	  þá	  sem	  eiga	  enga	  vini,	  þá	  sem	  eiga	  fá	  eða	  nokkra	  vini	  og	  þá	  sem	  segjast	  

eiga	  marga	  eða	  að	  nær	  allir	  vinir	  þeirra	  drekki	  áfengi	  eða	  reyki	  sígarettur.	  	  	  

Úrvinnsla	  gagna	  

Þróun	   íþróttaiðkunar,	  áfengisneyslu,	   reykinga	  ásamt	  áfengisneyslu	  og	   reykinga	  vina	  

er	  skoðuð	  með	  einföldum	  stöplaritum	  sem	  sýna	  muninn	  á	  gildum	  unglinganna	  árið	  

2012	  og	  2013.	  Gerður	  er	  samanburður	  á	  tíðni	  ofangreindra	  breyta	  og	  skoðað	  hvernig	  

tíðnin	  var	  2012	  og	  hvernig	  þróunin	  hefur	  orðið	  til	  2013.	  Sem	  dæmi	  má	  nefna	  að	  sýnd	  

eru	   hlutföll	   þeirra	   sem	   stunduðu	   íþróttir	   árið	   2012	  og	   þeirra	   sem	   stunduðu	  ennþá	  

íþróttir	  2013.	  	  

Að	   miklu	   leytinu	   til	   eiga	   þetta	   að	   vera	   sömu	   unglingarnir	   sem	   svara	   báðum	  

könnunum.	   Árið	   2012	   voru	   3670	   nemendur	   í	   10.bekk,	   fæddir	   1996,	   sem	   svöruðu	  

könnuninni	   en	   árið	   2013	   voru	   það	   2698	   nemendur	   fæddir	   árið	   1996	   sem	   svöruðu	  

könnuninni.	  Því	  er	  ljóst	  að	  eitthvað	  brottfall	  hefur	  orðið	  sem	  líklega	  er	  tilkomið	  vegna	  

tveggja	  ástæðna,	  í	  fyrsta	  lagi	  var	  svarhlutfall	  lægra	  í	  framhaldsskólakönnuninni	  ásamt	  

því	   að	   ekki	   allir	   sem	   voru	   í	   10.bekk	   2012	   fóru	   í	   framhaldsskóla.	   Engu	   að	   síður	   eru	  

þetta	   að	  megninu	   til	   sömu	   unglingarnir	   og	   gefa	   niðurstöðurnar	   því	   skýra	  mynd	   af	  

þróun	  mála	  hjá	  þessum	  árgangi	  á	  þessu	  eina	  og	  hálfa	  ári	  sem	  líður	  á	  milli	  kannana.	  	  

Niðurstöður	  

Lýsandi	  niðurstöður	  

Í	   töflu	   fjögur	   má	   sjá	   lýsandi	   tölfræði	   fyrir	   allar	   þær	   breytur	   sem	   notaðar	   eru	   í	  

rannsókninni.	  Taflan	  sýnir	  gild	  svör,	  meðaltal,	  staðalfrávik,	  lægsta	  gildi	  og	  hæsta	  gildi	  

fyrir	   hverja	   breytu.	   Búið	   er	   að	   kóða	   allar	   breyturnar	   sem	   tvíkostabreytur.	   Tvíkosta	  

breytur	   eru	   breytur	   þar	   sem	   þátttakendur	   eru	   flokkaðir	   í	   tvo	   hópa	   og	   fær	   einn	  

hópurinn	  gildið	  núll	  og	  hinn	  hópurinn	  gildið	  einn.	  

	  
Tafla	  4.	  Lýsandi	  niðurstöður	  fyrir	  allar	  breytur.	  

	  
	  

Meðaltöl	   fyrir	   tvíkosta	  breytur	  eru	  ekki	   túlkuð	  eins	  og	  venja	  ber	   til	   heldur	   segja	  

meðaltölin	  til	  um	  hlutfall	  þeirra	  sem	  er	  í	  hópnum	  sem	  hefur	  gildið	  einn	  (Gujarati	  og	  

Porter,	   2003).	   Sem	   dæmi	   má	   nefna	   að	   23%	   unglinganna	   æfir	   íþróttir	   með	  

íþróttafélagi	  einu	  sinni	  til	  þrisvar	  í	  viku	  og	  40%	  unglinganna	  æfir	  fjórum	  sinnum	  í	  viku	  

eða	   oftar.	   Einnig	   má	   sjá	   að	   kynjahlutfallið	   er	   hnífjafnt	   eða	   50%	   stelpur	   og	   50%	  

strákar.	   Staðalfrávik	   fyrir	   tvíkosta	   breytur	   veita	   afar	   litlar	   viðbótar	   upplýsingar	   um	  

dreifingu	   breytanna	   þar	   sem	   þetta	   eru	   eingöngu	   breytur	   með	   tvo	   flokka	   og	  

Breytur	  
Gild	  
svör	   Meðaltal	   Staðalfrávik	  

Lægsta	  
gildi	  

Hæsta	  
gildi	  

Íþróttaiðkun	  með	  íþróttafélagi	  1-‐3	  í	  viku	   10488	   0.23	   0.42	   0	   1	  

Íþróttaiðkun	  með	  íþróttafélagi	  4	  í	  viku	  eða	  oftar	   10488	   0.40	   0.49	   0	   1	  

Kyn	  -‐	  Stelpur	   10820	   0.50	   0.50	   0	   1	  

Bekkur	  -‐	  9.	  bekkur	   10888	   0.33	   0.47	   0	   1	  

Bekkur	  -‐	  10.	  bekkur	   10888	   0.34	   0.47	   0	   1	  

Reykingar	  -‐	  Hefur	  reykt	  sígarettur	   10670	   0.14	   0.35	   0	   1	  

Áfengisneysla	  -‐	  Hefur	  orðið	  drukkin/n	   10666	   0.12	   0.32	   0	   1	  

Áfengisneysla	  vina	  -‐	  Fáir/Nokkrir	  vinir	  drekka	  áfengi	   10594	   0.38	   0.49	   0	   1	  

Áfengisneysla	  vina	  -‐	  Flestir/Allir	  vinir	  drekka	  áfengi	   10594	   0.05	   0.22	   0	   1	  

Reykingar	  vina	  -‐	  Fáir/Nokkrir	  vinir	  reykja	  sígarettur	   10604	   0.29	   0.45	   0	   1	  

Reykingar	  vina	  -‐	  Flestir/Allir	  vinir	  reykja	  sígarettur	   10604	   0.03	   0.15	   0	   1	  

hlutfallsleg	   dreifing	   í	   hópana	   fæst	  með	   því	   að	   vita	  meðaltalið	   (Gujarati	   og	   Porter,	  

2003).	  	  

Í	  töflu	  fimm	  má	  sjá	  tengslin	  á	  milli	  áfengisneyslu	  og	  reykinga	  unglinganna	  og	  þess	  

hvort	   þeir	   stundi	   íþróttir	   með	   íþróttafélagi	   eða	   ekki	   og	   þá	   hversu	   oft	   þeir	   stunda	  

íþróttir.	  Áfengisneysla	  og	  reykingar	  eru	  flokkuð	  eftir	  því	  hvort	  unglingarnir	  hafi	  orðið	  

drukknir	   um	   ævina	   og	   hvort	   þeir	   hafi	   einhverntíman	   reykt	   sígarettur	   um	   ævina.	  

Breyturnar	   hafa	   verið	   kóðaðar	   sem	   tvíkosta	   breytur	   þar	   sem	   svör	   unglinganna	   eru	  

sett	  í	  tvo	  flokka.	  Þá	  sem	  aldrei	  hafa	  orðið	  drukknir	  eða	  reykt	  og	  þá	  sem	  hafa	  gert	  það	  

í	  eitt	  eða	  fleiri	  skipti.	  	  

	  
Tafla	   5.	   Krosstafla	   fyrir	   tengsl	   áfengisneyslu	   og	   reykinga	   við	   íþróttaiðkun	   með	  

íþróttafélagi.	  

	   Stundar	  íþróttir	  með	  íþróttafélagi	  

	  

Aldrei	   1-‐3	  sinnum	  í	  viku	   4	  sinnum	  í	  viku	  eða	  oftar	  

Áfengisneysla	  

	   	   	  Hefur	  aldrei	  orðið	  drukkin/n	   3182	  (82.4%)	   2142	  (89.8%)	   3885	  (93.2%)	  

Hefur	  orðið	  drukkin/n	  1	  sinni	  eða	  oftar	   678	  (17.6%)	   244	  (10.2%)	   283	  (6.8%)	  

Samtals	   3860	  (100%)	   2386	  (100%)	   4168	  (100%)	  

	   	   	   	  Reykingar	  

	   	   	  Hefur	  aldrei	  reykt	   3032	  (78.7%)	   2061	  (86.5%)	   3859	  (92.5%)	  

Hefur	  reykt	  1	  sinni	  eða	  oftar	   820	  (21.3%)	   321	  (13.5%)	   315	  (7.5%)	  

Samtals	   3852	  (100%)	   2382	  (100%)	   4174	  (100%)	  

	  
	  

Þegar	  hlutföll	  áfengisneyslu	  og	  reykinga	  eru	  skoðuð	  eftir	  því	  hvort	  unglingar	  stunda	  

íþróttir	  með	  íþróttafélagi	  eða	  ekki	  kemur	  greinilega	  í	  ljós	  að	  undantekningarlaust	  er	  

mun	  lægra	  hlutfall	  sem	  stundar	  íþróttir	  með	  íþróttafélagi	  sem	  hafa	  neytt	  áfengis	  eða	  

reykt	  sígarettur	  í	  samanburði	  við	  þá	  sem	  ekki	  stunda	  íþróttir	  með	  íþróttafélagi.	  Með	  

öðrum	   orðum	   þá	   má	   sjá	   að	   hlutfallslega	   færri	   unglingar	   sem	   stunda	   íþróttir	   hafa	  

neytt	  áfengis	  eða	  reykt	  sígarettur	  heldur	  en	  þeir	  unglingar	  sem	  stunda	  ekki	   íþróttir.	  

Einnig	   sést	   greinilegur	   stigsmunur	   á	   milli	   þeirra	   unglinga	   sem	   stunda	   íþróttir	   einu	  

sinni	   til	  þrisvar	   í	   viku	  og	  þeirra	   sem	  stunda	   íþróttir	   fjórum	  sinnum	   í	   viku	  eða	  oftar.	  

Þeir	  sem	  stunda	   íþróttir	  einu	  sinni	   til	  þrisvar	   í	  viku	  hafa	  hærra	  hlutfall	  af	  þeim	  sem	  

hafa	   aldrei	   orðið	   drukkin	   eða	   reykt	   sígarettur	   í	   samanburði	   við	   þá	   sem	  æfa	   aldrei	  

íþróttir.	  Þeir	  sem	  stunda	  íþróttir	  fjórum	  sinnum	  í	  viku	  eða	  oftar	  hafa	  síðan	  enn	  hærra	  

hlutfall	  af	  þeim	  sem	  aldrei	  hafa	  drukkið	  heldur	  en	  þeir	  sem	  æfa	  einu	  sinni	  til	  þrisvar	  

sinnum	  í	  viku.	  

Sem	  dæmi	  má	  nefna	  að	  7,5%	  unglinga	  sem	  æfa	  íþróttir	  fjórum	  sinnum	  í	  viku	  eða	  

oftar	  hafa	  einhverntíman	  orðið	  drukkin	  í	  samanburði	  við	  10,2%	  þeirra	  sem	  æfa	  einu	  

sinni	  til	  þrisvar	  og	  17,6%	  unglinga	  sem	  ekki	  eru	  í	  íþróttum.	  Sömu	  sögu	  er	  að	  segja	  um	  

reykingar,	   af	   þeim	   sem	   æfa	   ekki	   íþróttir	   eru	   21,3%	   sem	   hafa	   prófað	   að	   reykja	  

sígarettur.	  Þeir	  sem	  æfa	  íþróttir	  hafa	  mun	  lægra	  hlutfall	  sem	  hefur	  prófað	  að	  reykja,	  

hjá	  þeim	  sem	  æfa	  einu	  sinni	  til	  þrisvar	  eru	  13,5%	  sem	  hafa	  prófað	  að	  reykja	  og	  hjá	  

þeim	  sem	  æfa	  fjórum	  sinnum	  eða	  oftar	  eru	  aðeins	  7,5%	  sem	  hafa	  prófað	  að	  reykja.	  

Þessi	   munur	   sem	   hér	   hefur	   verið	   greint	   frá	   er	   marktækur	   munur	   miðað	   við	  

niðurstöður	  Kí-‐kvaðrat	  prófsins.	  Með	  öðrum	  orðum	  er	  marktækur	  munur	  á	  því	  hvort	  

unglingar	   neyti	   áfengis	   eða	   noti	   tóbak	   eftir	   því	   hvort	   þeir	   stundi	   íþróttir	   með	  

íþróttafélagi	  eða	  ekki.	  Þeir	  sem	  stunda	  íþróttir	  með	  íþróttafélagi	  neyta	  síður	  áfengis	  

og	  reykja	  síður	  sígarettur	  heldur	  en	  þeir	  sem	  ekki	  stunda	   íþróttir	  með	   íþróttafélagi.	  

Einnig	  er	  til	  staðar	  ákveðinn	  stigsmunur	  eftir	  því	  hversu	  oft	  unglingarnir	  æfa	  íþróttir,	  

þeir	   sem	   æfa	   fjórum	   sinnum	   í	   viku	   eða	   oftar	   eru	   ólíklegri	   til	   þess	   að	   hafa	   neytt	  

áfengis	   eða	   reykt	   sígarettur	   heldur	   en	   þeir	   sem	  æfa	   einu	   sinni	   til	   þrisvar	   sinnum	   í	  

viku.	  	  

Þeir	   sem	  æfa	   íþróttir	  með	   íþróttafélagi	  eiga	  oft	  marga	  vini	   innan	   íþróttana.	  Þeir	  

sem	  stunda	  saman	  íþróttir	  oft	  í	  viku	  og	  tilheyra	  sama	  liðinu	  tengjast	  oft	  vinaböndum	  

og	   mynda	   með	   sér	   sameiginleg	   viðhorf	   og	   gildi.	   Vegna	   þessa	   ættu	   unglingar	   í	  

íþróttum	   síður	   að	   eiga	   vini	   sem	   drekka	   áfengi	   og	   reykja	   sígarettur.	   Tafla	   sex	   sýnir	  

sambandið	  á	  milli	  þess	  að	  æfa	   íþróttir	  með	   íþróttafélagi	  og	  þess	  hvort	  unglingarnir	  

eigi	  vini	  sem	  drekki	  áfengi	  eða	  reyki	  sígarettur.	  	  

Tafla	  6.	  Krosstafla	  fyrir	  tengsl	  íþróttaiðkunar	  með	  íþróttafélagi	  við	  það	  hversu	  margir	  

af	  vinum	  viðkomandi	  neyta	  áfengis	  eða	  reykja	  sígarettur.	  	  

	  

	  

Þegar	  tafla	  sex	  er	  skoðuð	  kemur	  í	  ljós	  að	  færri	  unglingar	  sem	  stunda	  íþróttir	  með	  

íþróttafélagi	   eiga	   vini	   sem	   drekka	   áfengi	   eða	   reykja	   sígarettur.	   Hærra	   hlutfall	  

unglinga	   sem	   stunda	   íþróttir	  með	   íþróttafélagi	   á	   enga	   vini	   sem	   drekka	   áfengi	   eða	  

reykja	   sígarettur	   heldur	   en	   hlutfall	   þeirra	   unglinga	   sem	   ekki	   æfa	   íþróttir	   með	  

íþróttafélagi.	   Hlutfall	   þeirra	   sem	   eiga	   enga	   vini	   sem	   drekka	   áfengi	   eða	   reykja	  

sígarettur	   fer	   einnig	   hækkandi	   eftir	   því	   hversu	   oft	   unglingarnir	   æfa	   íþróttir.	   Sem	  

dæmi	  má	  nefna	  að	  meðal	  þeirra	   sem	  æfa	  aldrei	   íþróttir	  með	   íþróttafélagi	  eru	  50%	  

sem	  eiga	  enga	  vini	  sem	  drekka,	  en	  meðal	  þeirra	  sem	  æfa	  íþróttir	  einu	  sinni	  til	  þrisvar	  

í	   viku	   eru	   það	   58,4%	   sem	  eiga	   enga	   vini	   sem	  drekka	   og	   hjá	   þeim	   sem	  æfa	   fjórum	  

sinnum	   í	   viku	   eða	   oftar	   er	   hlutfallið	   orðið	   61,7%.	   Sami	   munur	   er	   til	   staðar	   hvað	  

varðar	   reykingar,	  meðal	   þeirra	   sem	  æfa	  ekki	   íþróttir	   eru	  61,1%	   sem	  eiga	  enga	   vini	  

	  

Stundar	  íþróttir	  með	  íþróttafélagi	  

	  

Aldrei	   1-‐3	  sinnum	  í	  viku	  

4	  sinnum	  í	  viku	  

eða	  oftar	  

Áfengisneysla	  vina	  

	   	   	  Hversu	  margir	  af	  vinum	  þínum	  telur	  þú	  að	  drekki	  áfengi?	  	  

	   	  Engir	  	   1931	  (50%)	   1394	  (58.4%)	   2568	  (61.7%)	  

Fáir	  eða	  nokkrir	   1643	  (42.5%)	   884	  (37%)	   1470	  (35.5%)	  

Flestir	  eða	  nær	  allir	   289	  (7.5%)	   111	  (4.6%)	   127	  (3%)	  

Samtals	   3863	  (100%)	   2389	  (100%)	   4165	  (100%)	  

	   	   	   	  Reykingar	  vina	  

	   	   	  Hversu	  margir	  af	  vinum	  þínum	  telur	  þú	  að	  reyki	  sígarettur?	   	  

	   	  Engir	   2360	  (61.1%)	   1686	  (70.5%)	   3156	  (75.7%)	  

Fáir	  eða	  nokkrir	   1343	  (34.8%)	   656	  (27.4%)	   974	  (23.4%)	  

Flestir	  eða	  nær	  allir	   161	  (4.2%)	   50	  (2.1%)	   41	  (1%)	  

Samtals	   3864	  (100%)	   2392	  (100%)	   4171	  (100%)	  

sem	   reykja,	   en	   meðal	   þeirra	   sem	   æfa	   einu	   sinni	   til	   þrisvar	   er	   hlutfallið	   70,5%	   og	  

meðal	   þeirra	   sem	   æfa	   fjórum	   sinnum	   eða	   oftar	   er	   það	   orðið	   75,5%.	   Einnig	   sést	  

töluverður	  munur	  á	  þeim	  sem	  eiga	  fáa	  eða	  marga	  vini	  sem	  drekka	  áfengi	  eða	  reykja	  

sígarettur	  en	   í	  þeim	  hópum	  er	  hærra	  hlutfall	  meðal	  þeirra	  sem	  stunda	  ekki	   íþróttir	  

með	  íþróttafélagi.	  	  

Þegar	   á	   heildina	   er	   litið	   er	   helsta	   niðurstaðan	   sú	   að	   þeir	   unglingar	   sem	   stunda	  

íþróttir	  drekka	  síður	  áfengi	  og	  reykja	  síður	  sígarettur.	  Að	  auki	  eiga	  þeir	  sem	  stunda	  

íþróttir	  einnig	  færri	  vini	  sem	  eru	  að	  drekka	  áfengi	  eða	  reykja	  sígarettur.	  Tengslin	  fara	  

einnig	  vaxandi	  eftir	  því	  hversu	  oft	  unglingarnir	  æfa	  íþróttir.	  Því	  oftar	  sem	  unglingarnir	  

æfa	   íþróttir	   í	   viku	   því	   ólíklegri	   eru	   þeir	   til	   þess	   að	   hafa	   neytt	   áfengis	   eða	   reykt	  

sígarettur	  og	  því	  oftar	  sem	  þeir	  æfa	  eru	  þeir	  einnig	  ólíklegri	  til	  þess	  að	  eiga	  vini	  sem	  

hafa	  neytt	  áfengis	  eða	  reykt	  sígarettur.	  	  	  

Tvíkosta	  aðhvarfsgreining	  

Til	   þess	   að	   skoða	   enn	   betur	   samspilið	   á	   milli	   íþróttaiðkunar	   með	   íþróttafélagi	   og	  

áfengisneyslu	  og	  reykinga	  þá	  er	  gerð	  tvíkosta	  aðhvarfsgreining.	  Niðurstöður	  tvíkosta	  

aðhvarfsgreiningar	   má	   sjá	   í	   töflu	   sjö.	   Í	   töflunni	   eru	   sýndar	   niðurstöður	   í	   tveimur	  

jöfnum,	   sú	   fyrri	   er	   fyrir	   áhrif	   óháðu	   breytanna	   á	   áfengisneyslu	   unglinganna	   og	   sú	  

seinni	  er	  fyrir	  áhrif	  sömu	  óháðu	  breyta	  á	  reykingar	  unglinganna.	  	  

	  Niðurstöðurnar	   sýna	   að	   allar	   óháðu	   breyturnar	   hafa	   nær	   allar	  marktæk	   áhrif	   á	  

áfengisneyslu	   og	   reykingar	   unglinganna.	   Það	   reynist	   ekki	   vera	  marktækur	  munur	   á	  

áfengisneyslu	  þeirra	  unglinga	  sem	  æfa	  einu	  sinni	  til	  þrisvar	  í	  viku	  og	  þeirra	  sem	  æfa	  

aldrei	   íþróttir	   og	   ekki	   er	   marktækur	   munur	   á	   bæði	   áfengisneyslu	   og	   reykingum	  

unglinga	  í	  9.	  bekk	  og	  8.bekk.	  Þær	  niðurstöður	  eiga	  því	  eingöngu	  við	  um	  þann	  árgang	  

unglinga	  sem	  tók	  þátt	   í	   rannsókninni	  og	  ekki	  er	  hægt	  að	  nota	  niðurstöðurnar	  til	  að	  

alhæfa	  yfir	  á	  þýði	  allra	  unglinga.	  Hægt	  er	  að	  segja	  að	  íþróttaiðkun	  með	  íþróttafélagi,	  

áfengisneysla	   og	   reykingar	   vina,	   kyn	   og	   bekkur	   hafi	   sterkt	   forspárgildi	   hvað	   varðar	  

áfengisneyslu	  og	  reykingar	  unglinganna	  sjálfra.	  	  

Tafla	   7.	   Niðurstöður	   tvíkosta	   aðhvarfsgreiningar	   fyrir	   áhrif	   íþróttaiðkunar,	   kyns,	  

bekkjar,	   áfengisneyslu	   og	   reykinga	   vina	   á	   tvær	   háðar	   breytur,	   áfengisneyslu	   og	  

reykingar	  unglingsins.	  

	  

	  

Jafna	  1	   sýnir	  upplýsingar	  um	  áhrif	  óháðu	  breytanna	  á	  áfengisneyslu	  unglinga.	  Ef	  

taflan	  er	  skoðuð	  kemur	  í	  ljós	  að	  þeir	  unglingar	  sem	  æfa	  íþróttir	  með	  íþróttafélagi	  eru	  

líklegri	  til	  þess	  að	  vera	  í	  þeim	  hópi	  unglinga	  sem	  aldrei	  hefur	  orðið	  drukkinn.	  Þeir	  sem	  

æfa	   íþróttir	   einu	   sinni	   til	   þrisvar	   í	   viku	   eru	   aðeins	   ólíklegri	   til	   þess	   að	   hafa	   orðið	  

drukknir	   heldur	   en	   þeir	   sem	  æfa	   aldrei	   og	   þeir	   sem	  æfa	   fjórum	   sinnum	   í	   viku	   eða	  

oftar	   eru	   ennþá	   ólíklegri	   til	   að	   hafa	   orðið	   drukkin.	   	   Strákar	   eru	   líklegri	   heldur	   en	  

stelpur	  til	  þess	  að	  hafa	  orðið	  drukknir	  og	  því	  eldri	  sem	  unglingarnir	  eru	  í	  því	   líklegri	  

eru	  þeir	  til	  þess	  að	  hafa	  orðið	  drukknir.	  Þeir	  sem	  eru	   í	  9.	  bekk	  eru	  aðeins	   líklegri	  til	  

þess	  að	  hafa	  orðið	  drukknir	  heldur	  en	  þeir	   sem	  eru	   í	  8.	  bekk	  og	  þeir	   sem	  eru	   í	  10.	  

bekk	  eru	  enn	  líklegri	  til	  þess	  að	  hafa	  orðið	  drukknir	  heldur	  en	  þeir	  sem	  eru	  í	  8.	  bekk.	  	  

	   Jafna	  1	  

Háð	  breyta:	  Áfengisneysla	  

Jafna	  2	  

Háð	  breyta:	  Reykingar	  

	   Logit	  

stuðull	  

Staðalvilla	   	   Logit	  

stuðull	  

Staðalvilla	  

Íþróttir	  1-‐3	  í	  viku	   -‐0.409	   0.095	   	   -‐0.417*	   0.083	  

Íþróttir	  4	  sinnum	  eða	  oftar	   -‐0.740*	   0.087	   	   -‐0.996*	   0.080	  

Stelpur	   -‐0.277*	   0.074	   	   -‐0.599*	   0.067	  

9.	  bekkur	   0.194	   0.112	   	   0.127	   0.044	  

10.	  bekkur	   0.743*	   0.104	   	   0.182*	   0.088	  

Áfengi	  –	  Fáir	  vinir	   1.561*	   0.122	   	   0.763*	   0.139	  

Áfengi	  –	  Margir	  vinir	   3.215*	   0.169	   	   1.867*	   0.216	  

Reykingar	  –	  Fáir	  vinir	   0.882*	   0.093	   	   1.389*	   0.127	  

Reykingar	  –	  Margir	  vinir	   2.067*	   0.208	   	   2.794*	   0.305	  

Fasti	  jöfnu	   -‐3.693	   	   	   -‐2.530	   	  

*	  P	  <	  0.01	   	   	   	   	   	  

Áfengisneysla	   og	   reykingar	   vina	   auka	   líkurnar	   á	   því	   að	   unglingur	   hafi	   orðið	  

drukkinn.	  Það	  þýðir	   að	  því	   fleiri	   vini	   sem	  unglingur	  á	   sem	  neytir	   áfengis	  eða	   reykir	  

sígarettur	   því	   hærri	   eru	   líkurnar	   á	   því	   að	   unglingurinn	   hafi	   orðið	   drukkinn.	  

Áfengisneysla	   vina	   hefur	   sterkara	   forspárgildi	   heldur	   en	   reykingar	   vina	   	   fyrir	  

áfengisneyslu	  unglingsins.	  Þeir	  sem	  eiga	  fáa	  en	  einhverja	  vini	  sem	  drekka	  áfengi	  eru	  

líklegri	  til	  að	  hafa	  orðið	  drukknir	  en	  þeir	  sem	  eiga	  enga	  vini	  sem	  drekka	  áfengi.	  Þeir	  

sem	   eiga	   marga	   vini	   sem	   drekka	   áfengi	   eru	   ennþá	   líklegri	   til	   þess	   að	   hafa	   orðið	  

drukknir	  heldur	  en	  þeir	  sem	  eiga	  enga	  vini	  sem	  drekka	  áfengi.	  	  Sömu	  sögu	  er	  að	  segja	  

um	  reykingarnar,	  þeir	  sem	  eiga	  fáa	  en	  einhverja	  vini	  sem	  reykja	  sígarettur	  eru	  líklegri	  

til	  að	  hafa	  orðið	  drukknir	  en	  þeir	  sem	  eiga	  enga	  vini	  sem	  reykja.	  Þeir	  sem	  eiga	  marga	  

vini	  sem	  reykja	  sígarettur	  eru	  ennþá	  líklegri	  til	  þess	  að	  hafa	  orðið	  drukknir	  heldur	  en	  

þeir	  sem	  eiga	  enga	  vini	  sem	  reykja.	  	  

Ef	   skoðuð	   er	   jafna	   2	   þá	   kemur	   í	   ljós	   nákvæmlega	   sama	   mynstur	   hvað	   varðar	  

reykingar	  unglinga.	  Allar	  óháðu	  breyturnar	  hafa	  marktæk	  áhrif	  á	  reykingar	  unglinga	  

fyrir	  utan	  breytuna	  9.	  bekkur.	  Niðurstöðurnar	  eru	  að	  þeir	  unglingar	  sem	  æfa	  íþróttir	  

með	   íþróttafélagi	  eru	   líklegri	   til	  þess	  að	  vera	   í	  þeim	  hópi	  unglinga	  sem	  aldrei	  hefur	  

reykt	  sígarettur.	  Þeir	  sem	  æfa	  íþróttir	  einu	  sinni	  til	  þrisvar	  í	  viku	  eru	  töluvert	  ólíklegri	  

til	  þess	  að	  hafa	  reykt	  sígarettur	  heldur	  en	  þeir	  sem	  æfa	  aldrei	  og	  þeir	  sem	  æfa	  fjórum	  

sinnum	  í	  viku	  eða	  oftar	  eru	  ennþá	  ólíklegri	  til	  að	  hafa	  reykt	  sígarettur.	  	  Íþróttaiðkun	  

dregur	  meira	  úr	   líkunum	  á	  reykingum	  heldur	  en	   líkunum	  á	  áfengisneyslu	  þó	  svo	  að	  

íþróttaiðkun	  dragi	  verulega	  úr	  hvoru	  tveggja.	  	  

Strákar	   eru	   síðan	   líklegri	   heldur	   en	   stelpur	   til	   þess	   að	   hafa	   prófað	   að	   reykja	  

sígarettur	  og	  því	  eldri	  sem	  unglingarnir	  eru	  í	  því	  líklegri	  eru	  þeir	  til	  þess	  að	  hafa	  reykt	  

sígarettur.	  Þeir	  sem	  eru	  í	  9.	  bekk	  eru	  aðeins	  líklegri	  til	  þess	  að	  hafa	  reykt	  heldur	  en	  

þeir	  sem	  eru	  í	  8.	  bekk	  og	  þeir	  sem	  eru	  í	  10.	  bekk	  eru	  einnig	  aðeins	  líklegri	  til	  þess	  að	  

hafa	   reykt	  heldur	  en	  þeir	   sem	  eru	   í	  8.	  bekk.	  Ekki	  er	  mikill	  munur	  á	   reykingum	  eftir	  

bekkjardeild	   að	   minnsta	   kosti	   ekki	   í	   samanburði	   við	   þann	   mun	   sem	   sést	   á	  

áfengisneyslunni	  eftir	  bekkjardeild.	  	  

Áfengisneysla	   og	   reykingar	   vina	   auka	   líkurnar	   á	   reykingum	   unglinga	   líkt	   og	   þær	  

breytur	   auka	   líkurnar	   á	   áfengisneyslu.	   Því	   fleiri	   vini	   sem	   unglingur	   á	   sem	   drekka	  

áfengi	   eða	   reykja	   sígarettur	   því	  meiri	   eru	   líkurnar	   á	   því	   að	   unglingurinn	   hafi	   orðið	  

drukkinn.	  Reykingar	  vina	  hafa	  sterkara	  forspárgildi	  fyrir	  reykingar	  unglings	  heldur	  en	  



	  	  

	  
69	  

áfengisneysla	  vina.	  Þeir	  sem	  eiga	  fáa	  en	  einhverja	  vini	  sem	  drekka	  áfengi	  eru	  líklegri	  

til	  að	  hafa	  reykt	  heldur	  en	  þeir	  sem	  eiga	  enga	  vini	  sem	  drekka	  áfengi.	  Þeir	  sem	  eiga	  

marga	  vini	  sem	  drekka	  áfengi	  eru	  ennþá	  líklegri	  til	  þess	  að	  hafa	  reykt	  heldur	  en	  þeir	  

sem	  eiga	  enga	  vini	  sem	  drekka	  áfengi.	  	  Áhrif	  reykinga	  vina	  á	  reykingar	  eru	  ívið	  meiri,	  

þeir	  sem	  eiga	  fáa	  en	  einhverja	  vini	  sem	  reykja	  sígarettur	  eru	  líklegri	  til	  að	  hafa	  reykt	  

heldur	  en	  þeir	   sem	  eiga	  enga	  vini	   sem	  reykja.	  Þeir	   sem	  eiga	  marga	  vini	   sem	  reykja	  

sígarettur	  eru	  ennþá	  líklegri	  til	  þess	  að	  hafa	  reykt	  heldur	  en	  þeir	  sem	  eiga	  enga	  vini	  

sem	  reykja.	  	  

Forspárlíkindi	  

Þar	   sem	   notast	   er	   við	   tvíkosta	   aðhvarfsgreiningu	   er	   ekki	   er	   hægt	   að	   reikna	   forspá	  

með	  jöfnu	  bestu	  línu	  líkt	  og	  gert	  er	  í	  venjulegri	  aðhvarfsgreiningu.	  Til	  þess	  að	  skoða	  

enn	  betur	  áhrif	  íþróttaiðkunar	  með	  íþróttafélagi	  og	  annarra	  þátta	  á	  áfengisneyslu	  og	  

reykingar	   unglinga	   verða	   reiknuð	   forspárlíkindi	   og	   niðurstöður	   þeirra	   útreikninga	  

birtir	  myndrænt.	   Forspárlíkindi	   segja	   til	   um	   líkurnar	   á	   því	   að	   tiltekinn	   einstaklingur	  

hafi	   orðið	   drukkinn	   eða	   hafi	   reykt	   sígarettur	   eftir	   því	   hvort	   hann	  æfi	   íþróttir	   með	  

íþróttafélagi	   og	   þá	   hversu	   oft,	   hvort	   hann	   sé	   sé	   strákur	   eða	   stelpa,	   eigi	   enga	   eða	  

marga	   vini	   sem	   drekki	   áfengi	   og	   svo	   framvegis.	   Þegar	   verið	   er	   að	   skoða	   ákveðnar	  

breytur	   sérstaklega	   eins	   og	   til	   dæmis	   íþróttaiðkun	   og	   kyn	   þá	   er	   öðrum	   breytum	   í	  

jöfnunni	  haldið	  föstum	  á	  meðaltali.	  Þá	  er	  eingöngu	  verið	  að	  skoða	  áhrif	  þeirra	  breyta	  

sem	  tekið	  er	  fram	  og	  allir	  fá	  meðaltals	  gildi	  á	  öðrum	  breytum.	  Fyrst	  verða	  skoðaðar	  

líkurnar	   á	   því	   að	   unglingarnir	   hafi	   orðið	   drukknir	   um	   ævina	   og	   þar	   eftir	   verða	  

skoðaðar	  líkurnar	  á	  því	  að	  unglingarnir	  hafi	  reykt	  sígarettur	  um	  ævina.	  

Áfengisneysla	  

Á	   mynd	   fjögur	   kemur	   í	   ljós	   að	   því	   oftar	   sem	   unglingar	   stunda	   íþróttir	   með	  

íþróttafélagi	  því	  ólíklegri	  eru	  þeir	  til	  þess	  að	  hafa	  orðið	  drukknir.	  Einnig	  kemur	  í	   ljós	  

að	  strákar	  eru	   líklegri	  heldur	  en	  stelpur	  til	  þess	  að	  hafa	  orðið	  drukknir.	  Munurinn	  á	  

strákum	  og	  stelpur	  er	  meiri	  á	  meðal	  þeirra	  sem	  ekki	  stunda	  íþróttir	  með	  íþróttafélagi	  

í	   samanburði	   við	   þá	   sem	   æfa	   íþróttir	   hvort	   sem	   það	   er	   einu	   sinni	   til	   þrisvar	   eða	  

fjórum	   sinnum	   eða	   oftar.	   Sem	   dæmi	  má	   nefna	   að	   aðeins	   5,8%	   líkur	   eru	   á	   því	   að	  

stelpa	   sem	   stundar	   íþróttir	   með	   íþróttafélagi	   fjórum	   sinnum	   í	   viku	   eða	   oftar	   hafi	  

orðið	  drukkin	  um	  ævina.	  Strákar	  sem	  æfa	  fjórum	  sinnum	  eða	  oftar	  eru	  aðeins	  líklegri	  

til	  þess	  að	  hafa	  orðið	  drukknir	  þar	  sem	  líkurnar	  hjá	  þeim	  eru	  7,5%.	  Hjá	  þeim	  stelpum	  

sem	  æfa	  einu	  sinni	  til	  þrisvar	  í	  viku	  eru	  líkurnar	  á	  því	  að	  hafa	  orðið	  drukkin	  7,9%	  	  en	  

hjá	   strákum	   sem	  æfa	   jafn	   oft	   eru	   þær	   10,2%.	   Líkurnar	   hjá	   strákum	   sem	   ekki	   æfa	  

íþróttir	  með	  íþróttafélagi	  eru	  töluvert	  hærri	  eða	  14,6%	  og	  líkurnar	  hjá	  stelpum	  sem	  

æfa	  ekki	  íþróttir	  eru	  síðan	  11,4%.	  Líkurnar	  á	  áfengisneyslu	  unglinga	  fara	  stiglækkandi	  

hjá	  báðum	  kynjum	  eftir	  því	  sem	  þau	  æfa	  oftar	  í	  viku	  íþróttir	  með	  íþróttafélagi.	  

	  

Mynd	   4.	  Reiknuð	   forspárlíkindi	   fyrir	   líkurnar	  á	  því	  að	  unglingur	  hafi	  orðið	  drukkinn	  

eftir	  íþróttaiðkun	  og	  kyni.	  

Á	  mynd	  fimm	  má	  sjá	  svipaðar	  niðurstöður	  og	  á	  mynd	  fjögur	  hér	  að	  ofan	  nema	  hér	  er	  

verið	   að	   skoða	   bekk	   í	   staðinn	   fyrir	   kyn.	   Eins	   og	   áður	   eru	   þeir	   unglingar	   sem	   æfa	  

íþróttir	  ólíklegri	  til	  þess	  að	  hafa	  orðið	  drukknir	  heldur	  en	  þeir	  sem	  æfa	  ekki	   íþróttir.	  

Einnig	  kemur	  hér	  í	  ljós	  munurinn	  eftir	  því	  hvort	  unglingarnir	  eru	  í	  8.,	  9.,	  eða	  10.	  bekk.	  

Eins	  og	  við	  mátti	  búast	  þá	  aukast	  líkurnar	  á	  því	  að	  unglingarnir	  hafi	  orðið	  drukknir	  því	  

eldri	  sem	  þeir	  eru.	  Ekki	  er	  ýkja	  mikill	  munur	  á	  unglingum	  í	  8.	  og	  9.	  bekk	  en	  munurinn	  

verður	   töluvert	   meiri	   í	   10.	   bekk.	   Áberandi	   mestur	   munur	   á	   milli	   bekkja	   er	   meðal	  

þeirra	  unglinga	  sem	  stunda	  ekki	   íþróttir.	  Ef	   skoðaðir	  eru	  þeir	  unglingar	  sem	  stunda	  

aldrei	   íþróttir	  þá	  eru	  9,8%	   líkur	  á	  því	  að	  þeir	   sem	  eru	   í	  8.	  bekk	  hafi	  orðið	  drukknir,	  

11,6%	  líkur	  hjá	  þeim	  sem	  eru	   í	  9.	  bekk	  og	  18,6%	  líkur	  hjá	  þeim	  sem	  eru	   í	  10.	  bekk.	  

Líkurnar	   fara	   svo	   lækkandi	   eftir	   því	   sem	   unglingarnir	   æfa	   íþróttir	   oftar	   í	   viku	   en	  

aðeins	  4,9%	  líkur	  eru	  á	  því	  að	  unglingur	  sem	  æfir	  fjórum	  sinnum	  í	  viku	  og	  er	  í	  8.	  bekk	  

hafi	  orðið	  drukkinn,	  5,9%	  hjá	  þeim	  í	  9.bekk	  og	  9,8%	  hjá	  þeim	  í	  10.	  bekk	  sem	  æfa	  jafn	  

oft.	  	  

	  

Mynd	   5.	  Reiknuð	   forspárlíkindi	   fyrir	   líkurnar	  á	  því	  að	  unglingur	  hafi	  orðið	  drukkinn	  

eftir	  íþróttaiðkun	  og	  bekk.	  

Mynd	   6.	  Reiknuð	   forspárlíkindi	   fyrir	   líkurnar	  á	  því	  að	  unglingur	  hafi	  orðið	  drukkinn	  

eftir	  íþróttaiðkun	  og	  fjölda	  vina	  sem	  drekka	  áfengi.	  

	  
Mynd	  sex	  sýnir	  líkurnar	  á	  áfengisneyslu	  eftir	  því	  hversu	  oft	  unglingar	  stunda	  íþróttir	  

með	  íþróttafélagi	  og	  einnig	  eftir	  því	  hversu	  marga	  vini	  unglingarnir	  eiga	  sem	  drekka	  

áfengi.	   Þessi	   mynd	   sýnir	   greinilega	   hve	   gríðarlega	   sterk	   jafningjaáhrifin	   eru.	   Þeir	  

unglingar	  sem	  eiga	  vini	  sem	  drekka	  áfengi	  eru	  margfalt	   líklegri	   til	  þess	  að	  gera	  slíkt	  

sjálfir.	  	  

Þeir	  unglingar	  sem	  segjast	  eiga	  enga	  vini	  sem	  drekka	  áfengi	  eru	  mjög	  ólíklegir	  til	  

þess	  að	  hafa	  orðið	  drukknir	   sama	  hvort	  þeir	  æfi	   íþróttir	   eða	  ekki.	  Aðeins	  eru	  1,9%	  

líkur	  á	  því	  að	  unglingur	  sem	  æfir	  íþróttir	  fjórum	  sinnum	  í	  viku	  eða	  oftar	  og	  á	  enga	  vini	  

sem	  drekka	  áfengi	  hafi	  orðið	  drukkinn,	  líkurnar	  hjá	  þeim	  sem	  æfa	  einu	  sinni	  til	  þrisvar	  

í	  viku	  eru	  2,6%,	  á	  meðan	  3,9%	  líkur	  eru	  á	  því	  að	  sá	  sem	  ekki	  æfir	   íþróttir	  og	  á	  enga	  

vini	  sem	  drekka	  hafi	  orðið	  drukkinn.	  Ef	  skoðaðir	  eru	  þeir	  unglingar	  sem	  eiga	  nokkra	  

eða	   fáa	  vini	   sem	  drekka	  áfengi	  þá	  eru	  þeir	   töluvert	   líklegri	   til	  þess	  að	  drekka	  sjálfir	  

heldur	  en	  þeir	  sem	  eiga	  enga	  vini	  sem	  drekka	  áfengi.	  Þetta	  mynstur	  kemur	  fram	  bæði	  

meðal	  þeirra	  unglinga	  sem	  æfa	   íþróttir	  og	  þeirra	  sem	  ekki	  æfa	   íþróttir.	  Munurinn	  á	  

unglingunum	  eftir	  því	  hvort	  þeir	  æfi	   íþróttir	  er	  þó	  meiri	  hér	  þar	  sem	  töluvert	  hærri	  

líkur	   eru	   á	   því	   að	   unglingur	   sem	  er	   ekki	   í	   íþróttum	  og	   á	   einhverja	   vini	   sem	  drekka	  

áfengi	  drekki	  það	  sjálfur.	  Þeir	  unglingar	  sem	  eiga	  marga	  vini	  sem	  drekka	  áfengi	  eru	  

frekar	   líklegir	   til	   þess	   að	  drekka	  það	   sjálfir.	   Þeir	   unglingar	   sem	  æfa	   ekki	   íþróttir	   og	  

eiga	  marga	   vini	   sem	   drekka	   áfengi	   hafa	   50,2%	   líkur	   á	   því	   að	   þeir	   hafi	   sjálfir	   orðið	  

drukknir.	   Líkurnar	   á	   áfengisneyslu	   fara	   síðan	   lækkandi	   eftir	   því	   hversu	   oft	  

unglingarnir	  æfa	  íþróttir	  en	  þeir	  sem	  æfa	  einu	  sinni	  til	  þrisvar	  eru	  aðeins	  ólíklegri	  til	  

að	  hafa	  orðið	  drukknir,	  eða	  40,1%	  og	  líkurnar	  hjá	  þeim	  sem	  æfa	  fjórum	  sinnum	  eða	  

oftar	  eru	  32,5%.	  	  

Í	  stuttu	  máli	  er	  hægt	  að	  segja	  að	  áfengisneysla	  unglinga	  fari	  stiglækkandi	  því	  oftar	  

sem	   unglingarnir	   stunda	   íþróttir	   og	   að	   sama	   skapi	   fer	   áfengisneysla	   unglinga	  

stighækkandi	  eftir	  því	  hversu	  marga	  vini	  unglingurinn	  á	  sem	  drekka	  áfengi.	  Munurinn	  

á	   unglingunum	  eftir	   því	   hvort	   þeir	   stundi	   íþróttir	   er	   þar	  með	  mestur	  meðal	   þeirra	  

unglinga	   sem	   eiga	   marga	   vini	   sem	   drekka	   áfengi.	   Hér	   er	   greinilegt	   samspil	   á	   milli	  

íþróttaiðkunar	  og	  félagslegra	  áhrifa	  frá	  vinum.	  Ef	  unglingar	  eiga	  ekki	  neina	  vini	  sem	  

drekka	   áfengi	   þá	   hefur	   íþróttaiðkun	   lítil	   áhrif	   þar	   sem	   þeir	   unglingar	   eru	   mjög	  

ólíklegir	   til	   þess	   að	   drekka	   sjálfir	   sama	   hvort	   þeir	   séu	   í	   íþróttum	   eða	   ekki.	   Þeir	  

unglingar	   sem	  eiga	   fáa	   eða	  marga	   vini	   sem	  drekka	   áfengi	   eru	   líklegri	   til	   að	   drekka	  

sjálfir	  en	  þarna	  spilar	   íþróttaiðkunin	  meira	  inn	  í.	  Þeir	  unglingar	  sem	  æfa	  íþróttir	  eru	  

ólíklegri	   til	   að	   drekka	   áfengi	   þó	   þeir	   eigi	   fáa	   eða	   marga	   vini	   sem	   drekka	   áfengi	   í	  

samanburði	   við	   þá	   sem	   ekki	   æfa	   íþróttir	   og	   eiga	   fáa	   eða	   marga	   vini	   sem	   drekka	  

áfengi.	  	  

Mynd	  7.	  Reiknuð	  forspárlíkindi	  fyrir	  líkurnar	  á	  því	  að	  unglingar	  hafi	  orðið	  drukknir	  	  

	  

Á	  mynd	  sjö	  má	  sjá	   fremur	  öfgafullt	  dæmi	   sem	  sett	  er	   fram	  til	  þess	  að	   sýna	  það	  

hversu	  mikil	   áhrif	   þessar	   breytur	   sem	   notast	   er	   við	   í	   þessari	   greiningu	   geta	   haft	   á	  

líkurnar	  á	  því	  að	  unglingur	  hafi	  orðið	  drukkinn.	  	  

Á	   myndinni	   eru	   tekin	   dæmi	   um	   fjóra	   unglinga	   í	   10.	   bekk,	   í	   fyrsta	   lagi	   strák	   og	  

stelpu	  sem	  æfa	  íþróttir	  fjórum	  sinnum	  í	  viku	  eða	  oftar	  ásamt	  því	  að	  eiga	  ekki	  neina	  

vini	  sem	  drekka	  áfengi	  eða	  reykja	  sígarettur.	  Afskaplega	  litlar	  líkur	  eru	  á	  því	  að	  þessir	  

unglingar	  hafi	  orðið	  drukknir	  eða	  2,4%	   líkur	  hjá	  viðkomandi	   strák	  og	  1,8%	   líkur	  hjá	  

viðkomandi	  stelpu.	  Í	  öðru	  lagi	  eru	  tölur	  fyrir	  strák	  og	  stelpu	  sem	  æfa	  ekki	  íþróttir	  og	  

eiga	  marga	  vini	  sem	  drekka	  áfengi	  og	  reykja	  sígarettur.	  Mikill	  munur	  er	  á	  líkunum	  á	  

því	  að	  þessir	  tveir	  unglingar	  hafi	  orðið	  drukknir	  í	  samanburði	  við	  þá	  fyrri.	  Líkurnar	  á	  

því	   að	  viðkomandi	   strákur	  hafi	  orðið	  drukkinn	  eru	  91,1%	  en	  hjá	  viðkomandi	   stelpu	  

eru	   líkurnar	  88,6%.	  Þó	   svo	  að	  dæmið	  hér	   að	  ofan	   sé	   tekið	  eins	  og	  um	   sé	   að	   ræða	  

fjóra	  ólíka	  einstaklinga	  þá	  eru	  þessir	  einstaklingar	   í	  dæminu	  fulltrúar	  ákveðins	  hóps	  

og	  eru	  að	   sjálfsögðu	  margir	   unglingar	   sem	   falla	   í	   hvern	  hóp	   fyrir	   sig	  og	   standa	  þar	  

með	  að	  baki	  þessum	  tölum.	  	  

Reykingar	  

Líkurnar	  á	  því	  að	  unglingarnir	  hafi	  reykt	  sígarettur	  um	  ævina	  eftir	  kyni,	   íþróttaiðkun	  

og	   reykingum	   vina	   eru	   með	   svipuðu	   móti	   og	   líkurnar	   á	   áfengisneyslu	   eftir	   sömu	  

breytum.	   Unglingar	   eru	   almennt	   séð	   líklegri	   til	   þess	   að	   hafa	   prófað	   að	   reykja	  

sígarettur	   heldur	   en	   að	   hafa	   orðið	   drukkin.	   Ástæðan	   fyrir	   þessu	   er	   eflaust	   sá	  

stigsmunur	  sem	  er	  á	  því	  að	  hafa	  orðið	  drukkinn	  einu	  sinni	  eða	  hafa	  prófa	  að	  reykja	  

sígarettu	  einu	  sinni.	  Mælingin	  á	  áfengisneyslu	  er	   í	  raun	  nákvæmari	  á	  þann	  máta	  að	  

hún	  sigtar	  betur	  út	  þá	  sem	  eru	  í	  einhverri	  áfengisneyslu	  að	  ráði	  og	  tekur	  því	  ekki	  með	  

þá	   sem	  hafa	   smakkað	   nokkra	   sopa	   en	  mælingin	   á	   reykingunum	   tekur	  með	   alla	   þá	  

sem	  einhverntíman	  hafa	  prófað.	  Á	  mynd	  átta	  kemur	  í	  ljós	  að	  töluverður	  munur	  er	  á	  

milli	  kynjanna.	  Stelpur	  eru	  mun	  ólíklegri	  en	  strákar	   til	  þess	  að	  hafa	   reykt	  sígarettur	  

bæði	   þær	   sem	   æfa	   íþróttir	   með	   íþróttafélagi	   og	   þær	   sem	   ekki	   æfa	   íþróttir	   með	  

íþróttafélagi.	  	  

	  

Mynd	  8.	  Reiknuð	  forspárlíkindi	   fyrir	   líkurnar	  á	  því	  að	  unglingar	  hafi	  reykt	  sígarettur	  

eftir	  kyni	  og	  íþróttaiðkun	  

Því	  oftar	  sem	  unglingar	  æfa	  íþróttir	  með	  íþróttafélagi	  því	  ólíklegri	  eru	  þeir	  til	  þess	  að	  

hafa	   reykt	   sígarettur.	   Kynjamunurinn	   er	   nokkuð	   mikill	   og	   áberandi	   minnsti	  

kynjamunurinn	   er	  meðal	   þeirra	   unglinga	   sem	  æfa	   fjórum	   sinnum	   í	   viku	   eða	   oftar.	  

Sem	  dæmi	  má	  nefna	   að	   aðeins	   5,5%	   líkur	   eru	   á	  því	   að	   stelpa	   sem	   stundar	   íþróttir	  

með	  íþróttafélagi	  fjórum	  sinnum	  í	  viku	  eða	  oftar	  hafi	  reykt	  sígarettur	  en	  9,5%	  líkur	  á	  

því	  hjá	  strákum	  sem	  æfa	  íþróttir	  fjórum	  sinnum	  í	  viku	  eða	  oftar.	  Meðal	  þeirra	  stráka	  

sem	  æfa	  einu	  sinni	  til	  þrisvar	  eru	  líkurnar	  áþví	  að	  þeir	  hafi	  reykt	  sígarettur	  15,8%	  og	  

líkurnar	   hjá	   stelpum	   sem	   æfa	   jafn	   oft	   eru	   9,4%.	   Líkurnar	   hjá	   þeim	   sem	   ekki	   æfa	  

íþróttir	  eru	  töluvert	  hærri	  og	  kynjamunurinn	  þar	  er	  meiri.	  Líkurnar	  hjá	  stelpum	  eru	  

13,6%	  en	  22,2%	  hjá	  strákum.	  	  

	  

	  

Mynd	  9.	  Reiknuð	  forspárlíkindi	   fyrir	   líkurnar	  á	  því	  að	  unglingar	  hafi	  reykt	  sígarettur	  

eftir	  bekk	  og	  íþróttaiðkun	  

Á	  mynd	  níu	  má	  sjá	  niðurstöður	  fyrir	  líkurnar	  á	  því	  að	  unglingur	  hafi	  reykt	  sígrettur	  

eftir	  bekk	  og	  íþróttaiðkun.	  Eins	  og	  áður	  eru	  þeir	  unglingar	  sem	  æfa	  íþróttir	  ólíklegri	  til	  

þess	  að	  hafa	  reykt	  sígarettur	  heldur	  en	  þeir	  sem	  æfa	  ekki	  íþróttir.	  Einnig	  kemur	  hér	  í	  

ljós	  munurinn	  eftir	  því	  hvort	  unglingarnir	  eru	  í	  8.,	  9.,	  eða	  10.	  bekk.	  Ólíkt	  því	  sem	  kom	  

í	  ljós	  varðandi	  áfengisneyslu,	  þá	  er	  ekki	  mikill	  munur	  á	  því	  hvort	  unglingar	  hafi	  reykt	  

sígarettur	   eftir	   því	   í	   hvaða	   bekk	   þeir	   eru.	   Vissulega	   er	   til	   staðar	   örlítil	   aukning	   í	  

líkunum	   á	   því	   að	   unglingar	   hafi	   reykt	   eftir	   því	   sem	   þeir	   eru	   eldri	   en	  munurinn	   er	  

virkilega	   lítill.	   Ef	   skoðaðir	   eru	   þeir	   unglingar	   sem	   stunda	   aldrei	   íþróttir	   þá	   eru	   16%	  

líkur	  á	  því	  að	  þeir	  sem	  eru	  í	  8.	  bekk	  hafi	  orðið	  drukknir,	  17,8%	  líkur	  hjá	  þeim	  sem	  eru	  í	  

9.	  bekk	  og	  18,6%	  líkur	  hjá	  þeim	  sem	  eru	  í	  10.	  bekk.	  Líkurnar	  fara	  svo	  lækkandi	  eftir	  

því	  sem	  unglingarnir	  æfa	  íþróttir	  oftar	  í	  viku	  en	  munurinn	  eftir	  bekkjardeildum	  helst	  

áfram	   lítill.	   Ef	   skoðaðir	  eru	  þeir	   sem	  stunda	   íþróttir	   fjórum	  sinnum	   í	   viku	  eða	  oftar	  

sést	  að	  líkurnar	  á	  því	  að	  unglingar	  í	  8.	  bekk	  hafi	  reykt	  sígarettur	  eru	  6,6%,	  hjá	  þeim	  í	  

9.	  bekk	  eru	  þær	  7,4%	  og	  þeim	  í	  10.	  bekk	  7,8%.	  	  

Mynd	   tíu	   sýnir	   líkurnar	   á	   því	   að	   unglingar	   hafi	   reykt	   sígarettur	   eftir	   því	   hversu	  

marga	   vini	   þeir	   eiga	   sem	   hafa	   reykt	   sígarettur,	   bæði	   meðal	   þeirra	   unglinga	   sem	  

stunda	  íþróttir	  með	  íþróttafélagi	  og	  þeirra	  sem	  ekki	  stunda	  íþróttir	  með	  íþróttafélagi.	  

Rétt	  eins	  og	  umfjöllun	  um	  áfengisneyslu	  hér	  að	  ofan	  sýndi	  fram	  á	  þá	  eru	  gríðarlega	  

sterk	  jafningjaáhrif	  bæði	  hvað	  varðar	  áfengisneyslu	  og	  það	  á	  einnig	  við	  um	  reykingar	  

unglinga.	  Skýrt	  kemur	  fram	  á	  myndinni	  hve	  sterk	  jafningaáhrifin	  eru	  hjá	  unglingum	  á	  

þessum	  aldri.	  Þeir	  unglingar	  sem	  eiga	  vini	  sem	  reykja	  sígarettur	  eru	  margfalt	  líklegri	  

til	  þess	  að	  hafa	  reykt	  sjálfir.	  	  

Reykingar	   eru	   óalgengari	  meðal	   þeirra	   sem	  æfa	   íþróttir	   heldur	   en	  meðal	   þeirra	  

sem	  æfa	  ekki	  íþróttir.	  Þeir	  unglingar	  sem	  segjast	  eiga	  enga	  vini	  sem	  reykja	  sígarettur	  

eru	   ólíklegir	   til	   þess	   að	   gera	   það	   sjálfir	   en	   þeir	   sem	   æfa	   ekki	   íþróttir	   eru	   lang	  

líklegastir	  til	  þess	  að	  reykja	  af	  þeim	  sem	  eiga	  enga	  vini	  sem	  reykja.	  	  

Mynd	  10.	  Reiknuð	  forspárlíkindi	  fyrir	  líkurnar	  á	  því	  að	  unglingar	  hafi	  reykt	  sígarettur	  

eftir	  íþróttaiðkun	  og	  reykingum	  vina.	  

	  
Þeir	  unglingar	  sem	  eiga	  fáa	  eða	  marga	  vini	  sem	  reykja	  sígarettur	  eru	  mun	  líklegri	  til	  

þess	  að	  reykja	  sjálfir	  heldur	  en	  þeir	  sem	  eiga	  enga	  vini	  sem	  reykja.	  Þetta	  á	  við	  bæði	  

hjá	  þeim	  sem	  æfa	  íþróttir	  og	  þeim	  sem	  æfa	  ekki	   íþróttir	  en	  munurinn	  á	  því	  að	  eiga	  

enga	  vini	  og	  einhverja	  vini	  sem	  reykja	  er	  meiri	  meðal	  þeirra	  sem	  æfa	  ekki	  íþróttir.	  

Ef	   skoðaðir	  eru	  þeir	  unglingar	   sem	  eiga	  enga	  vini	   sem	  reykja	  má	  sjá	  að	  þeir	  eru	  

ekki	  mjög	  líklegir	  til	  þess	  að	  hafa	  prófað	  að	  reykja	  sjálfir.	  Þeir	  sem	  eru	  ekki	  í	  íþróttum	  

eru	  þó	  líklegastir	  af	  þeim	  en	  líkurnar	  á	  því	  að	  sá	  sem	  æfir	  ekki	  íþróttir	  en	  á	  enga	  vini	  

sem	   reykja	   hafi	   prófað	   að	   reykja	   eru	   9,5%.	  Hjá	   þeim	   sem	  æfa	   íþróttir	   eru	   líkurnar	  

lægri	  eða	  6,5%	  hjá	  þeim	  sem	  æfa	  einu	  sinni	  til	  þrisvar	   í	  viku	  og	  3,7%	  hjá	  þeim	  sem	  

æfa	   fjórum	   sinnum	   í	   viku	   eða	  oftar.	   Ef	   skoðaðir	   eru	   þeir	   sem	  eiga	  marga	   vini	   sem	  

reykja	  þá	  kemur	  í	  ljós	  að	  þeir	  unglingar	  sem	  æfa	  íþróttir	  fjórum	  sinnum	  eða	  oftar	  og	  

eru	  líkurnar	  á	  því	  að	  þeir	  hafi	  reykt	  20,1%	  en	  líkurnar	  hjá	  þeim	  sem	  æfa	  einu	  sinni	  til	  

þrisvar	  eru	  30,9%	  og	  hjá	  þeim	  sem	  æfa	  ekki	  íþróttir	  og	  eiga	  marga	  vini	  sem	  reykja	  eru	  

líkurnar	  40,5%.	  	  

Töluverður	  munur	  er	  þar	  með	  á	  unglingum	  sem	  æfa	  íþróttir	  og	  þeim	  sem	  æfa	  ekki	  

íþróttir	   og	   mestur	   er	   munurinn	   meðal	   þeirra	   unglinga	   sem	   eiga	   marga	   vini	   sem	  

9.5%	   6.5%	   3.7%	  

í	  viku	  

Stundar	  íþrókr	  4	  sinnum	  í	  

Líkurnar	  á	  því	  að	  hafa	  reykt	  sígareaur	  

Engir	  vinir	  sem	  reykja	  sígareaur	   Fáir	  vinir	  sem	  reykja	  sígareaur	   Margir	  vinir	  sem	  reykja	  sígareaur	  

reykja.	   Líkt	   og	   með	   áfengisneysluna	   er	   að	   eiga	   sér	   stað	   greinilegt	   samspil	   á	   milli	  

íþróttaiðkunar	  og	  félagslegra	  áhrifa	  frá	  vinum.	  Ef	  unglingar	  eiga	  ekki	  neina	  vini	  sem	  

reykja	   sígarettur	   þá	   hefur	   íþróttaiðkun	   lítil,	   en	   þó	   einhver	   áhrif,	   þar	   sem	   þeir	  

unglingar	  eru	  mjög	  ólíklegir	   til	  þess	  að	   reykja	  sjálfir	   sama	  hvort	  þeir	   séu	   í	   íþróttum	  

eða	  ekki.	  Þeir	  unglingar	  sem	  eiga	  fáa	  eða	  marga	  vini	  sem	  reykja	  sígarettur	  eru	  líklegri	  

til	  að	  reykja	  sjálfir	  en	  þarna	  spilar	  íþróttaiðkunin	  stærra	  hlutverk.	  Þeir	  unglingar	  sem	  

æfa	   íþróttir	   eru	   ólíklegri	   til	   að	   reykja	   sígarettur	   þó	   þeir	   eigi	   vini	   sem	   gera	   það	   í	  

samanburði	  við	  þá	  sem	  ekki	  æfa	  íþróttir	  og	  eiga	  vini	  sem	  reykja.	  

	  

	  

Mynd	  11.	  Reiknuð	  forspárlíkindi	  fyrir	  líkurnar	  á	  því	  að	  unglingar	  hafi	  reykt	  sígarettur	  

	  

Á	  mynd	  ellefu	  er	  sett	  fram	  öfgafullt	  dæmi	  um	  það	  hversu	  mikil	  áhrif	  íþróttaiðkun	  

og	   jafningjaáhrif	   hafa	   á	   reykingar	   unglinga.	   Á	   myndinni	   eru	   tekin	   dæmi	   um	   fjóra	  

unglinga	  sem	  allir	  eru	  í	  10.	  bekk.	  Í	  fyrsta	  lagi	  er	  tekið	  dæmi	  um	  strák	  og	  stelpu	  sem	  

æfa	   íþróttir	   fjórum	   sinnum	   í	   viku	   eða	   oftar	   ásamt	   því	   að	   eiga	   ekki	   neina	   vini	   sem	  

drekka	  áfengi	  eða	  reykja	  sígarettur.	  Afskaplega	  litlar	  líkur	  eru	  á	  því	  að	  þessir	  krakkar	  

hafi	  reykt	  sígarettur	  eða	  3,4%	  líkur	  hjá	  viðkomandi	  strák	  og	  1,9%	  líkur	  hjá	  viðkomandi	  

stelpu.	  Í	  öðru	  lagi	  eru	  tölur	  fyrir	  strák	  og	  stelpu	  sem	  æfa	  ekki	  íþróttir	  og	  eiga	  marga	  

vini	   sem	   drekka	   áfengi	   og	   reykja	   sígarettur.	   Töluverður	  munur	   er	   á	   þessum	   tveim	  

unglingum	   í	   samanburði	   við	   þá	   fyrri	   tvo.	  Mun	  meiri	   líkur	   eru	   á	   því	   að	   þessir	   tveir	  

unglingar	   hafi	   reykt	   sígarettur.	   Líkurnar	   á	   því	   að	   viðkomandi	   strákur	   hafi	   reykt	   eru	  

91%	  en	  líkurnar	  á	  því	  að	  viðkomandi	  stelpa	  hafi	  reykt	  eru	  84,7%.	  

Þó	   svo	   að	   dæmið	   hér	   að	   ofan	   sé	   tekið	   eins	   og	   um	   sé	   að	   ræða	   fjóra	   ólíka	  

einstaklinga	  þá	  eru	  þessir	  einstaklingar	   í	  dæminu	   fulltrúar	  ákveðins	  hóps	  og	  eru	  að	  

sjálfsögðu	  margir	  unglingar	  sem	  falla	  í	  hvern	  hóp	  fyrir	  sig	  og	  standa	  þar	  með	  að	  baki	  

þessum	  tölum.	  	  

Samvirkniáhrif	  

Hér	  að	  ofan	  hefur	  komið	  fram	  skýrt	  mynstur	  í	  áhrifum	  íþróttaiðkunar,	  áfengisneyslu	  

og	  reykinga	  vina	  á	  áfengisneyslu	  og	  reykingar	  hjá	  unglingum.	  Til	  að	  greina	  enn	  betur	  

þetta	  samspil	  þarna	  á	  milli	  verður	  gerð	  greining	  á	  samvirkniáhrifum.	  	  

Samvirkni	   (e.	   Interaction)	   er	   þegar	   sambandið	   á	   milli	   tveggja	   breyta	   er	   háð	  

áhrifum	  frá	  annarri	  breytu.	  Með	  öðrum	  orðum	  má	  segja	  að	  verið	  sé	  að	  athuga	  hvort	  

sambandið	   á	   milli	   tveggja	   breyta	   sé	   ólíkt	   eftir	   því	   hvert	   gildið	   er	   á	   þriðju	   breytu	  

(Cohen,	  J.,	  Cohen,	  P.,	  West,	  S.	  G.	  og	  Aiken,	  L.	  S.,2003).	  Á	  mynd	  tólf	  má	  sjá	  líkanið	  fyrir	  

samvirkniáhrifin	   sem	   prófuð	   voru.	   	   Rannsakað	   var	   hvort	   sambandið	   á	   milli	  

áfengisneyslu	  vina	  og	  áfengisneyslu	  unglingsins,	  ásamt	  sambandsins	  á	  milli	  reykinga	  

vina	  og	  reykinga	  unglingsins,	  sé	  ólíkt	  farið	  eftir	  því	  hversu	  oft	  unglingarnir	  æfa	  íþróttir	  

með	  íþróttafélagi.	  Að	  auki	  verður	  stjórnað	  fyrir	  kyni	  og	  bekk.	  	  

	  

Áfengisneysla	  vina/Reykingar	  vina	   è Áfengisneysla/Reykingar	  unglings	  

	  
é 

	  
Íþróttaiðkun	  með	  íþróttafélagi	  

	  

Mynd	  12.	  Líkan	  fyrir	  samvirkni	  

	  

Í	  töflu	  átta	  má	  sjá	  niðurstöður	  fyrir	  samvirkniáhrif	  íþróttaiðkunar	  og	  áfengisneyslu	  

vina	   á	   áfengisneyslu	  unglinga	  eftir	   að	   stjórnað	  hefur	   verið	   fyrir	   kyni	   og	  bekk.	   Í	   ljós	  

kemur	   að	   það	   er	   til	   staðar	   marktæk	   samvirkni	   þar	   sem	   margfeldisbreyturnar	   af	  

áfengisneyslu	  við	  íþróttaiðkun	  reynast	  vera	  marktækar.	  Þetta	  gefur	  til	  kynna	  að	  áhrif	  

áfengisneyslu	  vina	  á	  áfengisneyslu	  unglinga	  eru	  ólík	  eftir	  því	  hversu	  oft	  unglingarnir	  

æfa	   íþróttir	   með	   íþróttafélagi.	   Því	   oftar	   sem	   unglingur	   stundar	   íþróttir	   með	  

íþróttafélagi	   því	   lægri	   er	   hallatalan	   fyrir	   áhrif	   áfengisneyslu	   vina	   á	   áfengisneyslu	  

unglinga.	  Það	  þýðir	  að	  sambandið	  á	  milli	  breytanna	  sé	  minna	  því	  oftar	  sem	  unglingur	  

æfir	   íþróttir.	   Ef	   við	   skoðum	   R	   í	   öðru	   veldi	   þá	   getum	   við	   séð	   að	   þessar	   breytur,	  

samvirkniáhrifin	  og	  kyn	  og	  bekkur	  skýra	  26,8%	  af	  áfengisneyslu	  unglinga.	  

	  

Tafla	   8.	   Niðurstöður	   aðhvarfsgreiningar	   fyrir	   samvirkniáhrif	   íþróttaiðkunar	   og	  

áfengisneyslu	  vina	  á	  áfengisneyslu	  unglinga.	  

	  

	  

	  

	  

	  

	  

	  
	  

	  

	  

	  

	  

	  

	  

Til	  þess	  að	  kafa	  dýpra	  í	  samvirknina	  er	  gagnlegt	  að	  skoða	  	  hvernig	  skurðpunktur	  og	  

hallatala	  fyrir	  sambandið	  á	  milli	  áfengisneyslu	  vina	  og	  áfengisneyslu	  unglinga	  er	  eftir	  

því	   hversu	   oft	   unglingurinn	   æfir	   íþróttir	   með	   íþróttafélagi.	   Samvirknin	   segir	   að	  

sambandið	   sé	   ólíkt	   en	   skurðpunkturinn	   og	   hallatalan	   segja	   til	   um	   hversu	   ólíkt	  

sambandið	   er	   eftir	   íþróttaiðkun.	   Hér	   eru	   því	   gefnar	   upp	   jöfnur	   fyrir	   áhrif	  

	   Háð	  breyta:	  Áfengisneysla	  

	   Óstöðluð	  

hallatala	  

Stöðluð	  

hallatala	  

	  

Íþróttaiðkun	  1-‐3	  í	  viku	   0.268*	   0.136	   	  

Íþróttaiðkun	  4	  sinnum	  eða	  oftar	   0.374*	   0.222	   	  

Áfengisneysla	  vina	   0.569*	   0.635	   	  

Íþróttaiðkun1-‐3Xáfengisneysla	  vina	   -‐0.214*	   -‐0.211	   	  

Íþróttaiðkun4+Xáfengisneysla	  vina	   -‐0.313*	   -‐0.350	   	  

Stelpur	   -‐0.094*	   -‐0.057	   	  

9.	  bekkur	   -‐0.050*	   -‐0.028	   	  

10.	  bekkur	   0.024	   0.014	   	  

Fasti	  jöfnu	   0.402	   	   	  

R	  í	  öðru	  veldi	   0.268	   	   	  

*	  P	  <	  0.01	   	   	   	  

áfengisneyslu	  vina	  á	  áfengisneyslu	  unglinga	  eftir	  því	  hversu	  oft	  unglingarnir	   stunda	  

íþróttir	  með	  íþróttafélagi.	  Áhrif	  kyns	  og	  bekkjar	  eru	  alltaf	  þau	  sömu.	  

Hjá	   þeim	   unglingum	   sem	   stunda	   aldrei	   íþróttir	  með	   íþróttafélagi	   er	   jafnan	   fyrir	  

sambandið	  á	  milli	  áfengisneyslu	  vina	  og	  áfengisneyslu	  unglinga	  eftirfarandi:	  

(Áfengisneysla	  unglinga)=0.402+0.569(Áfengisneysla	  vina)	  	  

-‐0.094(stelpur)-‐0.05(9.bekkur)+0.024(10.bekkur).	  	  

Hjá	   þeim	   unglingum	   sem	   stunda	   íþróttir	   með	   íþróttafélagi	   einu	   sinni	   til	   þrisvar	  

sinnum	   í	   viku	   er	   jafnan	   fyrir	   sambandið	   á	  milli	   áfengisneyslu	   vina	   og	   áfengisneyslu	  

unglinga	  eftirfarandi:	  

(Áfengisneysla	  unglinga)=0.67+0.328(Áfengisneysla	  vina)	  	  

-‐0.094(stelpur)-‐0.05(9.bekkur)+0.024(10.bekkur).	  	  

Hjá	   þeim	   unglingum	   sem	   stunda	   íþróttir	  með	   íþróttafélagi	   fjórum	   sinnum	   í	   viku	  

eða	   oftar	   er	   jafnan	   fyrir	   sambandið	   á	   milli	   áfengisneyslu	   vina	   og	   áfengisneyslu	  

unglinga	  eftirfarandi:	  

(Áfengisneysla	  unglinga)=0.78+0.256(Áfengisneysla	  vina)	  	  

-‐0.094(stelpur)-‐0.05(9.bekkur)+0.024(10.bekkur).	  	  

Þessar	   niðurstöður	   sýna	   skýrt	   að	   sambandið	   er	   ólíkt	   eftir	   því	   hversu	   oft	  

unglingarnir	   stunda	   íþróttir	   með	   íþróttfélagi,	   þetta	   má	   sjá	   á	   hallatölunum	   fyrir	  

sambandið.	   Hallatalan	   fyrir	   þá	   unglinga	   sem	   æfa	   aldrei	   íþróttir	   er	   hæst	   og	   er	   því	  

mesta	   sambandið	   á	  milli	   áfengisneyslu	   vina	  og	   áfengisneyslu	  unglinga	  meðal	   þeirra	  

sem	  aldrei	  æfa	  íþróttir.	  	  

Þessar	  niðurstöður	  má	  sjá	  enn	  betur	  myndrænt	  á	  mynd	  þrettán.	  Á	  myndinni	  má	  

sjá	  sambandið	  á	  milli	  áfengisneyslu	  vina	  og	  áfengisneyslu	  unglings	  aðskilið	  fyrir	  þessa	  

þrjá	  hópa,	  þá	  sem	  æfa	  aldrei	  íþróttir,	  þá	  sem	  æfa	  einu	  sinni	  til	  þrisvar	  sinnum	  í	  viku	  og	  

þá	   sem	  æfa	   fjórum	   sinnum	   í	   viku	   eða	  oftar.	  Greinilega	   sést	   á	  myndinni	   að	   línurnar	  

fyrir	  hópana	  þrjá	  eru	  mjög	  ólíkar.	  Áfengisneysla	  vina	  hefur	  ólík	  áhrif	  á	  áfengisneyslu	  

unglings	  eftir	  því	  hvort	  hann	   sé	   í	   íþróttum	  og	  einnig	  eftir	  því	  hversu	  oft	  hann	  hann	  

stundar	   íþróttir.	   Áfengisneysla	   vina	   hefur	   áberandi	   mest	   áhrif	   á	   áfengisneyslu	  

unglinga	  meðal	  þeirra	  sem	  æfa	  aldrei	  íþróttir.	  	  

Töluvert	  minni	  munur	  er	  á	  áhrifunum	  hjá	  þeim	  sem	  æfa	  einu	  sinni	  til	  þrisvar	  í	  viku	  

miðað	  við	  þá	  sem	  æfa	  fjórum	  sinnum	  í	  viku	  eða	  oftar.	  Áfengisneysla	  vina	  hefur	  mun	  

minni	  áhrif	  á	  áfengisneyslu	  unglingsins	  ef	  unglingurinn	  æfir	   íþróttir	  fjórum	  sinnum	  í	  

viku	   eða	   oftar.	   Það	   þýðir	   að	   unglingar	   í	   skipulögðu	   íþróttastarfi	   eru	   ekki	   eins	  

móttækilegir	  fyrir	  áhrifum	  vina	  á	  áfengisneyslu.	  Þeir	  unglingar	  sem	  eru	  í	  íþróttum	  eru	  

ekki	  eins	  líklegir	  og	  þeir	  sem	  ekki	  eru	  í	  íþróttum	  til	  þess	  að	  byrja	  að	  neyta	  áfengis	  ef	  

þeir	  eiga	  vini	  sem	  gera	  það.	  

	  

	  

Mynd	  13.	  Aðhvarfslínur	   fyrir	   sambandið	  á	  milli	  áfengisneyslu	  vina	  og	  áfengisneyslu	  

unglinga	  eftir	  íþróttiðkun	  

	  

Einnig	  reynist	  vera	  marktæk	  samvirkni	  fyrir	  áhrif	  íþróttaiðkunar	  og	  reykinga	  vina	  á	  

reykingar	  unglinga	  eftir	  að	  stjórnað	  hefur	  verið	  fyrir	  kyni	  og	  bekk.	  Þessar	  niðurstöður	  

má	   sjá	   í	   töflu	   níu.	   Þar	   sem	   hallastuðlarnir	   eru	   hærri	   hér	   fyrir	   reykingar	   heldur	   en	  

áfengisneyslu	  má	  segja	  að	  samvirknin	  sé	  sterkari	  varðandi	  reykingar	  í	  samanburði	  við	  

áfengisneyslu,	  íþróttaiðkun	  hefur	  því	  meiri	  áhrif	  á	  sambandið	  á	  milli	  reykinga	  vina	  og	  

reykinga	   heldur	   en	   á	   sambandið	   milli	   áfengisneyslu	   og	   áfengisneyslu	   vina.	  

Niðurstöðurnar	  gefa	  til	  kynna	  að	  áhrif	  reykinga	  vina	  á	  reykingar	  unglinga	  eru	  ólík	  eftir	  

því	  hvort	  unglingarnir	  hversu	  oft	  unglingarnir	  æfa	  íþróttir	  með	  íþróttafélagi.	  Því	  oftar	  

sem	  unglingur	  æfir	  íþróttir	  með	  íþróttafélagi	  því	  minna	  er	  sambandið	  á	  milli	  reykinga	  

vina	   og	   reykinga	   unglinga.	   R	   í	   öðru	   veldi	   sýnir	   að	   samvirkniáhrif	   íþróttaiðkunar	   og	  

reykinga	  vina	  ásamt	  kyni	  og	  bekk	  skýra	  33%	  af	  reykingum	  unglinga.	  	  

	  

Tafla	   9.	   Niðurstöður	   aðhvarfsgreiningar	   fyrir	   samvirkniáhrif	   íþróttaiðkunar	   og	  

reykinga	  vina	  á	  reykingar	  unglinga.	  

	  
	  

	  

	  

	  

	  
	  
	  
	  
 
 
 
 
 
	  

	  

	  

	  

Til	  þess	  að	  kafa	  dýpra	  í	  samvirknina	  er	  gagnlegt	  að	  skoða	  skurðpunkt	  og	  hallatölu	  

fyrir	   sambandið	   á	   milli	   reykinga	   vina	   og	   reykinga	   unglinga	   eftir	   því	   hversu	   oft	  

unglingurinn	   æfir	   íþróttir	   með	   íþróttafélagi.	   Komið	   hefur	   í	   ljós	   að	   samvirknin	   er	  

marktæk	  og	  þýðir	  það	  að	  sambandið	  sé	  ólíkt	  eftir	  því	  hversu	  oft	  unglingarnir	  stunda	  

íþróttir	  með	  íþróttafélagi,	  en	  skurðpunkturinn	  og	  hallatalan	  segja	  til	  um	  hversu	  mikið	  

ólíkt	  sambandið	  er	  eftir	  íþróttaiðkun.	  Hér	  að	  neðan	  eru	  gefnar	  upp	  jöfnur	  fyrir	  áhrif	  

reykinga	   vina	   á	   reykingar	   unglinga	   eftir	   því	   hversu	   oft	   unglingarnir	   stunda	   íþróttir	  

með	  íþróttafélagi.	  Áhrif	  kyns	  og	  bekkjar	  eru	  alltaf	  þau	  sömu.	  

	   Háð	  breyta:	  Reykingar	  

	   Óstöðluð	  

hallatala	  

Stöðluð	  

hallatala	  

	  

Íþróttaiðkun	  1-‐3	  í	  viku	   0.372*	   0.129	   	  

Íþróttaiðkun	  4	  sinnum	  eða	  oftar	   0.614*	   0.248	   	  

Reykingar	  vina	   1.090*	   0.676	   	  

Íþróttaiðkun1-‐3Xreykingar	  vina	   -‐0.378*	   -‐0.214	   	  

Íþróttaiðkun4+Xreykingar	  vina	   -‐0.630*	   -‐0.391	   	  

Stelpur	   -‐0.133*	   -‐0.055	   	  

9.	  bekkur	   0.002	   0.001	   	  

10.	  bekkur	   0.088*	   0.034	   	  

Fasti	  jöfnu	   -‐0.018	   	   	  

R	  í	  öðru	  veldi	   0.331	   	   	  

*	  P	  <	  0.01	   	   	   	  

Hjá	   þeim	   unglingum	   sem	   stunda	   aldrei	   íþróttir	   með	   íþróttafélagi	   er	   jafnan	   fyrir	  

sambandið	  á	  milli	  reykinga	  vina	  og	  reykinga	  unglinga	  eftirfarandi:	  

(Reykingar	  unglinga)=	  -‐0.018+1.09	  (Reykingar	  vina)	  	  

-‐0.133(stelpur)+0.002(9.bekkur)+0.088(10.bekkur).	  

Hjá	   þeim	   unglingum	   sem	   stunda	   íþróttir	   með	   íþróttafélagi	   einu	   sinni	   til	   þrisvar	  

sinnum	   í	   viku	   er	   jafnan	   fyrir	   sambandið	   á	   milli	   reykinga	   vina	   og	   reykinga	   unglinga	  

eftirfarandi:	  

(Reykingar	  unglinga)=0.354+0.712(Reykingar	  vina)	  	  

-‐0.133(stelpur)+0.002(9.bekkur)+0.088(10.bekkur).	  	  

Hjá	   þeim	   unglingum	   sem	   stunda	   íþróttir	  með	   íþróttafélagi	   fjórum	   sinnum	   í	   viku	  

eða	   oftar	   er	   jafnan	   fyrir	   sambandið	   á	   milli	   reykinga	   vina	   og	   reykinga	   unglinga	  

eftirfarandi:	  

(Reykingar	  unglinga)=0.596+0.46(Reykingar	  vina)	  	  

-‐0.133(stelpur)+0.002(9.bekkur)+0.088(10.bekkur).	  

Þessar	   niðurstöður	   sýna	   skýrt	   að	   sambandið	   á	   milli	   reykinga	   vina	   og	   reykinga	  

unglinga	  er	  ólíkt	  eftir	  því	  hversu	  oft	  unglingarnir	  stunda	  íþróttir	  með	  íþróttafélagi	  en	  

þetta	  má	   sjá	   á	   hallatölunum	   fyrir	   sambandið.	   Hallatalan	   fyrir	   þá	   unglinga	   sem	  æfa	  

aldrei	   íþróttir	   er	   áberandi	  hæst	  og	  er	  því	  mesta	   sambandið	  á	  milli	   reykinga	  vina	  og	  

reykinga	  unglinga	  meðal	  þeirra	  sem	  aldrei	  æfa	  íþróttir.	  	  

Mynd	   fjórtán	   sýnir	   ennþá	   betur	   hvernig	   samvirkninni	   er	   háttað	   en	   þar	   má	   sjá	  

sambandið	  á	  milli	  reykinga	  vina	  og	  reykinga	  unglinga	  aðskilið	  fyrir	  þessa	  þrjá	  hópa,	  þá	  

sem	  æfa	  aldrei	  íþróttir,	  þá	  sem	  æfa	  einu	  sinni	  til	  þrisvar	  í	  viku	  og	  þá	  sem	  æfa	  fjórum	  

sinnum	  í	  viku	  eða	  oftar.	  Sambandið	  er	  mjög	  ólíkt	  eftir	  þessum	  þremur	  hópum	  ásamt	  

því	  að	  vera	  örlítið	  frábrugðið	  sambandinu	  fyrir	  áfengisneyslu	  sem	  fjallað	  var	  um	  hér	  

að	  ofan.	  Sambandið	  á	  milli	  reykinga	  vina	  og	  reykinga	  unglinga	  er	  sterkara	  samband	  í	  

öllum	  hópum	  heldur	  en	  er	  á	  milli	  áfengisneyslu	  vina	  og	  áfengisneyslu	  unglinga.	  Einnig	  

er	  hér	  meiri	  munur	  á	  milli	  hópanna	  þriggja	  og	  því	  er	  meiri	  munur	  á	  sambandinu	  eftir	  

því	  hversu	  oft	  unglingurinn	  stundar	  íþróttir.	  



	  	  

	  
86	  

Reykingar	   vina	   hafa	   lang	  mest	   áhrif	   á	   reykingar	   unglinga	  meðal	   þeirra	   sem	  æfa	  

aldrei	  íþróttir	  með	  íþróttafélagi.	  Áhrifin	  eru	  minni	  meðal	  þeirra	  sem	  æfa	  einu	  sinni	  til	  

þrisvar	   sinnum	   í	   viku	  og	  minnst	  hjá	  þeim	   sem	  æfa	   fjórum	  sinnum	   í	   viku	  eða	  oftar.	  

Reykingar	  vina	  hafa	  töluvert	  minni	  áhrif	  á	  reykingar	  unglingsins	  ef	  unglingurinn	  æfir	  

íþróttir	   fjórum	   sinnum	   í	   viku	   eða	   oftar.	   Þeir	   unglingar	   sem	   eru	   í	   skipulögðu	  

íþróttastarfi	  verða	  ekki	   fyrir	  eins	  miklum	  áhrifum	  vina	  á	   reykingar	  eins	  og	  þeir	   sem	  

æfa	  ekki	  íþróttir.	  Þeir	  sem	  eru	  í	  íþróttum	  eru	  ólíklegri	  en	  þeir	  sem	  eru	  ekki	  í	  íþróttum	  	  

til	  þess	  að	  fara	  að	  reykja	  ef	  þeir	  eigi	  vini	  sem	  reykja.	  Reykingar	  vina	  hafa	  mun	  meiri	  

áhrif	  á	  þá	  unglinga	  sem	  ekki	  hafa	  íþróttirnar	  til	  þess	  að	  aftra	  þeim	  frá	  slíku.	  	  	  

	  

	  

Mynd	   14.	   Aðhvarfslínur	   fyrir	   sambandið	   á	  milli	   reykinga	   vina	   og	   reykinga	   unglinga	  

eftir	  íþróttiðkun.	  

	  
Af	  ofangreindum	  niðurstöðum	  að	  dæma	  er	  hægt	  að	  fullyrða	  að	  íþróttaiðkun	  með	  

íþróttafélagi	  hafi	  áhrif	  á	  það	  hversu	  mikil	  áhrif	  áfengisneysla	  og	  reykingar	  vina	  hafa	  á	  

áfengisneyslu	  og	  reykingar	  unglinganna	  sjálfra.	  Þeir	  unglingar	  sem	  eru	  í	  íþróttum	  eru	  

ekki	  eins	  móttækilegir	   fyrir	   jafningjaáhrifum	  frá	  vinum	  sem	  neyta	  áfengis	  og	   reykja	  

sígarettur.	  Það	  hefur	  ekki	  eins	  mikil	  áhrif	  á	  unglinga	  sem	  eru	  í	   íþróttum	  ef	  þeir	  eiga	  

B=1.09	  

B=0.71	  

B=0.46	  

0	  

1	  

2	  

3	  

4	  

5	  

6	  

7	  

1	   2	   3	   4	   5	  

Re
yk
in
ga
r	  u

ng
lin

ga
	  

Reykingar	  vina	  

Samband	  reykinga	  vina	  og	  reykinga	  unglinga	  elir	  
íþróaaiðkun	  

Aldrei	  

1-‐3	  sinnum	  í	  
viku	  

4	  sinnum	  í	  
viku	  eða	  
olar	  



	  	  

	  
87	  

vini	  sem	  reykja	  eða	  drekka	  áfengi.	  Þeir	  unglingar	  aftur	  á	  móti	  sem	  ekki	  eru	  í	  neinum	  

skipulögðum	  íþróttum	  eiga	  mun	  auðveldara	  með	  að	  verða	  fyrir	  áhrifum	  frá	  vinum	  og	  

miklar	  líkur	  eru	  á	  því	  að	  ef	  þeir	  eiga	  vini	  sem	  reykja	  eða	  drekka	  áfengi	  að	  þá	  fari	  þeir	  

að	   gera	   slíkt	   hið	   sama	   sjálfir.	   Íþróttaiðkun	   með	   íþróttafélagi	   virkar	   því	   líkt	   og	  

einskonar	  vörn	  gegn	  áhrifum	  vina	  á	  áfengisneyslu	  og	  reykingar	  unglinga.	  

Hverfaáhrif	  

Hér	   að	  ofan	  hefur	   verið	   fjallað	   ítarlega	  um	  niðurstöður	   tvíkosta	   aðhvarfsgreiningar	  

fyrir	   áhrif	   íþróttaiðkunar,	   áfengisneyslu	   og	   reykinga	   vina,	   kyns	   og	   bekkjar	   á	  

áfengisneyslu	   og	   reykingar	   unglinga.	   Slík	   áhrif	   eru	   áhrif	   sem	   eiga	   sér	   stað	   á	  

einstaklings	  stiginu	  vegna	  þess	  að	  mælieiningarnar	  eru	  einstaklingar.	  Sem	  dæmi	  má	  

nefna	  að	  verið	  er	  að	  skoða	  hvort	  það	  sé	  munur	  á	  milli	  þeirra	  einstaklinga	  sem	  æfa	  

íþróttir	   eða	  munur	  á	  milli	   þeirra	   sem	  eiga	  enga	  eða	  marga	  vini	   sem	  drekka	  áfengi.	  

Komið	  hefur	  skýrt	  í	  ljós	  að	  íþróttaiðkun	  og	  jafningjaáhrif	  frá	  vinum	  hafa	  mikil	  áhrif	  á	  

áfengisneyslu	  og	  reykingar	  unglinga	  á	  einstaklings	  stiginu.	  	  

Á	   unglingsárunum	   eru	   unglingar	   að	   mótast	   og	   félagslegir	   þættir	   í	   umhverfi	  

unglinganna	   eins	   og	   skólinn	   og	   íþróttafélagið	   hafa	  mikil	   áhrif	   á	   líf	   unglinganna	   og	  

hafa	   áhrif	   á	   upplifun,	   hegðun	   og	   athafnir	   þeirra.	   Af	   þeim	   sökum	   er	   mikilvægt	   að	  

skoða	  betur	  hið	  félagslega	  umhverfi	  sem	  unglingarnir	  lifa	  í.	  Sýnt	  hefur	  verið	  fram	  á	  að	  

ákveðin	  félagsleg	  áhrif	  séu	  til	  staðar	  innan	  skólahverfa	  og	  hafi	  áhrif	  á	  einstaklingana	  

sem	  búa	  í	  viðkomandi	  skólahverfi.	  Skólahverfaáhrif	  eru	  því	  mikilvægur	  þáttur	  í	  því	  að	  

skilja	   hvernig	   unglingar	   haga	   sér.	   Hverfaáhrif	   eru	   í	   raun	   smitunaráhrif	   milli	  

jafningahópa,	  það	  eru	  einhver	  einkenni	  til	  staðar	  í	  hverfinu	  sem	  hafa	  áhrif	  á	  hugsanir	  

og	   hegðun	   hópsins	   sem	   þar	   býr	   (Jón	   Gunnar	   Bernburg	   og	   Þórólfur	   Þórlindsson,	  

2006).	  

Tengsl	  íþróttaiðkunar	  við	  áfengisneyslu	  og	  reykingar	  í	  skólahverfi	  

Hér	  á	  eftir	  verður	  greint	  ítarlega	  frá	  þeim	  niðurstöðum	  sem	  komu	  fram	  á	  skólahverfa	  

stigi	  fyrir	  sambandið	  á	  milli	  íþróttaiðkunar,	  áfengisneyslu	  og	  reykinga.	  	  

Í	   töflu	   tíu	   má	   sjá	   fylgnifylki	   sem	   sýnir	   Pearsons’r	   fylgni	   á	   milli	   hlutfalls	  

íþróttaiðkunar,	   hlutfalls	   áfengisneyslu	   og	   hlutfalls	   reykinga	   í	   skólahverfi.	   Fylgnin	   á	  

milli	   þessarra	   þriggja	   breyta	   er	   allstaðar	   frekar	   mikil.	   Ef	   skoðuð	   er	   fylgnin	   á	   milli	  

íþróttaiðkunar	   í	   skólahverfi	   og	   áfengisneyslu	   og	   reykinga	   í	   skólahverfi	   kemur	   í	   ljós	  

miðlungs	  sterk	  neikvæð	  fylgni	  í	  báðum	  tilvikum.	  Í	  þeim	  skólahverfum	  þar	  sem	  er	  hátt	  

hlutfall	   unglinga	   sem	   stunda	   íþróttir	   með	   íþróttafélagi	   þar	   er	   lágt	   hlutfall	   af	  

áfengisneyslu	  og	  reykingum.	  Með	  öðrum	  orðum	  er	  hægt	  að	  segja	  að	  því	  hærra	  sem	  

hlutfall	   íþróttaiðkunar	   er	   í	   hverfi	   þeim	   mun	   lægra	   er	   hlutfall	   áfengisneyslu	   og	  

reykinga	   í	   hverfinu.	   	   Hlutfall	   íþróttaiðkunar	   virðist	   hafa	   aðeins	   sterkari	   tengsl	   við	  

reykingar	  heldur	  en	  áfengisneyslu	  þar	  sem	  fylgnin	  þar	  er	  nokkuð	  meiri.	  	  

	  

Tafla	   10.	   Pearsons’r	   fylgnifylki	   fyrir	   sambandið	   á	   milli	   hlutfalls	   íþróttaiðkunar,	  

hlutfalls	  áfengisneyslu	  og	  hlutfalls	  reykinga	  í	  skólahverfi.	  

	  

Fylgnin	   á	  milli	   hlutfalls	   áfengisneyslu	   og	   hlutfalls	   reykinga	   í	   hverfi	   er	  mjög	   sterk	  

jákvæð	  fylgni.	  Þau	  hverfi	  sem	  hafa	  hátt	  hlutfall	  af	  áfengisneyslu	  unglinga	  hafa	  einnig	  

hátt	  hlutfall	  reykinga	  meðal	  unglinga.	  	  

Á	   heildina	   litið	   gefur	   fylgnifylkið	   þær	   niðurstöður	   að	   hlutfall	   íþróttaiðkunar	   í	  

skólahverfi	   virðist	   hafa	   mikil	   áhrif	   á	   áfengisneyslu	   og	   reykingar	   innan	   viðkomandi	  

skólahverfis.	   Íþróttiðkun	   gæti	   því	   verið	   mjög	   mikilvægur	   þáttur	   í	   því	   að	   draga	   úr	  

áfengisneyslu	  og	  reykingum.	  Það	  virðast	  einnig	  vera	  sömu	  skólahverfin	  sem	  hafa	  hátt	  

hlutfall	   bæði	   áfengisneyslu	   og	   reykinga	   þar	   sem	   fylgnin	   á	   milli	   þessarra	   tveggja	  

breyta	  er	  mjög	  há.	  	  

Skólahverfin	  	  voru	  einnig	  flokkuð	  í	  þrjá	  hópa	  á	  öllum	  breytunum	  þremur	  þar	  sem	  

þau	   voru	   flokkuð	   eftir	   því	   hvort	   þau	   höfðu	   lágt	   hlutfall,	  miðlungs	   hlutfall	   eða	   hátt	  

hlutfall.	  Í	  töflu	  ellefu	  má	  sjá	  tengsl	  íþróttaiðkunar	  í	  skólahverfi	  við	  bæði	  áfengisneyslu	  

og	  reykingar	  í	  skólahverfi.	  	  

	  

	  

Hlutfall	  Íþróttaiðkunar	   Hlutfall	  áfengisneyslu	   Hlutfall	  reykinga	  

Hlutfall	  Íþróttaiðkunar	   1	   -‐0.416*	   -‐0.520*	  

Hlutfall	  áfengisneyslu	  

	  

1	   0.738*	  

Hlutfall	  reykinga	  

	   	  

1	  

*	  P	  <	  0.01	  

Tafla	   11.	   Krosstafla	   fyrir	   tengsl	   íþróttaiðkunar	   í	   skólahverfi	   við	   áfengisneyslu	   og	  

reykingar	  í	  skólahverfi	  	  

Þegar	  tengsl	  íþróttaiðkunar	  og	  áfengisneyslu	  í	  skólahverfi	  eru	  skoðuð	  kemur	  í	  ljós	  

marktækt	  samband	  miðað	  við	  99%	  öryggisstig.	  Það	  er	  marktækur	  munur	  á	  hlutfalli	  

áfengisneyslu	  í	  skólahverfi	  eftir	  því	  hvort	  hlutfall	  íþróttaiðkunar	  sé	  lágt,	  miðlungs	  eða	  

hátt.	  Þegar	  taflan	  er	  greind	  nánar	  kemur	  í	   ljós	  að	  hlutfallslega	  fleiri	  skólahverfi	  með	  

hátt	   hlutfall	   íþróttaiðkunar	   eru	   með	   lágt	   hlutfall	   áfengisneyslu	   í	   skólahverfinu.	   Í	  

töflunni	  sést	  greinilega	  það	  neikvæða	  samband	  sem	  er	  til	  staðar,	  þau	  skólahverfi	  sem	  

eru	   með	   lágt	   hlutfall	   íþróttaiðkunar	   eru	   flest	   með	   miðlungs	   eða	   hátt	   hlutfall	   af	  

áfengisneyslu.	  Þau	  hverfi	  aftur	  á	  móti	  sem	  hafa	  miðlungs	  hlutfall	   íþróttaiðkunar	  eru	  

flest	  með	  miðlungs	  hlutfall	  áfengisneyslu	  og	  þar	  á	  eftir	  lágt	  hlutfall	  áfengisneyslu.	  Þau	  

hverfi	  sem	  hafa	  hátt	  hlutfall	   íþróttaiðkunar	  eru	  flest	  með	   lágt	  hlutfall	  áfengisneyslu	  

eða	  tæp	  60%.	  Áberandi	  flestir	  skólar	  falla	  í	  tvo	  hópa,	  annars	  vegar	  þann	  sem	  er	  með	  

hátt	  hlutfall	   íþróttaiðkunar	  og	   lágt	  hlutfall	  áfengisneyslu	  og	  hins	  vegar	  þann	  sem	  er	  

með	  miðlungs	  hlutfall	   íþróttaiðkunar	  og	  miðlungs	  hlutfall	   áfengisneyslu.	  Áhugavert	  

	  

Íþróttaiðkun	  í	  skólahverfi	  

	  

Lágt	  hlutfall	   Miðlungs	  hlutfall	   Hátt	  hlutfall	  

Áfengisneysla	  í	  skólahverfi	  

	   	   	  Lágt	  hlutfall	   3	  (21.4%)	   16	  (32%)	   28	  (59.6%)	  

Miðlungs	  hlutfall	   6	  (42.9%)	   29	  (58%)	   15	  (31.9%)	  

Hátt	  hlutfall	   5	  (35.7%)	   5	  	  (10%)	   4	  (8.5%)	  

Samtals	   14	  (100%)	   50	  (100%)	   47	  (100%)	  

Kí-‐kvaðrat	  =	  (4:16.5,	  P<0.01)	  

	   	   	   	  

Reykingar	  í	  skólahverfi	  

	   	   	  Lágt	  hlutfall	   1	  (7.1%)	   8	  (16%)	   21	  (44.7%)	  

Miðlungs	  hlutfall	   2	  (14.3%)	   31	  (62%)	   24	  (51.1%)	  

Hátt	  hlutfall	   11	  (78.6%)	   11	  (22%)	   2	  (4.3%)	  

Samtals	   14	  (100%)	   50	  (100%)	   47	  (100%)	  

Kí-‐kvaðrat	  =	  (4:32.0,	  P<0.01)	  

er	   að	   sjá	   hve	   greinilegur	   munur	   er	   þarna	   til	   staðar	   þar	   sem	   hátt	   hlutfall	  

íþróttaiðkunar	   leiðir	   af	   sér	   lágt	   hlutfall	   áfengisneyslu	   en	   um	   leið	   og	   hlutfall	  

íþróttaiðkunar	  er	  komið	  niður	  í	  miðlungs	  þá	  hækkar	  áfengisneyslan	  einnig	  í	  miðlungs.	  	  

Tengslin	   á	   milli	   íþróttaiðkunar	   í	   skólahverfi	   og	   reykinga	   í	   skólahverfi	   eru	   ívið	  

sterkari	   heldur	   en	   tengsl	   íþróttaiðkunar	   og	   áfengisneyslu.	   Slíkt	   er	   í	   samræmi	   við	  

Pearsons’r	  fylgnistuðlana	  fyrir	  tengslin	  sem	  skoðaðir	  voru	  hér	  að	  ofan.	  Sambandið	  á	  

milli	  íþróttaiðkunar	  í	  skólahverfi	  og	  reykinga	  í	  skólahverfi	  er	  marktækt	  miðað	  við	  99%	  

öryggisstig.	  Það	  er	  því	  marktækur	  munur	  á	   reykingum	   í	   skólahverfi	   eftir	  því	  hversu	  

hátt	   hlutfall	   íþróttaiðkunar	   er	   í	   hverfinu.	   Mjög	   greinilegt	   neikvætt	   samband	   er	   til	  

staðar	   á	   milli	   þessarra	   tveggja	   breyta,	   þau	   skólahverfi	   sem	   hafa	   hátt	   hlutfall	  

íþróttaiðkunar	   hafa	   lágt	   eða	   miðlungs	   hlutfall	   reykinga.	   Þau	   skólahverfi	   sem	   hafa	  

miðlungs	   hlutfall	   íþróttaiðkunar	   hafa	   flest	   miðlungs	   hlutfall	   reykinga	   eða	   þá	   hátt	  

hlutfall.	   Ef	   skoðuð	   eru	   þau	   skólahverfi	   sem	   hafa	   lágt	   hlutfall	   íþróttaiðkunar	   er	  

greinilegt	  að	  lang	  flest	  þeirra	  skólahverfa	  hafa	  hátt	  hlutfall	  reykinga	  eða	  78,6%.	  Það	  

heyrir	   til	   mikilla	   undantekninga	   að	   skóli	   með	   hátt	   íþróttahlutfall	   sé	   með	   hátt	  

reykingahlutfall	  eða	  að	  skóli	  með	  lágt	  íþróttahlutfall	  sé	  með	  lágt	  reykingahlutfall,	  en	  

eingöngu	   3	   skólar	   sem	   falla	   í	   þessa	   tvo	   hópa.	   Meðal	   þeirra	   skóla	   sem	   hafa	   hátt	  

hlutfall	   íþróttaiðkunar	   eru	   áberandi	   flestir	   sem	   hafa	   lágt	   eða	   miðlungs	   hlutfall	  

reykinga.	   Leið	   og	   komið	   er	   niður	   í	   miðlungs	   hlutfall	   íþróttaiðkunar	   eru	   lang	   flestir	  

skólar	  með	  miðlungs	  eða	  hátt	  hlutfall	  reykinga.	  	  

Skoðaðir	   eru	   aðskilið	   þeir	   unglingar	   sem	   ekki	   eru	   í	   íþróttum	   og	   þeir	   sem	   eru	   í	  

íþróttum	   eftir	   því	   hvort	   þeir	   tilheyri	   skólahverfi	   með	   hátt	   eða	   lágt	   hlutfall	  

íþróttaiðkunar.	   Þetta	   er	   gert	   til	   þess	   að	   sýna	   fram	   á	   að	   tengsl	   íþróttaiðkunar	   í	  

skólahverfi	   við	   áfengisneyslu	   og	   reykingar	   í	   skólahverfinu	   sé	   ekki	   einungis	   tilkomið	  

vegna	  einstaklinganna,	  þar	  sem	  þeir	  einstaklingar	  sem	  eru	  í	  íþróttum	  eru	  ólíklegri	  til	  

þess	  að	  reykja	  sígarettur	  og	  drekka	  áfengi.	  

Í	  töflu	  tólf	  og	  þrettán	  má	  sjá	  hlutfall	  þeirra	  unglinga	  sem	  hafa	  reykt	  sígarettur	  um	  

ævina	   eða	   orðið	   drukkin	   um	   ævina	   eftir	   því	   hvort	   þeir	   æfi	   íþróttir	   og	   hvort	   þeir	  

tilheyri	   skólahverfi	  með	   lágt	  eða	  hátt	  hlutfall	   íþróttaiðkunar.	  Ef	   skoðuð	  er	   tafla	   tólf	  

fyrir	   áfengisneyslu	   kemur	   í	   ljós	   að	   af	   þeim	   unglingum	   sem	   æfa	   ekki	   íþróttir	   eru	  

hlutfallslega	   færri	   sem	   tilheyra	   skólahverfi	  með	   hátt	   íþróttahlutfall	   sem	  hafa	   orðið	  

drukkin	  	  heldur	  en	  þeir	  sem	  tilheyra	  skólahverfi	  með	  lágt	  íþróttahlutfall.	  Með	  öðrum	  

orðum	   má	   segja	   að	   þeir	   unglingar	   sem	   tilheyra	   skólahverfi	   með	   hátt	   hlutfall	  

íþróttaiðkunar	  eru	  ólíklegri	   til	  þess	  að	  hafa	  orðið	  drukknir	  um	  æfina	  heldur	  en	  þeir	  

sem	  tilheyra	  skólahverfi	  með	  lágt	  íþróttahlutfall.	  Þetta	  mynstur	  er	  til	  staðar	  bæði	  hjá	  

þeim	  unglingum	  sem	  æfa	  íþróttir	  og	  þeim	  sem	  æfa	  ekki	  íþróttir.	  	  	  

	  
Tafla	   12.	   Hlutfall	   þeirra	   sem	   hafa	   orðið	   drukkin	   um	   ævina	   eftir	   íþróttaiðkun	  

einstaklingsins	  og	  hlutfalls	  íþróttaiðkunar	  í	  því	  skólahverfi	  sem	  viðkomandi	  tilheyrir.	  

	  
	  
Tafla	   13.	   Hlutfall	   þeirra	   sem	   hafa	   reykt	   sígarettur	   um	   ævina	   eftir	   íþróttaiðkun	  

einstaklingsins	  og	  hlutfalls	  íþróttaiðkunar	  í	  því	  skólahverfi	  sem	  viðkomandi	  tilheyrir.	  

	  

	  
	  

Þegar	   tafla	   þrettán	   fyrir	   reykingar	   er	   skoðuð	   kemur	   í	   ljós	   slíkt	   hið	   sama	  og	   fyrir	  

áfengisneyslu.	   Heldur	   meiri	   munur	   er	   þó	   á	   milli	   þeirra	   unglinga	   sem	   tilheyra	  

skólahverfi	   með	   lágt	   íþróttahlutfall	   og	   þeirra	   sem	   tilheyra	   skólahverfi	   með	   hátt	  

íþróttahlutfall.	  Þeir	  unglingar	  sem	  æfa	  ekki	  íþróttir	  eru	  líklegri	  til	  þess	  að	  hafa	  prófað	  

að	  reykja	  ef	  þeir	  búa	  í	  hverfi	  með	  lágt	  íþróttahlutfall.	  Unglingar	  sem	  búa	  í	  skólahverfi	  

þar	  sem	  er	  hátt	  hlutfall	   íþróttaiðkunar	  eru	  ólíklegri	   til	  þess	  að	  hafa	   reykt	  sígarettur	  

heldur	  en	  þeir	  unglingar	  sem	  búa	  í	  hverfi	  með	  lágt	  hlutfall	  íþróttaiðkunar.	  Þetta	  er	  til	  

staðar	  bæði	  hjá	  þeim	  unglingum	  sem	  æfa	  íþróttir	  og	  hjá	  þeim	  sem	  æfa	  ekki	  íþróttir.	  	  

Hlutfall	  þeirra	  sem	  hafa	  orðið	  drukkin	  um	  ævina	  

	  

Æfa	  íþróttir	   Æfa	  ekki	  íþróttir	  

Tilheyra	  skólahverfi	  með	  lágt	  hlutfall	  íþróttaiðkunar	   9.1%	   19.0%	  

Tilheyra	  skólahverfi	  með	  hátt	  hlutfall	  íþróttaiðkunar	   8.0%	   15.2%	  

Hlutfall	  þeirra	  sem	  hafa	  reykt	  sígarettur	  um	  ævina	  

	  

Æfa	  íþróttir	   Æfa	  ekki	  íþróttir	  

Tilheyra	  skólahverfi	  með	  lágt	  hlutfall	  íþróttaiðkunar	   11.8%	   24.0%	  

Tilheyra	  skólahverfi	  með	  hátt	  hlutfall	  íþróttaiðkunar	   8.7%	   19.2%	  

Þróun	  íþróttaiðkunar,	  áfengisneyslu	  og	  reykinga	  árgangs	  1996	  

Hér	   að	   ofan	   hefur	   verið	   fjallað	   ítarlega	   um	   félagsleg	   áhrif	   íþróttaiðkunar	   á	  

áfengisneyslu	   og	   reykingar	   unglinga.	   Komið	   hefur	   í	   ljós	   að	   það	   eru	   til	   staðar	  mikil	  

félagsleg	  áhrif	  og	   innan	   skólahverfa	  með	  hátt	  hlutfall	   íþróttaiðkunar	  myndast	   sterk	  

viðhorf	  og	  gildi	  gegn	  áfengisneyslu	  og	  reykingum.	  	  

Líkt	   og	   komið	   hefur	   fram	   þá	   hefur	   íþróttaiðkun	   með	   íþróttafélagi	   aukist	   mikið	  

meðal	  unglinga	  og	  jafnframt	  hefur	  dregið	  all	  verulega	  úr	  áfengisneyslu	  og	  reykingum	  

meðal	   unglinga	   í	   efstu	   bekkjum	   grunnskóla.	   Mikið	   brottfall	   verður	   úr	   skipulögðu	  

íþróttastarfi	  meðal	  unglinga	  þegar	  þeir	  eru	  í	  10.	  bekk	  og	  á	  fyrsta	  ári	  í	  framhaldsskóla	  

(Viðar	  Halldórsson,	  2014;	  Kristín	  Lilja	  Friðriksdóttir,	  2015)	  og	  það	  er	  einmitt	  við	   lok	  

grunnskóla	  eða	  upphaf	   framhaldsskóla	  að	  unglingar	  byrja	   gjarnan	  að	  neyta	  áfengis	  

og	  reykja	  sígarettur	  (Álfgeir	  Logi	  Kristjánsson,	  o.fl.	  2011).	  Það	  virðist	  því	  vera	  þannig	  

að	  brottfall	  unglinga	  úr	  íþróttum	  og	  upphaf	  áfengisneyslu	  og	  reykinga	  eigi	  sér	  stað	  á	  

mjög	   svipuðum	   tímapunkti	   eða	   við	   upphaf	   framhaldsskólagöngu.	   Við	   upphaf	  

framhaldsskólagöngu	   verður	   því	   mikil	   breyting	   á	   félagslegu	   umhverfi	   og	   tengslum	  

unglinganna.	  

Hér	   á	   eftir	   verður	   greint	   frá	   þróun	   íþróttaiðkunar,	   áfengisneyslu	   og	   reykinga	  

unglinga	   og	   áfengisneyslu	   og	   reykinga	   vina	  meðal	   þeirra	   unglinga	   sem	   fæddir	   eru	  

árið	  1996.	  Unglingarnir	  verða	  skoðaðir	   í	   febrúar	  2012	  þegar	  þeir	  voru	   í	  10.	  bekk	  og	  

síðan	   í	   október	   2013,	   um	   einu	   og	   hálfu	   ári	   síðar	   þegar	   þeir	   hafa	   lokið	   einu	   ári	   í	  

framhaldsskóla.	  	  

Mynd	   15.	   Hlutfall	   íþróttaiðkunar	   árgangs	   1996	   í	   10.	   bekk	   og	   eftir	   fyrsta	   ár	   í	  

framhaldsskóla.	  

	  
Á	  mynd	  fimmtán	  	  má	  sjá	  hlutfall	  íþróttaiðkunar	  unglinga	  í	  árgangi	  1996	  þegar	  þeir	  

eru	  í	  10.	  bekk	  og	  eftir	  að	  þeir	  hafa	  lokið	  fyrsta	  ári	   í	   framhaldsskóla.	  Þetta	  eru	  sömu	  

unglingar	  sem	  spurðir	  eru	  sömu	  spurninga	  með	  eins	  og	  hálfs	  árs	  millibili.	  Árið	  2012	  

voru	   45%	  unglinganna	   sem	  aldrei	  æfðu	   íþróttir	  með	   íþróttafélagi	   en	   árið	   2013	   var	  

þetta	  hlutfall	  komið	  í	  60,1%.	  Þetta	  er	  því	  töluverð	  fjölgun	  í	  þeim	  hópi	  sem	  aldrei	  æfir	  

íþróttir	  með	   íþróttafélagi.	  Töluverð	   fækkun	  verður	  hins	  vegar	   í	  þeim	  hópi	   sem	  æfir	  

fjórum	  sinnum	  eða	  oftar	   í	   viku,	   eða	   frá	  því	   að	  vera	  35,9%	  og	  niður	   í	   26,9%.	  Einnig	  

verður	  fækkun	  í	  þeim	  hópi	  sem	  æfir	  einu	  sinni	  til	  þrisvar	  sinnum	  í	  viku	  en	  fækkunin	  er	  

þó	  minni	   en	  hjá	  þeim	   sem	  æfa	   fjórum	  sinnum	   í	   viku	  eða	  oftar.	  Hlutfall	   þeirra	   sem	  

æfðu	   einu	   sinni	   til	   þrisvar	   sinnum	   í	   viku	   var	   19,1%	   árið	   2012	   en	   var	   komið	   niður	   í	  

12,9%	  árið	  2013.	  Þetta	  brottfall	  sem	  á	  sér	  stað	  á	  þessum	  stutta	  tíma	  er	  nokkuð	  mikið	  

og	   meirihluti	   unglinganna	   stunda	   aldrei	   íþróttir	   með	   íþróttafélagi	   eftir	   fyrsta	   ár	   í	  

framhaldsskóla.	  	  

Mynd	   16.	   Hlutfall	   áfengisneyslu	   árgangs	   1996	   í	   10.	   bekk	   og	   eftir	   fyrsta	   ár	   í	  

framhaldsskóla	  

	  

Þróun	  áfengisneyslu	  unglinganna	  á	  þessu	  eina	  og	  hálfa	  ári	  er	  þveröfug	  í	  samanburði	  

við	   íþróttaiðkun	   þeirra.	   Þetta	   kemur	   fram	   á	   mynd	   sextán	   sem	   sýnir	   þróun	  

áfengisneyslu	   unglinganna.	   Tæp	   80%	   unglinganna	   höfðu	   aldrei	   orðið	   drukkin	   um	  

ævina	   í	   lok	   10.	   bekkjar	   en	   aðeins	   38,8%	   höfðu	   ennþá	   aldrei	   orðið	   drukkin	   eftir	  

rúmlega	   eitt	   ár	   í	   framhaldsskóla.	   Þetta	   segir	   okkur	   að	   40,3%	   unglinganna	   urðu	  

drukknir	  í	  fyrsta	  skipti	  á	  þessu	  eina	  og	  hálfa	  ári	  sem	  leið	  frá	  lokum	  10.	  bekkjar	  og	  þar	  

til	   þeir	   höfðu	   lokið	   einu	   ári	   í	   framhaldsskóla.	  Mikil	   fjölgun	   er	   í	   hópunum	   sem	  hafa	  

orðið	  drukknir	   og	  mest	   er	   fjölgunin	   í	   hópnum	  20	   sinnum	  eða	  oftar	  þar	   sem	  18,3%	  

unglinganna	  höfðu	  orðið	  drukkin	  20	  sinnum	  eða	  oftar	  árið	  2013.	  Þetta	  segir	  til	  um	  að	  

margir	  þeir	  sem	  byrjað	  hafa	  að	  neyta	  áfengis	  hafa	  orðið	  drukknir	  þetta	  oft	  á	  þessu	  

eina	  og	  hálfa	  ári.	  Svipuð	  fjölgun	  er	  í	  hópnum	  sem	  hefur	  orðið	  drukkinn	  6-‐19	  sinnum.	  	  

Verulega	  hefur	  dregið	  úr	   reykingum	  á	   Íslandi	   á	  undanförnum	  árum	   (Álfgeir	   Logi	  

Kristjánsson,	  o.fl.	  2012;	  Hrefna	  Pálsdóttir,	  Margrét	  Lilja	  Guðmundsdóttir,	  o.fl.	  2014).	  

Þrátt	  fyrir	  það	  er	  ennþá	  töluverður	  hluti	  unglinga	  sem	  prófar	  að	  reykja	  annað	  hvort	  í	  

efstu	  bekkjum	  grunnskóla	  eða	  á	  fyrstu	  árumnum	  í	  framhaldsskóla.	  	  

Mynd	   sautján	   sýnir	  þróun	   reykinga	  á	   sama	  hátt	  og	  þróun	  áfengisneyslu	  á	  þessu	  

sama	  eina	  og	  hálfa	  ári.	  	  Árið	  2012	  höfðu	  tæp	  80%	  unglinganna	  aldrei	  prófað	  að	  reykja	  

sígarettur,	   þetta	   er	   nánast	   sama	   hlutfall	   og	   hlutfall	   þeirra	   sem	   aldrei	   höfðu	   orðið	  

drukkin.	  Árið	  2013	  eru	  ennþá	  65%	  unglinganna	  sem	  aldrei	  hafa	  prófað	  að	  reykja	  og	  

verður	  það	  að	  teljast	  mjög	  hátt	  hlutfall.	  Einnig	  sést	  að	  flestir	  þeirra	  sem	  hafa	  prófað	  

að	   reykja	   hafa	   einungis	   prófað	   það	   í	   eitt	   til	   fimm	   skipti.	   Fjöldi	   þeirra	   sem	   reykja	  

reglulega	  eykst	  á	  þessu	  eina	  og	  hálfa	  ári	  frá	  lokum	  grunnskóla	  og	  þar	  til	  eftir	  fyrsta	  ár	  

í	  framhaldsskóla	  en	  6,8%	  höfðu	  reykt	  20	  sinnum	  eða	  oftar	  í	  10.	  bekk	  en	  13,1%	  höfðu	  

reykt	  20	  sinnum	  eða	  oftar	  eftir	  fyrsta	  ár	  í	  framhaldsskóla.	  	  

	  
	  

	  	  

Mynd	  17.	  Hlutfall	  reykinga	  árgangs	  1996	  í	  10.	  bekk	  og	  eftir	  fyrsta	  ár	  í	  framhaldsskóla.	  	  

	  
Það	  verður	  að	  segjast	  að	  þróun	  reykinga	  unglinga	  er	  í	  mun	  betri	  farvegi	  heldur	  en	  

þróun	   á	   áfengisneyslu	   þeirra.	  Mun	   færri	   unglingar	   reykja	   sígarettur	   heldur	   en	   þeir	  

sem	  drekka	  áfengi	  og	  af	  þeim	  sem	  hafa	  prófað	  að	   reykja	  einhverntíman	  um	  ævina	  

eru	  fáir	  sem	  stunda	  reykingar	  daglega	  eða	  reglulega	  þar	  sem	  lágt	  hlutfall	  unglinganna	  

hefur	  reykt	  20	  sinnum	  eða	  oftar.	  	  	  

Mynd	   18.	   Hlutfall	   áfengisneyslu	   vina	   árgangs	   1996	   í	   10.	   bekk	   og	   eftir	   fyrsta	   ár	   í	  

framhaldsskóla.	  

	  
Eins	   og	   kom	   fram	   þegar	   gögnin	   frá	   árinu	   2012	   voru	   skoðuð	   ítarlega	   þá	   hefur	  

áfengisneysla	  og	   reykingar	   vina	  mikil	   áhrif	   á	   áfengisneyslu	  og	   reykingar	  unglingsins	  

sjálfs.	   Það	   kemur	   því	   ekki	   á	   óvart	   að	   aukin	   áfengisneysla	   unglings	   og	   aukin	  

áfengisneysla	  vina	  haldist	  í	  hendur.	  	  

Erfitt	  er	  þó	  að	  fullyrða	  hvort	  komi	  á	  undan,	  áfengisneysla	  vina	  eða	  áfengisneysla	  

einstaklingsins.	   Líklega	   er	   hvorugt	   hrein	   orsök	   eða	   afleiðing	   en	   ljóst	   er	   að	   mikið	  

samspil	  er	  þarna	  á	  milli	  og	  áfengisneysla	  vina	  og	  áfengisneysla	  einstaklingsins	  mjög	  

samtengd	  (Bray,	  o.fl.	  2003).	  	  

Þessa	  þróun	  áfengisneyslu	  vina	  má	  sjá	  skýrt	  og	  greinilega	  á	  mynd	  átján.	  Á	  þessum	  

stutta	  tíma	  fara	  unglingarnir	  frá	  því	  að	  engir,	  fáir	  eða	  nokkrir	  vinir	  þeirra	  drekki	  áfengi	  

yfir	   í	   það	   að	   flestir	   eða	   allir	   vinir	   drekka	   áfengi.	   Árið	   2012	   voru	   aðeins	   10,4%	   sem	  

sögðu	   að	   flestir	   eða	   allir	   vinir	   þeirra	   drykkju	   áfengi	   en	   árið	   2013	   voru	   66,3%	   sem	  

sögðu	   að	   flestir	   eða	   allir	   vinir	   þeirra	   drykkju	   áfengi.	  Mikill	  munur	   er	   einnig	   á	   þeim	  

sem	  eiga	  enga	  vini	  sem	  drekka	  áfengi	  en	  aðeins	  5%	  eiga	  enga	  vini	  sem	  drekka	  áfengi	  

árið	  2013	  í	  samanburði	  við	  það	  að	  einu	  og	  hálfu	  ári	  áður	  voru	  35,6%	  sem	  áttu	  enga	  

vini	  sem	  drekka	  áfengi.	  	  

Mynd	  nítján	  er	  sambærileg	  mynd	  átján	  nema	  að	   í	  þessu	  tilviki	  er	  verið	  að	  skoða	  

reykingar	   vina.	   Þar	   sem	   verulega	   hefur	   dregið	   úr	   reykingum	   meðal	   unglinga	   er	  

aukningin	  í	  reykingum	  vina	  eftir	  fyrsta	  ár	  í	  framhaldsskóla	  ekki	  eins	  gífurleg	  og	  raunin	  

er	  með	   áfengisneysluna.	   Ennþá	   eru	  margir	   sem	   eiga	   enga	   vini	   sem	   reykja	   en	   árið	  

2012	  voru	  57,8%	  sem	  áttu	  enga	  vini	  sem	  reykja	  en	  það	  hlutfall	  hafði	  lækkað	  í	  32,8%	  

árið	  2013.	  Mjög	   fáir	  segja	  að	   flestir	  eða	  allir	  vinir	  sínir	   reyki	  og	  helst	  það	  bæði	  árin	  

2012	   og	   2013.	   Þetta	   þýðir	   að	   þrátt	   fyrir	   að	   unglingarnir	   fari	   í	   framhaldsskóla	   og	  

eignist	  nýja	  vini	  og	  vini	  sem	  neyta	  áfengis	  þá	  eru	  mjög	  fáir	  sem	  eiga	  marga	  vini	  sem	  

reykja	  sígarettur.	  Þetta	  mun	  líklega	  vera	  endurspeglun	  á	  þeirri	  þróun	  sem	  orðið	  hefur	  

varðandi	  reykingar	  unglinga.	  Það	  sem	  helst	  virðist	  breytast	  á	  þessum	  tíma	  er	  að	  fleiri	  

eiga	  fáa	  eða	  nokkra	  vini	  sem	  reykja	  heldur	  en	  þeir	  gerðu	  einu	  og	  hálfu	  ári	  áður.	  	  

	  
	  

	  
Mynd	   19.	   Hlutfall	   reykinga	   vina	   árgangs	   1996	   í	   10.	   bekk	   og	   eftir	   fyrsta	   ár	   í	  

framhaldsskóla.	  

Ofangreindar	  niðurstöður	  leiða	  í	  ljós	  að	  töluverðar	  breytingar	  verða	  í	  lífi	  unglinga	  

við	  upphaf	  framhaldsskólagöngu.	  Það	  sem	  á	  sér	  stað	  er	  að	  mikið	  brottfall	  verður	  úr	  

skipulögðu	  íþróttastarfi	  og	  áfengisneysla	  eykst	  verulega.	  Reykingar	  aukast	  nokkuð	  en	  

ekkert	  í	  líkingu	  við	  áfengisneysluna.	  	  

Þessar	   niðurstöður	   styrkja	   enn	   frekar	   þær	   hugmyndir	   að	   áhrif	   íþróttaiðkunar	   á	  

áfengisneyslu	  og	  reykingar	  séu	  félagsleg	  áhrif	  í	  umhverfi	  unglinga.	  Framhaldsskóli	  er	  

annað	  félagslegt	  umhverfi	  og	  því	  haldast	  ekki	  þau	  félagslegu	  áhrif	  sem	  eru	  til	  staðar	  

meðal	  unglinganna	  í	  grunnskóla.	  	  

Ef	   þessar	   niðurstöður	   eru	  bornar	   saman	   við	  niðurstöðurnar	   fyrir	   samvirkni	   áhrif	  

íþróttaiðkunar	   og	   áfengisneyslu	   og	   reykinga	   vina	   á	   áfengisneyslu	   og	   reykingar	  

unglinga	  þá	  koma	  þær	  algerlega	  heim	  og	  saman.	  Líkt	  og	  áður	  hefur	  komið	   fram	  þá	  

hefur	  áfengisneysla	  og	   reykingar	   vina	  mun	  meiri	   áhrif	   á	   áfengisneyslu	  og	   reykingar	  

unglinga	   sem	   æfa	   ekki	   íþróttir	   með	   íþróttafélagi.	   Þegar	   unglingar	   koma	   í	  

framhaldsskóla	  verður	  mikið	  brottfall	  úr	   íþróttum	  og	  jafnframt	  kynnast	  unglingarnir	  

öðrum	  unglingum	  og	  mynda	  ný	  félagsleg	  tengsl	  við	  unglinga	  úr	  öðrum	  skólahverfum	  

með	  önnuð	  viðhorf	  og	  gildi.	  	  Íþróttirnar	  virka	  þá	  ef	  til	  vill	  ekki	  lengur	  sem	  einskonar	  

hindrun	  fyrir	  áhrif	  vina	  á	  áfengisneyslu	  og	  reykingar.	  	  

Umræður	  

Helstu	  niðurstöður	  rannsóknarinnar	  voru	  þær	  að	  skipulögð	  íþróttaiðkun	  var	  mikil	  og	  

meirihluti	   unglinga	   í	   8.	   til	   10.	   bekk	   stunduðu	   íþróttir	   með	   íþróttafélagi.	   Mjög	   lágt	  

hlutfall	  unglinganna	  höfðu	  hins	  vegar	  orðið	  drukkin	  eða	  prófað	  að	  reykja	  sígarettur.	  Í	  

ljós	   kom	   að	   því	   oftar	   sem	   unglingarnir	   stunduðu	   íþróttir	   með	   íþróttafélagi	   því	  

ólíklegri	  voru	  þeir	   til	  þess	  að	  neyta	  áfengis	  eða	  reykja	  sígarettur.	  Þeir	  sem	  áttu	  vini	  

sem	   neyta	   áfengis	   eða	   reykja	   sígarettur	   voru	   líklegri	   til	   þess	   að	   neyta	   áfengis	   eða	  

reykja	  sígarettur	  sjálfir.	  Reykingar	  vina	  höfðu	  sterk	  áhrif	  á	  reykingar	  unglinganna	  og	  

áfengisneysla	   vina	   hafði	   sterk	   áhrif	   á	   áfengisneyslu	   unglinganna.	   Strákar	   reyndust	  

vera	   töluvert	   líklegri	   til	   þess	   að	   hafa	   orðið	   drukknir	   um	  ævina	   og	   hafa	   prófað	   að	  

reykja	  sígarettur.	  Ekki	  reyndist	  vera	  marktækur	  munur	  á	  áfengisneyslu	  og	  reykingum	  

þeirra	  unglinga	  sem	  voru	   í	  8.	  og	  9.	  bekk	  en	  þeir	   sem	  eru	   í	  10.	  bekk	  voru	   líklegri	   til	  

þess	  að	  hafa	  orðið	  drukknir	  og	   reykt	   sígarettur	  heldur	  en	  þeir	   sem	  voru	   í	  8.	  eða	  9.	  

bekk.	  Mjög	   lítill	  munur	   var	   þó	   á	   öllum	  bekkjunum	  varðandi	   það	  hvort	   unglingarnir	  

hefðu	  prófað	  að	  reykja.	  	  

Einnig	   kom	   í	   ljós	   marktæk	   samvirkni	   fyrir	   bæði	   áhrif	   íþróttaiðkunar	   og	  

áfengisneyslu	   vina	   á	   áfengisneyslu	   unglinga,	   ásamt	   áhrifum	   íþróttaiðkunar	   og	  

reykinga	   vina	   á	   reykingar	   unglinga.	   Sambandið	   á	   milli	   áfengisneyslu	   vina	   og	  

áfengisneyslu	  unglinga	  ásamt	  sambandinu	  á	  milli	  reykinga	  vina	  og	  reykinga	  unglinga	  

er	  öðruvísi	  eftir	  því	  hvort	  unglingarnir	  stunda	  íþróttir	  með	  íþróttafélagi.	  Meðal	  þeirra	  

unglinga	   sem	   stunda	   aldrei	   íþróttir	   með	   íþróttafélagi	   er	   sambandið	   áberandi	  

sterkast.	  Það	  þýðir	  að	  þeir	  unglingar	  sem	  eru	  ekki	   í	   íþróttum	  eru	   líklegri	   til	  þess	  að	  

verða	  fyrir	  áhrifum	  frá	  vinum	  sem	  drekka	  áfengi	  eða	  reykja	  sígarettur.	  Þeir	  unglingar	  

sem	  æfa	   íþróttir	   fjórum	   sinnum	   í	   viku	   eða	   oftar	   verða	   fyrir	  minnstum	   áhrifum	   frá	  

vinum	  og	  þó	  svo	  að	  þessir	  unglingar	  eigi	  vini	  sem	  drekka	  áfengi	  eða	  reykja	  sígarettur	  

þá	  hefur	  það	  ekki	  eins	  mikil	  áhrif	  á	  þau	  vegna	  þess	  að	  þau	  eru	  í	  íþróttum.	  Þetta	  sýnir	  

hvernig	  íþróttaiðkun	  virkar	  sem	  forvörn,	  hún	  dregur	  úr	  áhrifum	  jafningjahópsins.	  	  

Áhrif	   íþróttaiðkunar	   á	   áfengisneyslu	   og	   reykingar	   reyndust	   ekki	   aðeins	   vera	   til	  

staðar	  meðal	  einstaklinganna	  þar	  sem	  í	  ljós	  kom	  marktækt	  samband	  á	  milli	  hlutfalls	  

íþróttaiðkunar	  í	  skólahverfi	  og	  hlutfalls	  áfengisneyslu	  og	  reykinga	  í	  skólahverfi.	   	  Þau	  

skólahverfi	   sem	   höfðu	   hátt	   hlutfall	   íþróttaiðkunar	   höfðu	   alla	   jafna	   lágt	   hlutfall	  

áfengisneyslu	   og	   reykinga.	   Það	   var	   einnig	   sterkt	   samband	   á	  milli	   áfengisneyslu	   og	  

reykinga	  í	  hverfi	  sem	  segir	  til	  um	  að	  það	  séu	  að	  megninu	  til	  sömu	  hverfin	  sem	  hafa	  

hátt	   hlutfall	   bæði	   áfengisneyslu	   og	   reykinga.	   Einnig	   voru	   unglingarnir	   skoðaðir	   í	  

sitthvoru	  lagi	  eftir	  því	  hvort	  þeir	  æfðu	  íþróttir	  eða	  ekki.	   Í	   ljós	  kom	  að	  þeir	  unglingar	  

sem	  æfa	  ekki	   íþróttir	  eru	  töluvert	  ólíklegri	   til	  þess	  að	  hafa	  orðið	  drukknir	  eða	  reykt	  

sígarettur	  ef	  þeir	  búa	  í	  skólahverfi	  þar	  sem	  er	  hátt	  hlutfall	  íþróttaiðkunar	  heldur	  en	  ef	  

þeir	  búa	  í	  skólahverfi	  þar	  sem	  er	  lágt	  hlutfall	  íþróttaiðkunar.	  Þetta	  mynstur	  var	  einnig	  

til	   staðar	  meðal	  þeirra	  unglinga	   sem	  æfa	   íþróttir,	  þeir	   sem	  eru	   í	   íþróttum	  en	  búa	   í	  

skólahverfi	   með	   lágt	   hlutfall	   íþróttaiðkunar	   voru	   líklegri	   til	   þess	   að	   hafa	   orðið	  

drukknir	  eða	  reykt	  sígarettur	  heldur	  en	  þeir	  sem	  búa	   í	  skólahverfi	  með	  hátt	  hlutfall	  

íþróttaiðkunar.	   Hlutfall	   íþróttaiðkunar	   í	   hverfi	   hefur	   því	   áhrif	   á	   áfengisneyslu	   og	  

reykingar	   unglinga	   í	   hverfinu	  burtséð	   frá	   því	   hvort	   þeir	  æfi	   sjálfir	   íþróttir	   eða	   ekki.	  

Þetta	  styður	  við	  kenningar	  um	  félagsauð	  og	  félagslegt	  taumhald,	  í	  skólahverfum	  þar	  

sem	  er	  hátt	  hlutfall	   íþróttaiðkunar	  þá	  myndast	  ákveðin	   sameiginleg	  viðmið	  og	  gildi	  

innan	  hópsins	  sem	  smitast	  á	  milli	  þeirra	  unglinga	  sem	  búa	  í	  sama	  skólahverfi.	  	  

Að	   lokum	   kom	   í	   ljós	   að	   fremur	   stór	   hluti	   unglinga	   sem	   stundaði	   íþróttir	   með	  

íþróttafélagi	  í	  10.	  bekk	  hafði	  hætt	  að	  stunda	  þær	  eftir	  fyrsta	  árið	  í	  framhaldsskóla.	  Á	  

sama	   tíma	   jókst	   áfengisneysla	   gríðarlega	   og	   voru	   um	   40%	   unglinganna	   sem	   urðu	  

drukkin	   í	   fyrsta	   skipti	   á	   þessu	   tímabili.	   Margir	   höfðu	   einnig	   prófað	   að	   reykja	  

sígarettur	  í	  fyrsta	  skipti	  en	  aukningin	  var	  þó	  ekki	  eins	  mikil	  og	  varð	  í	  áfengisneyslunni.	  

Miklar	  breytingar	  urðu	  einnig	  varðandi	  áfengisneyslu	  vina	  en	  í	  10.	  bekk	  áttu	  mjög	  fáir	  

marga	  vini	  sem	  drukku	  áfengi	  en	  eftir	  fyrsta	  ár	  í	  framhaldsskóla	  var	  mikill	  meirihluti	  

sem	  sagði	   að	   flestir	   eða	  allir	   vinir	   sínir	  drykkju	  áfengi.	   Þetta	   var	  ekki	   eins	   áberandi	  

varðandi	   reykingarnar	   en	   þó	   voru	   fleiri	   sem	   áttu	   vini	   sem	   reykja	   í	   framhaldsskóla	  

heldur	  í	  grunnskóla.	  	  

Þessar	   niðurstöður	   undirstrika	   það	   sem	   fram	   hefur	   komið	   hér	   að	   ofan.	  

Íþróttaiðkun	  hefur	  áhrif	  á	  unglingana	  innan	  skólahverfisins	  og	  viðhorf	  þeirra	  og	  gildi.	  

Þegar	   unglingarnir	   fara	   í	   framhaldsskóla	   þá	   er	   ekki	   lengur	   eins	   sterk	   tenging	   við	  

gamla	   skólahverfið	   og	   margir	   eignast	   vini	   úr	   öðrum	   skólahverfum	   í	  

framhaldsskólanum.	   Þetta	   passar	   einnig	   við	   niðurstöðurnar	   úr	   samvirkninni.	  

Íþróttaiðkun	   virkar	   sem	   vörn	   fyrir	   áhrif	   vina	   á	   áfengisneyslu	   og	   reykingar.	   Þegar	  

unglingarnir	   hætta	   í	   íþróttum	   líkt	   og	   gerist	   gjarnan	   í	   framhaldsskóla	   þá	   verða	   þeir	  

móttækilegri	  fyrir	  áhrifum	  frá	  vinum.	  	  

Þær	  tilgátur	  sem	  settar	  voru	  fram	  út	   frá	   fyrri	   rannsóknum	  stóðust	  þar	  með	  allar	  

ásamt	   því	   að	   þær	   kenningar	   sem	   settar	   voru	   fram	   styrkja	   einnig	   niðurstöðurnar.	  

Niðurstöður	  rannsóknarinnar	  eru	  því	  í	  samræmi	  við	  fyrri	  rannsóknir	  á	  þessu	  sviði.	  Líkt	  

og	   áður	   hefur	   komið	   fram	   hefur	   samband	   íþróttaiðkunar	   einstaklings	   og	  

áfengisneyslu	  og	  reykinga	  verið	  rannsakað	  þó	  nokkuð	  áður.	  Mikilvægt	  þótti	  að	  bæta	  

við	   þekkingu	   á	   þessu	   sviði	   til	   að	   greina	   nákvæmlega	   hvers	   kyns	   afleiðingar	  

íþróttaiðkun	  hefur	  í	  för	  með	  sér	  fyrir	  nærsamfélag	  unglinga	  í	  heild	  sinni.	  	  

Rannsókn	   á	   áhrifum	   íþróttaiðkunar	   í	   skólahverfi	   á	   áfengisneyslu	   og	   reykingar	   í	  

skólahverfi	  hefur	  ekki	  verið	   framkvæmd	  hér	  á	   landi	  áður	  og	  hefur	   rannsókninni	  því	  

tekist	   að	   kafa	   dýpra	   heldur	   en	   fyrri	   rannsóknir	   hafa	   gert	   og	   varpað	   skýrara	   ljósi	   á	  

ástæður	  þess	  að	  unglingar	  sem	  æfa	   íþróttir	  með	   íþróttafélögum	  eru	  síður	  að	  neyta	  

áfengis	  og	  reykja	  sígarettur.	  	  

Mikið	  og	  gott	  forvarnarstarf	  hefur	  átt	  sér	  stað	  á	  Íslandi	  og	  eins	  og	  niðurstöðurnar	  

gefa	   til	   kynna	   hefur	   það	   borið	   góðan	   árangur	   í	   grunnskólum	   landsins.	   Rannsókn	  

þessa	   er	   hægt	   að	   nýta	   til	   	   að	   styrkja	   það	   forvarnarstarf	   sem	   farið	   hefur	   fram	  

hérlendis.	  Mikilvægi	   skipulagðrar	   íþróttastarfsemi	  er	   skýrt	  og	  nauðsynlegt	  að	  halda	  

áfram	   þeirri	   þróun	   sem	   hefur	   átt	   sér	   stað,	   að	   fjölga	   börnum	   og	   unglingum	   í	  

skipulögðu	   íþróttastarfi.	   Það	   mikla	   brottfall	   úr	   íþróttum	   og	   sú	   mikla	   aukning	   í	  

áfengisneyslu	  og	  reykingum	  sem	  á	  sér	  stað	  í	  framhaldsskóla	  sýnir	  ef	  til	  vill	  að	  betur	  

þurfi	  að	  standa	  að	  forvarnarstarfi	  í	  framhaldsskólunum	  þar	  sem	  áhættuþættirnir	  þar	  

eru	  fleiri	  en	   í	  grunnskólanum	  ásamt	  því	  að	  töluverðar	  breytingar	  verða	  á	  félagslegu	  

umhverfi	  þeirra	  og	  þau	  því	  viðkvæm	  fyrir	  jafningjaáhrifum.	  	  

Það	  gefur	  augaleið	  að	  þær	  breytur	  sem	  notast	  er	  við	   í	  þessari	  rannsókn	  eru	  ekki	  

þær	  einu	  sem	  hafa	  áhrif	  á	  áfengisneyslu	  og	  reykingar	  unglinga	  og	  hefði	  sjálfsagt	  verið	  

hægt	  að	  taka	  tillit	  til	  fleiri	  þátta.	  Sem	  dæmi	  má	  nefna	  hefði	  verið	  áhugavert	  að	  skoða	  

fleiri	  þætti	  félagslegra	  tengsla	  eins	  og	  til	  dæmis	  tengsl	  unglinganna	  við	  foreldra	  sína	  

og	   einnig	   hefði	   verið	   hægt	   að	   horfa	   til	   ýmissa	   annarra	   áhættuþátta	   varðandi	  

áfengisneyslu	  og	  reykingar.	  Þetta	  líkan	  hefur	  samt	  sem	  áður	  mikið	  skýringargildi	  fyrir	  

áfengisneyslu	   og	   reykingar	   unglinga	   og	   fékkst	   hár	   skýrður	   breytileiki	   í	   þeim	  

aðhvarfsgreiningum	  sem	  framkvæmdar	  voru.	  Þegar	  forspárlíkindin	  voru	  skoðuð	  sást	  

greinilega	   hversu	   vel	   þessar	   breytur	   ná	   að	   útskýra	   áfengisneyslu	   og	   reykingar	  

unglinga.	  	  

Helsti	   kostur	   rannsóknarinnar	   er	   hversu	   mikill	   stöðugleiki	   er	   í	   niðurstöðunum,	  

þrátt	   fyrir	   að	   unnið	   sé	  með	   gögn	   á	   bæði	   einstaklingsstigi,	   skólahverfastigi	   og	   gögn	  

fyrir	   bæði	   grunnskóla	   og	   framhaldsskóla	   kemur	   alltaf	   fram	   þessi	   sama	   skýra	  

niðurstaða.	  Áhrif	   íþróttaiðkunar	  með	   íþróttafélagi	   á	   áfengisneyslu	  og	   reykingar	  eru	  

skýr	  og	  sterk.	  Íþróttaiðkun	  dregur	  úr	  áfengisneyslu	  og	  reykingum	  unglinga	  og	  myndar	  

ákveðin	  viðmið	  og	  gildi	  sem	  eru	  ríkjandi	  meðal	  unglinga	  í	  nærsamfélaginu.	  Áhrif	  vina	  

eru	  einnig	  verulega	  mikil,	  unglingar	  gera	  það	  sem	  vinirnir	  gera	  og	  það	  virkar	  í	  báðar	  

áttir.	   Þess	   vegna	   skiptir	  þessi	   skólahverfa	  nálgun	   svo	  miklu	  máli	  og	  nýtist	   vel	   til	   að	  

skilja	  félagslegt	  umhverfi	  og	  félagsleg	  tengsl	  á	  milli	  unglinga.	  Það	  eru	  til	  staðar	  áhrif	  á	  

milli	   jafningja	   innan	   skólahverfisins	   sem	  er	  ekki	  hægt	  að	  útskýra	  með	  því	   að	   skoða	  

bara	  einstaklingana	  aðskilið.	  

Niðurstöður	  rannsóknarinnar	  gefa	  skýra	  mynd	  af	  stöðunni	  eins	  og	  hún	  er	  í	  dag	  en	  

þó	   er	   alltaf	   þörf	   á	   frekari	   rannsóknum,	   félagslegur	   veruleiki	   tekur	   stöðugum	  

breytingum	   og	   mikilvægt	   að	   rannsóknir	   séu	   í	   takt	   við	   tíðarandann	   hverju	   sinni.	  

Virkilega	  áhugavert	  og	  í	  raun	  nauðsynlegt	  væri	  að	  gera	  eigindlega	  rannsókn	  þar	  sem	  

tekin	  væru	  viðtöl	  við	  unglinga	  á	  þessum	  aldri	  og	  kafað	  dýpa	  ofan	  í	  þeirra	  reynsluheim	  

þar	  sem	  markmiðið	  væri	  að	  skilja	  þeirra	  aðstæður	  og	  þeirra	  upplifun.	  	  

Vinnan	  við	  þessa	   ritgerð	  hefur	  verið	  bæði	   fræðandi	  og	  mjög	  skemmtileg	  og	  hún	  

hefur	  opnað	  augu	  mín	  fyrir	  því	  hvað	  félagsfræðin	  er	  áhugaverð	  og	  víðtæk	  fræðigrein.	  

Efnið	  þótti	  mér	  verulega	  spennandi	  og	  áhugavert	  og	  skemmtilegt	  væri	  að	  rannsaka	  

þetta	  enn	  betur.	  Í	  heildina	  litið	  skapar	  þessi	  ritgerð	  góða	  reynslu	  sem	  mun	  nýtast	  mér	  

í	  störfum	  mínum	  bæði	  í	  kennslu	  og	  íþróttaþjálfun.	  	  

